
I R A K U R L E A K  M I N T Z O

Hízkera ko lok ia la  hankam otz

Oso artikulu interesgania iruditu zait. 
Egia da bai, gaur egungo euskara ez déla 
kalítate onekoa (kalean erabiltzen dena 
noski). Nik D ereduan ikasi dut eta ñire 
am a hizkuntza euskara da. Ñ ire lagun 
artean euskaraz egiten dugu eta inguniko 
jendea harritu egiten da inoiz ez dugula- 
ko erdaraz gure artean egiten. Hala ere, 
gehien kezkatzen nauena, beste gauza bat 
da: euskararen alde oihukatzen dutenek, 
lagun  artean  e rd a ra ra  jo tz e n  d u te la . 
Tamalgarria da. Gure lehen lana, euska
raren erabilera sustatzea da eta horretara- 
ko lanean dabiltzala jakiteak lasaitasun 
txiki bat sortzen du nigan.

Eskerrik asko euskararen egoerataz 
arduratzeagatik eta zorte on lanean. Ni, 
behintzat, kalean nagoenean, saiatuko 
naiz ñire ingunikoak sustatzen.

USU E ORTEGA

1849 zenbakiko  “ Bahea”

Ira k u rtz e n  d u t, "B abea" sa ilean , 
Amaia Rekarte-k esan ornen duen frasea, 
EA, AB, Zutik, Batzarre eta A ralar tal- 
deek  s in a tu tak o  m an ifestu a ri buruz. 
Hauxe, hain zuzen: "Bakearen eta askata- 
sunaren alde daudenek gauza bakarra 
dute egiteko: estatuei su-etena eskatu". 
H itz horiek , noski, delako m anifestu  
horren islada mediatikoarekin zer ikusi 
zuzena dute, zeren gehien zabaldu den

inpresioa, aipatu laide horiek ETAri su- 
etena eskatzen diotela baita.' Aldiz, mani- 
festua irakurri duen edonork, jakin bada- 
kí hori ez déla hórrela, eta ez bakarrik 
ETAri, baizik eta espreski estatuei, gure 
hitza eta eskubideak errespetatzeko deia 
egiten déla era irmo batean.

Beraz, irakurle xume eta m anifestu 
horren aldeko pertsona bat sentitzen nai- 
zen aldetik, Amaia Rekarteri, begirune 
osoz, manifestu hori irakurri dezala eska- 
tuko nioke, era horretako esaera injus- 
tuak esan baino lehenago.

JO N  ELO RZA

H i r u k o  T x i k i a n

KOMUNIKAZIO BIZIAGOA, S .A .L  
Ametzagaiña Taldeko partaidea da

KOSTA

A hala  kosta , m erkeena. G erra 
g a ld u ta k o e n g a n d ik  ja so a k  
indarrean dirau. A ndaluziako 

Aljeciraseko itsas portuan Espainiako 
aduaneroek  atzem an om en d ituz te  
hamarna mila txandal Bar9a-Nike eta 
Real M adrid-Adidas. Beren denbora 
merke saltzen dutenen herrialdeetatik 
omen zekarten kargamentua kontaine- 
rretan, eta nahiz garestiago kobratzen 
dugunon kontsumorako propio ekoiz- 
tua izan , dena lu rperatu  egin  omen 
dute. Ez dute inportatzailearen berri 
eman. Le Pentarrak harrotzen ari zaiz- 
kigun garaiotan, sosak dirá, etengabe 
isilean azpiz airetik bidaiatzen dute-

nak, aduaneroen gainetik eta agintari 
politiko asegaitzen konplizitatez. Eta 
noizbehinka eskandaluren batek lasai- 
tzen dizkigu barrenak, dem okrazian 
bizi garenarena bizieratzat baino sines- 
m en tza t b eh ar ba itu g u . E ta  e rlijio  
honen salbatzailea egun Frantzian Chi
rac dugu, politiko usteletan ustelarena 
izaten za ila  bald in  badu ere , uste la  
bera. Hala ere haizea bere aide Fran- 
tz ia  H and ia  b a ita  jo k o an  dagoena, 
ezker eskuin go iti beti b ilduko ditu 
bozak, paraje hauetan frantses nazio
nalista baita airea ere. Le pain de la 
patrie %

JOXE M ARI OSTOLAZA

P O L I T I K A  E T A  G I Z  A R T E A R E N

T E R M O

TXANPONA

MAIATZAREN
BATA

I890etik , aste honetan 
maialzaren lehena ospa- 
tzen da mundu osoan. 
I886an AEBetan 8 orduko 
laneguna aldarrikatzen ari 
zirela, erailak izan zireneko 
bederatzi langileen ome- 
nez. Gaur. 112 urte geroa- 
go, euskal langileriak , 
munduko gainontzeko 
guztiek bezala, nahiz eta 
zatituta egon, baditu ere 
betetzeke dauden eskaki* 
zunak. Gaur ere laneguna 
aldarrikapena da, hau 
murrizteko eta dagoen lana 
hobeto antolatzeko, langa- 
beziaren eta egitear dauden 
birmoldaketen aurka (Ipa- 
rraldekoa kasu). Lanaren 
egonkortasunaren aide eta 
eskasiaren aurka. Langabe- 
zian daudenentzako gizarte 
sariak. lan erreform a 
berriaren aurka. Emakume 
eta gizonezkoen arteko 
berdintasuna, diskrimina- 
zioaren aurka. Lan baldin- 
tzen hobetzea. eta segurta- 
suna, ezbeharren aurka. 
Lanbide Heziketa jarraia. 
H obetuzen itom enaren 
aurka. Lan harrem anen 
euskal esparru bat egitura- 
tzea, Madrilgo eta Pariseko 
politika zen tralista  eta 
inposatzailearen aurka. 
Horiek eta egiteke dauden 
beste aldarrikapen batzuk 
lortzeko, sindikatu eta lan- 
gile batasun sendoagoa 
behar da. Zatiketa sindika- 
la da horiek lurperatzeko 
biderik eraginkorrena 0  

DANIEL UDALAITZ

ALDERDIEN BANAKETA
O TSA ILA REN  22an b ildu  z iren  A juria  

Enean garai bateko izen bereko itunaren sina- 
tzaileak, baina bilera hartako espiritua gero eta 
desitxuratuago ageri da. PPk eta PSOEk Batasu
na legez kanpo jartzeko egiten ari diren lanean 
islatzen da batetik aipatu bi alderdiak eta Jaurla- 
ritza sostengatzen dutenen arteko banaketa; bes- 
tetik, Eudelen haritik egin nahi den deklarazioak 
ere ika-mika ugari sortu du. 1998ko su-etena eta 
2001 eko maiatzaren 13ko hauteskundeen ondo- 
ren, euskal politika Ajuria Eneko ¡tunaren garai- 
ko giroa eramatearen zailtasunak gero eta age- 
riagoak dira.

SEGURTASUN EZA, OPAROTA- 
SUNA ETA DESBERDINTASUNAK

LE PEN lurrikarak goitik behera astindu du 
Frantziako panorama politikoa, baina hausnar- 
keta eta eztabaida giroa Europa osora zabaldu 
da. Segurtasun ezaren gainean zentratu zuen 
FNko buruzagi ultraeskuindarrak bere hautes- 
kunde k an p a in a , e ta  g a iak  m endebaldeko  
gizarteetan  hari ugari d itue la  erakusten  du. 
Oparotasunak gora egin du herrialde garatue- 
tan, sektore ugariren bizi maila handituz, baina 
oparotasun hori ez da ongi banatua eta desber- 
dintasunak ere gero eta handiagoak dira, gizar
te sektore ugari marginaltasun eremuetara gero

eta gehiago bultza- 
tuz. Garapen maila 
handia izan duten 
hirugarren mundu
ko he rria ld eetan . 
desberd in tasunak  
berezik i b iderka- 
tzen dira. Segurta
sun ezaren  ingu- 
rúan  sek to re  
aurrerakoienetatik 
egiten ari den erre- 
flexioetakoa da.IJ. M. Le Pen.

BATASUNA LEGEZ KANPO? 
KLASE POLITIKOA HAUSNARREAN

GIZARTE eta politikako eragileen artean 
gero eta gehiago dira Batasuna legez kanpo jar- 
tzeak euskal gizarteko giro politikoan erabateko 
erag ina  ekarriko  duela pentsa tzen  dutenak. 
Ondorioak? Horra hor koxka, eta hipótesi ugari
ren sorlekua. Mendi joera nagusituko al da Bata- 
sunan? Batasunaren espirituak topatu ahalko 
luke adierazpen politikorako sigla eta zirrikiturik 
hauteskunde batzuetan? Zer egingo lukete Ara- 
lar, Zutik, B atzarre e ta  ABk hauteskundeen 
aurrean? E ta Jaurlaritza  sostengatzen duten 
alderdiek? Batasuna gäbe hautesontzietan -eta 
agian ezker abertzalerik gabe-, PPk eta PSE-EEk 
iazko maiatzean lortu ez zuten gehiengoa osatu 
ahalko lukete zenbait leku eta instituziotan?

B A H E A
• Eduardo M adina, ETAk atentatuan zauritutako PSE-EEko gaztea Batasuna isoiatzearen  
aidekoa da baina ez ilegalizazioarena: ‘̂Hankasartzea da Batasuna legez kanpo uztea, 
gizarteak isolatu behar duelako” .
• Jon Idigoras HBko bozeram aile ohi eta Batasunako kideak “Egunkaria^n: “Orain ez 
dago beste Lizarra*Garazi baterako baldintzarik” .
• Xabier Olano, G ipuzkoako Batzar N agusietako Batasunako bozeram aileak batzarrean



E T R o  A

FERNANDO SEBASTIAN GOTZAI- 
NA GERO ETA LERRATUAGO

UPN-REN ikuspegi politikoarekin gero eta 
lerratuago agertzen ari da Fernando Sebastian 
Iruñeko artzapezpikua here adierazpenetan. 
UPNko gazteek antolatutako ekitaldi batean 
esan berri duenez, “autodeterminazio eskubidea 
ez da oinarrizko eskubide bat” baizik eta aukera 
politiko bat. Bere ustez ez dago argi “herri bat 
izanagatik Euskadik independentziarako esku
bidea duenik”, autodeterminazioarako eskubi
dea herri okupatuei dagokielako. Bere ustez, 
Euskal Herriak inoiz ez du jasan  beste herri 
baten okupaziorik. Hau guztia, “ikuspegi erli- 
jioso eta morala” erabilia. Halaber, bere esane- 
tan, ezin da esan euskara hizkuntza jazartua 
denik.

NAFARROA, EUSKARA 
ETA POLIZIA
170 Ikasle, langiie eta irakasle 
Nafarroako Unibertsitate 
Publikotik basatiki kanporatuak 
izan ziren euskararen aide itxialdi 
baketsua egiten ari zirenean. 
Horietatik ehun ikasle atxilotu 
zituen Polizia Nazlonalak,
Iruñean ohikoa den bere jarrera 
bortitzarekin. Guztia Javier Perez 
Prados NUPeko errektorearen 
baimenarekin eta, azken finean, 
UPNk Nafarroan euskal usaina 
darlon edozeren aurka indarrean 
jarri duen eraso giroaren 
estalpean. Alderdi eta gizarte 
eragile askoren salaketa izan du 
errektorearen eta poliziaren 
jarrerak, UPN eta PSNrena ezik, 
gainerako guztiena.

“ IKURRIÑA ETA EAE-KO BAN
DERA” 2001EKO SAN FERMINETAN

SAN Ferminetako uztailaren 6ko txupina- 
zoan sarri izaten dira tira-birak Iruñeko udale- 
txeko balkoian , nagusik i ikurriña  dela  età. 
2001. urtean tira-bira horietan partehartutako bi 
pertsonen aurka urtebeteko espetxe zigorra 
eskatu du fiskalak , besteak beste, liskarren 
ondorioz “udaltzain bati eragindako zaurienga- 
tik” . Tira-biran parte hartutako udaltzainetako 
batek deklarazio judizialean zionez, “dena oso 
azkar gertatu zen, baina oso argi ikusi nuen noia 
akusatuak bi bandera zeramatzan, bata ikurriña 
età bastea EAEkoa” . Udaltzain honen esanetan, 
banderak zeramatzan akusatu honek bultzatu 
zuen udaltzaina eta horren ondorioz zauriak 
eragin.

esana: “Gure taldea ez dago desberdín pentsatzen dueña hiltzearen estrategiarekin ados, 
gure taldeak giza eskubíde guztiak defendítzen dituelako: bizitza eskubídea, ideologia, 
segurtasun físikoa, adierazpen eta m anifestazio eskubidea, eta dem okrazian partehartze 
politiko askea”.
* Jean Espilondo PSko diputatua Le Pen lurrikarak eragin dituen kale agerraldiei buruz: 
“PS ezin da elkartu kalean Batasuna eta Segiko faxistekin, faxism oaren aurkako ñire 
jarrerak ez baitu m ugarík. L e Penek ez du inor hiltzen”.

■  P. Nicholson.

IZPIAK
Paul Nicholson EHNEko 
sindikalista Euskal Herrian 
da jada palestinarrek egun 
bizi duten gerra eta zapal- 
kuntza egoeraren berri ama
ten. 23 egun eman ditu 
Ramalan Jasser Arafat pales- 
tinar buruzagiaren ondean, 
oraindik han jarraitzen duen 
nazioarteko ordezkaritza 
batekin. Beren babesarekin. 
Arafaten heriotza saihestu 
dute seguruenik.
José A ntonio P asto r, 
Ortuellako alkatea izango 
bide da Bizkaiko PSE-EEko 
hurrengo idazkari nagusia. 
Hautaketarako kongresua 
hilabete barru egingo da eta 
oraingoz bera da hautagai 
bakarra.
Joaquín Pascal PSNko par
lamentari forala eta Iruñeko 
zinegotzi izandakoa zendu 
zen apirilaren 24an bihotze- 
koak jota.
Fermín Irígaraí auriztarra 
izango da aurrerantzean 
Nafarroako EHNE nekazal 
sindikamko idazkari nagusia. 
Irigaraik, azken lau urteetan 
karguan izan den Mikel 
Petrirena ordezkatuko du.

IFermin Irigarai.



Estrategia zentripetoak 
eta zentrifugoak

A
spaldiko partez, Euskal Herriko polilikagin- 
tzan bi logika ezberdin ikus ditzakegu. Bata, 
PPrena. Bestea, euskal alderdi abertzaleena. 
Lehenak norabide zehatza eta gidoi argia ditu, 
eta geldiunerik gäbe martxan dago. Gizarte 
kostuak ere handiak ditu, bitartekoak berorren araberakoak. 
Logika zentripetoa du PPk. M aiatzeko em aitzak onartu 
gäbe, zerutik zein lurretik, gobernua lortu arte jo  eta ke 

ariko da, besteak beste, PSOEri pressing ikaragarria eginez. 
Horretarako, propioagoak dituen 
sektore batzuk (BBVA adibidez) 
erre behar baditu ere, prest dagoe- 
la agertu du. Euren babes pertso- 
nala  berm atu  beharko  lukeen  
Barne Sailburuko Batzorde Tek- 
nikotik alde egin behar badu ere, 
prest. Bere estrategian kortozir- 
kuiturik ez, beraz. Gainera, estatu- 
ko iritzi publikoa ere aide du, eta,
Batasunaz gain, PSOE bera ilega- 
lizatzekotan dabilela dirudi. Ez 
d a k it nork  eta  no ia  m arkatzen 
duen PPren estrategia, baina hala 
Espainiari noia Euskal Herriari 
neurria hartua die. Eta luzerako 
dagoz.

Bestalde, euskal nazionalismoa 
logika zentrifugoarekin indetermi- 
nazio egoeran dago, Penelope sin- 
dromeak guztiz jota: gauez josten 
duena egunez desegiten.

Xabier A ierdi 
EHUko soziologia irakaslea

NAZIONALISMO instituzio- 
nala, garaile hauteskundeetan, hör 
dabil erabaki barik ia hurrengoetara 
e lkarrek in  jo ango  diren . EA Jk 
estrategia instituzionalera itzuli 
nahian eta EA subiranotasunaren prozesua azkartu guran. 
EAJk PSEri kontratu bat luzatuko liokeen neurri berean, EAk 
Aralar, Zutik, Batzarre, eta besteengan sareak botata, gober
nua bera ahultzen? Nazionalismo honek epe ertaineko estrate
gia argitu beharko luke, zeren edozein abentura subirano 
zaleak bakarrik du etorkizunik nazionalismo instituzionala 
indartsua den neurrian. Bestela, nahikunde eta borondate 
hutsa da, akabo. Gainera, ez da ahaztu behar BBVAko kontua 
eta Batasunaren ilegalizatze nahiak baduela EAJren posizioa 
ahultzeko mehatxu inplizitua ere bai: ekonomikoa eta elekto- 
rala. PPk EAJrekiko darabilen estrategia honelakoa da: ETA 
berez desprestigiatuko den moduan, euskal nazionalisnnoa

“EAJk PSEri kontratu bat 
luzatuko liokeen neurri 

berean, EAk Aralar, Zutik, 
Batzarre, eta besteengan 

sareak botata, gobernua bera 
ahultzen? Nazionalismo honek 
epe ertaineko estrategia argitu 

beharko luke”

garaitua izan dadin bere erreferentzia menperatzailea ahuldu 
behar da. Sharon, Arafat eta Hamas-en triangelu bera.

Gainontzeko nazionalismoa hör dabil ere mugarriak mar- 
katu nahian, bakoitzaren esparrua zein den zehazten. Aralar, 
ezkerretik, aukera birtual interesgania da. Bere arrakastarako 
gutxienez bi baldintza bete behar dira, ordea: militanteek eta 
hautesleek Batasunetik deslerrotzeko ahalmen sentimentala 
edukitzea, eta horregatik, ez direla horror vacuian erortzen 
sentitzea. Aralarrek hasia du intsumisio prozesua, ETAren 

kom unikatuak  ad itzera  em an 
m oduan, beraz, hortik  aurrera, 
gizartea eta herria bereizten baditu, 
etorkizun oparoa du, hauxe baita 
ezker eta abertzale (ezker abertza- 
lekoak izan ez arren) direnen bide 
bakarra: zibila, noski.

Aralar diodanean, Aralar, era- 
kunde izatetik aparte, eremu sozio- 
sinboliko bat da ere, metafora bat, 
zeren ahalko balu, lan hau Batasu- 
nari legokioke, berak, agian, orain- 
dik ere, legitimitate pixka bat man- 
ten tzen  duelako . B atasunaren 
lehen arazoa ahalmena da, bigarre- 
na: nahia. Artikulua amaitzen ari 
naizenean, Arnaldo Otegik ostira- 
lean aurkeztuko duen proposame- 
nari buruzko berria irakurri dut, 
baina osakinak  eta  ba ld in tzak  
zaharkituak iruditzen zaizkit, Jon 
Salaberriaren hitzak bezaiaxe.

ETAk zer egingo du? Auska
lo...

JO E R A  zentrifugoa gober- 
nuan, ezker abertzalean, entzun 
dudanaren arabera Zutik-en bertan 

ere, gobemuen eta sindikatuen artean, sindikatuen artean:.. 
Panorama eskasa aurkariaren jokabide zentripetoa ikusita. 
Nolanahi ere, ezta uminetik ere, ez naiz fronte nazionalarik 
eskatzen ari, eta “biolentzia” “ez biolentzia” binomioak eska
tzen duen zentrifugotasun kopurua bidezkoa iruditzen zait.

Amaitzeko, lonesco-ren antzerki lanean bezala, ume- 
zurtz ugari dabil kaleetan autore baten bila, baina zibila 
behar du izan, anitza gure gizarte konplexua ikusita eta ez 
nahikunde eta borondate hutsean oinarrituta. Nire adiskide 
batek aspaldi esan zidan:“Nireak datozela eta, ez dakit 
gureetarikoa naizen”. Euskal nazionalismoaren etorkizuna 
jokoan dago 0



C L A U D E  P E R R O T I N

‘'Pays Basque un départem ent?” (Atlantica) liburuaren egilea da. H ogei urte dararrmtza 
Pirinio Atlantikoak departamenduan bizitzen, B iam on lehenik eta Ipar Euskal Herrian orain. 

Gaia aztertu eta ezagutzen duenaren iritzi interesgarriak bildu ditugulakoan gaude.

"DEPARTAMENDUA AUKERA IZAN LITEKE 
EUSKAL IDENTITATEA EZ HILTZEKO”

■  “Gutxiengo batek desjabetze historiko bat agertzen du, argi eta garbi. 
Euskararekikoa da sentimerìtu edo kezka agerikoena”.

—rantziako nahiz Ipar Euskal Herri- 
, KO prentsa eta informazioa segi-t:

■ 1 tzen ditu idazle eta editore honek.
Departamenduaren gaiari buruzko 

liburarik -edo ikusmolde guztien bilduma- 
rik- ez zegoela ohartu ta  ekin zion lan 
boni: “Talde edo alderdi bakoitzaren tes- 
tuak zeuden bakarrik, 
bereiz, baina liburu dende- 
tan ez zegoen ezer”. Ez du 
gaiari buruzko iritzirik ager- 
tu, aldiz, gizarte eragile guz- 
tiei hitza eman die: “Haute- 
tsiak, g izartearen  eta 
ekonomiaren eragileak, alderdi eta sindi- 
katuetako kideak galdatu ditut. Gehienek 
erantzun dute, garrantzizkoenek”, adierazi 
digu Claude Perrotinek.
I  G aia hobeto ezagutzeko liburu bai 
idatzi duzu. Zer>nolako ezagutza aurki- 
tu duzu galdatu dituzunen artean?

Galdatuak izan diren pertsonek gaiari 
buruzko gogoeta egina zuten engoitik. 
A lta, erantzun duten pertsona batzuek 
-bai departamenduaren ideia errefusatzen 
dutenek bai desiratzen dutenek- ez zekiten 
oso ongi departamendu baten lehentasu- 
nak zeintzuk diren. Zenbaitek ez dituzte

DI “Bìltzarrak egun ez du historian 
izan zuen garrantzia, jende askok 

ez daki zer den ere”

departamenduaren eskuduntzak ongi eza
gutzen. B atzuek, ez daukan bertuterik  
aitortzen diote departamenduan, edota ez 
daukan eskubiderik ere eman.
■  Adibidez?

Hainbatek pentsatzen du departamen
du baten sortzeak jarduera osoko unibertsi-

tate bat ekarriko duela, eta ez da hórrela. 
Frantzian, unibertsitateak ez daude depar- 
tamenduen arabera egituratuak; batzuek, 
irudiz, hórrela usté dute. Hots, badago 
departam endua sentim enduz eskatzen 
duen jen d e  m ultzo bat, departam endu 
batek zer egin dezakeen eta zer ez, ontsa 
ezagutu gabe.
■  Ba ai d ago Ipar E u sk al H erriaren  
b istoriarek ik o  sen tim en d u rik  azaldu  
duenik?

Denetarik dago. Gutxiengo batek des
jabetze historiko bat agertzen du argi eta 
garbi. Euskararekikoa da sentimendu edo 
kezka agerikoena. Historiaren zenbait aldi- 
tan, beren hizkuntzaz desjabetu izanaren 
sentimendu bat agertzen da perstona hauen 
artean eta, menturaz, gaur egun, ez dela 
aski egiten beren hizkuntza berteskuratua 
izan dadin. Nolanahi ere, jatorriz euskal- 
dun diren askok ez du bere baitan herrimin 
sakonik gordetzen. Hori da populazioaren 
parte handienaren sentimendua. Izan ere, 
Ipar Euskal Herriko biztanleen erdia baino 
ez da jatorriz euskalduna.
■  H a u te ts ien  B iltz a rr a re n  h isto r ia  
aípatzen duzu liburuan. Egungo Biltza- 
rrari garrantzia ematen al diote herrita- 
rrek?

Nik neronek biltzarrik  
badagoen dudan jartzen dut. 
Alegia, ez dut usté garran
tz ia  erabakigarria  duenik, 
eta bertako populazioaren 
artean  ez da B iltzarraren  
kontzientziarik; jende askok 

ez daki zer den ere. Biltzarrak egun ez du 
historian izan zuen garrantzia. Biltzarra ez 
ezik B iltzarrak ziren antzina; gainera, 
egungo Biltzarra ez da handia. Ez dugu 
gutxietsi behar, baina erakunde honetan ez 
dirá erabakiak hartzen, ez du botererik ez 
bitartekorik.



■  B e r e  i r i t z i a  e t a  j a r r e r a  

“Madriiek bere jarrera aidatuko balu, Euskal Herria departamendua egin liteke”

E  ̂uskal Herria departam endu bat galderari erantzu> 
ten dioen liburna egindakoan, eta gaia hurbilagotik  

^ezagutu ondoren, egingarria ikusten al duzu depar
tamendua epe laburrean?

Eremu politiko  hertsitik  begiratu ta zaila ikusten dut 
departamendu honen sorrera gaur egun. presidentziarako 
azken bozak lekuko. Chirac eta Jospin, kasu, kontra azaldu 
dira. Nekazaritza Ganbera sortzearen aide agertu dira biak, 
aldiz. Beren adierazpenak, alabaina, oso erlatiboak dira. Poli- 
tikan, jarrerak interesen arabera aldatzen dira, eta Frantziako 
Gobemuaren jarrera alda liteke. Alta, bada, niri zailago irudi- 
tzen zait Madrileko Gobemuaren jarrera aldatzea, Madriiek 
pisu izugarria du gai honetan, Frantziako Gobemuaren eraba- 
kiaren gainean dago nire ustez. Madriiek bere jarrera aidatu
ko balu, Euskal Herria departamendua egin liteke.
I  Erreferendum  bat egitea posible ikusten al duzu?

Ez dut uste erreferenduma eginen denik. Legeak ez du 
baim entzen, horretarako legea aldatu beharko litzateke.

Egungo presi'dentegaiek ez dute erreferendum aren ideia 
gogoko. Gobemuaren aldetik ez da eginen arrazoi juridikoen- 
gatik, inork ez ditu hori egiteko arrazoi eta Ínteres garbirik. 
Baliteke kontsultazioren bat egitea arazoa hobekiago ezagu- 
tzeko, balore juridikorik gabekoa betiere. Baina, inork ez du 
ere halakorik galdetzen, funtsean inork ez du hori egin nahi. 
I  Zein da zure jarrera, aidekoa, aurkakoa edo...?

Ni ez naiz euskalduna, ez naiz ere beti hemen bizi izaten, 
baina gustura sentitzen naiz bertan, lurralde hau maite dut. 
Lurralde honentzat berarentzat egitura bat nahi nuke, baina 
edozein izanik ere, ez dadila jendea banatzeko eta beste 
lurraldekiko haustura izateko; ez nuke Euskal Herria aurka- 
rien arteko gatazka sorgune izatea. Ordea, berari dagokion 
lurralde baten egitura erreala ontsa ikusiko nuke, bere biztan- 
leen desioa satisfatzeko, euskaldunak ezagutuak izan daite- 
zen eta Ipar Euskal Herria ekonomikoki indartu dadin. Baina, 
fmean eta funtsean, galdatu ditudan pertsona gehienak beza
la, Errepublikako bamean gelditzeko 0

■  Historian zerbait gaizki egin izana- 
ren eta  konpondu  beh arraren  senti- 
mendua antzeman al duzu?

Badago, baina neurri apal batean, 
gutxi batzuren artean.
■  E r ic  K e rro u ch e  ik e r la r ia k  zu re  
liburuan departamenduaz hitz egitean  
‘‘m ito lokala” aipatzen du.

Departamenduaren eskaera mito bat 
bihurtu da hemen, nolabait esatearren. 
Bi mendeko historia luzean, aldian aldian 
agertzen da eskaera hau, zenbait alditan 
azkarki eskatu da, eta beste alditan inork 
ez du aipatu ere egin. Eskaera mitikoa eta 
errepikaria bilakatu da eskaerak irauten 
duelako eta egundo ez delako onartua 
izan, eta hori da, menturaz, identitate gisa 
ez hiltzeko aukera bakarra. Haatik, sekto
re batzuetan eskaera inportanteago bila
katu da onespena bera baino, nolabait. 
Eskaera, beste gisa batez, sinbolikoa da.

Zernahi gisaz, Ipar Euskal Herriko 
jende multzo handi batek departamendu 
bat eskatzen duenean, Euskal Herriaren 
identitatearen ezagutza nahi du. Hiritar 
hauek ez dute itzalean bizi nahi, hau da, ez 
dute Pirinio Atlantikoak departamenduak 
lausotuak bizi nahi. Pirinio Atlantikoak 
izenaren adierak ez du euskaldunez deusik 
esaten. Ordea, departam endua onartua 
balitz, euskaldunek beren identitatearen 
nolabaiteko ezagutza izango lukete Fran
tziako gizartearen aurrean.

■  “Departamenduaren eskaera 
biiakatu da, eskaerak irauten 
dueiako eta egundo ez delako 
onartua izan”.

■  Eragile guztiek gauza berberaz hitz 
egiten ote dute? Hau da, euskal depar
tam enduaz edo Euskal H erria depar
tamenduaz ari dira?

Hau funtsezko galdera da. Nire imdi- 
rako, Frantzian -Parisen nahiz Alsazian, 
kasu-, Euskal Herriaz hitz egiten dugu- 
nean, hemen bizi diren bizilagunez eta 
Euskal H erria toki geografikoki ondo 
zedarritu batez mintzatzen gara. Baina. 
gauza bat da euskal departamendu bat eta 
beste bat Euskal Herria departamendua. 
Bigarren hau egitura geografikoari atxi- 
kia dago. Lehena, berriz, euskaldunen 
gordeleku gisara ikusten da. Honen defi- 
nizioa kontrajarria da oraingo departa
menduaren ideiarekikoan. Zentzu hone
tan , d ep a rtam en d u aren  kokapen  eta 
zedarripen geografikoa ez da berbera 
hemengo jende guztiarenzat.
■  C A Peko (A tu rri eta  P ir in ioetak o  
h iritarrak) Jacq u es B etb ed er kideak  
dioenez, hiritartasuna eta identitatearen 
artean ezin da nahasmendurik izan.

Jacques Betbeder gaskoia da eta depar
tamenduaren aurkako talde bateko kidea. 
Gaskoiak zapuztuak sentitzen dira euskal 
arazoak hartu duen garrantziarengatik. 
Baiona, esaterako, gaskoia izan da histo
rian, eta honek erakusten du bi kulturen 
arteko harreman historikoa. Baina horrek 
ez du ukatzen Baionak euskal identitaterik 
izatea, ez naiz identitate etniko batez ari, 
bertan bizi diren hiritarren identitateaz bai- 
zik. Nire ustez, bertako bizilagun gehienak 
euskaldunak sentitzen dira, baina ez zentzu 
etniko batez, hiritar zentzuan baizik.



Ipar Euskal Herrian, oro har, euskal 
identitate etnikorik bada izan, bistan da, 
euskal kultura izanaren sentimendu oso 
azkarra baitago. Frantziako beste erregioe- 
tan -Bretainian salbu- ez da hemen bezala 
sentitzen bertako nortasunarekiko maitasu- 
na. Hala ere, jendearen artean sentimendu 
hauekiko tolerantzia zabala dago eta kan- 
poko jendearekiko ere bai.
I  Bíarnorekin hatera izanda, naturala 
ez iza tea ren  se n tim en d u r ik  al d ago  
gizarteko eragile hauen artean?

Ez dut halakorik sentitu. Nire ustez, 
eguneroko bizitzan kontzientzia hartze 
gisako bat ematen ari da. Paue eta Baiona- 
ren artean bizi den jendea ohartzen da 
garapen ardatzak ez direla berberak. Ipar 
Euskal Herriaren garapena Hegoaldeari 
begira egiten ari da, Baionako itsas portua- 
ren bidez eta Eurohiriaren bame, batez ere. 
Paue eta bere ingurua, berriz, Tarbes eta 
Aragoi aidera garatzen ari da. Beraz, jen- 
dea ohartzen da oraingo departamendua-

D ̂ ^Departamendua 
onartua balitz, euskaldu- 
nek beren ídentitatearen 

nolabaiteko ezagutza 
¡zango lukete Frantziako 

gizartearen aurrean’

ren dirua gehiago erabiltzen déla Biamo 
aldeko garapenerako. Konturatu da, hala- 
ber, egitura multzo bikoitza bat dagoela: 
bi Merkataritza Ganbera -bestetan ez 
dago halakorik- eta bi Gizarte Segu- 
rantza daude. K ontseilu  N agusia 
Pauen dago, baina, Baionan adar oso 
sendo bat dago, bereziki eraikuntzaz 
arduratzen dena. E gitu rak  b itara  
zabalduz joan dira, eta honek jendea 
kitzikatzen du bi departamenduetan 
bizi ote den pentsatzera. Gainera, 
Baionako Merkataritza Ganbera Biar- 
nokoa baino antzinakoagoa da. Alta, 
ez dut sen titu  ez m esfidan tza  ez 
gorrotorik biamesen eta euskaldunen 
artean. Ez da zatiketa eta haustura 
desiorik, aitzitik, bakoitzak bere nor- 
tasuna gordez, harreman sozialak, 
ekonomikoak eta kulturalak atxiki- 
tzearen aldeko sentimendua dago.
I  A rrazionalizazío adm inístrati- 
boa eta nortasunaren  konpontze

■  “Ez dut sentitu euskal nazionaiistekiko beldurrik zentzu fisikoan. 
Abertzaletasunarekiko izua, zentzu hertsian, ez dago”.

gisako bat aípatzen da liburuan.
Baiki. Funtsean, biak haxtu behar dirá 

kontuan eta hemen bizi diren pertsona 
guztien nortasunaren araberako egitura 
bat xerkatu. Lan arrazo iak  d irela-eta, 
hemen bizi diren pertsonak kontuan hartu 
beharko dirá, halaber. Hartara, administra- 
zioaren berrantolatzeko benetako boron- 
datea behar da, baina, m aleruski, ez da 
nahikariarik ikusten. Caldera hauxe da: 
Izan al da historian barrena egungo egitu- 
rek dutena baino eskuduntza handiagorik? 
Ez. Beraz, finean, egitura modemoago bat 
aurkitu behar da hemengo herritarren bizi- 
tza eraginkorragoa izan dadin.

EDITORE INDEPENDENTEA

II. Mundu Gerra garaian sortu zen 
Frantzia erdialdean. Filosofia eta psi- 
kologia ikasia Sorbonan. Bidaiaria, 

independentea eta editorea. Parisen eta 
Euskal Henian bizi da. Herritarren 

hitza blitzen duten liburuak egiten ditu. 
Sindikalismoaren gaia lantzen ari da 
eta Euskal Eurohiria gaia landu nahi 
luke. Norabide horretan ikusten ditu 
Europa eta bere herrialdeen etorkizu

na. Alain Lamassoure jotzen du pertso
na errealista eta argitsuena Ipar Euskal 

Herriko politikarien artean.

■  H e g o  E u sk a l H e r r ik o  b io le n tz ia  
e g o e r a  e ta  e u sk a l n a z io n a iis te k ik o  
‘^beldurra’* ere aipatzen dira liburuan. 
Ipar Euskal H erriko abertzaleak arris- 
kutsuak bezala ikusiak al dira?

Zaila da erantzuten, arazo honekiko 
janera ezberdinak daude-eta. Ez dut senti
tu euskal nazionaiistekiko aurkariak eta 
hauekiko beldur direnak, zentzu fisikoan 
alegia. Abertzaletasunarekiko izua, zentzu 
hertsian, ez dago. Hala ere, badaude Eus
kal Herrira bizitzera etorritako pertsonak, 
gutxiengo bat, abertzaleak potentzialki 
arriskutsuak kontsideratzen dituztenak eta 
euskal identitatea azkarregi garatuko ote 

den beldur direnak.
Nire ustez, abertzaleak lan bikai- 

na egiten ari dira, herria eta bertako 
arazoekin oso lan hurbüa, proiektu 
askotan daude engaiatuak, eta ez 
dute honezkero beldurra eragiten, 
mamu hori uxatu da nolabait, edo 
hori da n ire inp resioa  beh in tzat. 
Abertzaleen mundua, emeki-emeki 
bada ere, goiti ari da, abertzaleen 
bozak hauteskundetik hauteskundee- 
tara amiñi bat gora doaz, eta horrek, 
beren proiektua hemengo gizartean 
onetsia déla adierazten du. Horrega
tik, gutxiengo baten aldetik naziona
lism oaren balizko “m ehatxu” hori 
handitzeko joera  dago. Badakizu, 
bakoitzak bere am anuak erabiltzen 
d i tu #

#  MIKEL ASURMENDI



E K O N O M I A

B B V A - R E N  E S K A N D A L U A

Neguriko familien bam e borroka Banco Bilbao eta Banco Vizcayak 1990ean bat egin zutenetik 
isil-gordean bazegoen ere, BBVk paradisa fiskaletan zeuzkan kontu sekretuen eskandalua ekarri 

zuen lehenik, eta oraingo BBVA bankuan kontrola eta pribilegioak galtzea gero.

NEGURIKOEK BOTEREA GALTZEA 
EKARRI DU LISKARRAK

! Neguriko oligarkia finantzarioko kideek Inoiz ez zuten onartu BBk eta BVk BBVn bat egitea.

B anco B ilbao (BB) eta Banco 
Vizcaya (BV) bankuak, ehun 
urtetik gorako historia izan eta 
gero , BBV bankuan  e lk artu  

ziren lehenik, eta Argentariarekin azke- 
nik. BBVA bankuan bat eginda. Neguri
ko oligarkia finantzarioko familien arte- 
ko b o rroka  fra tiz id a k , o rdea , beren 
bankuaren gaineko kontrola eta orain arte 
zeuzkaten pribilegioak kolpe batez sun- 
tsitzea lortu du. Neguriko oligarkiako 
familia haiek (Ybarra. Churruca, Zubiria, 
Ampuero. Lezama Leguizamon, Mugu- 
ruza, Aresti. Liperheide, Vilariño, Icaza 
Zabalburu. Aguirre Alonso. Collar, Urru- 
tia eta abar), asko eta asko BB edo BV 
bankuak betidanik kontrolatu izan zituz- 
ten guraso eta aiton-amonen ondorengo-

ak, età gero BBV eta azkenik  BBVA 
kontrolatu zutenak, barne borroka asko- 
tako protagonista izan dira, halako pun
turaino non gaur egun ia erabat galdu 
baitituzte kontrola eta pribilegioak beti-

Q  Azken hamar urteo- 
tan, BBVAko kontseila- 
rìek milìoìka euro jaso 

dituzte bankuko eta 
beste enpresa partizipatu 
batzuetako administra- 

zloko kontseiluetan parte 
hartzeagatik

danik haiena izan zen bankuaren gai- 
nean: Neguriko oligarkia finantzarioaren 
bankua edo bankuak. BBVA, gaur egun, 
Ratoren eta Aznarren adiskideek eta BB, 
BV edo BBV izandakoen sustraiek in  
batere zerikusirik ez duten enpresabu- 
ruen talde batek kontrolatzen dute.

BBVAk paradisa fiskaletan zeuzkan 
kontu sekretuen eskandalua plazaratu eta 
gero, Neguriko familia horietako gehie
nek utzi egin diote administrazioko kon- 
tseiluko kide izateari. Eta. hain zuzen ere, 
eskandalu hori iritzi publikora azaldu 
bada. Neguriko BBko eta BVko familien 
arteko gatazka fratizida horrengatik izan 
da. lehenbizikoz BBVn bat egin zutene
tik datorren zauria baita, inoiz ondo osa- 
tua gelditu ez zena. Ybarrak, Uriartek,



G onzálezek eta  E spain iako  B ankuak 
beren artean zeukaten isiltasunezko ¡tuna 
beretakoren batek hautsi zuen, Neguriko 
horietakoren batek. Ondoren, Neguritik 
lehen filtrazioa gertatu eta gero, beste 
batzuk atera ziren botere politiko eta eko- 
nomikoaren orbitatik, Espainiako Banku- 
tik b e rta tik  e ta  F ran c isco  G onzález  
BBVAko egungo presidente bakarraren 
ingurunetik bertatik. Eta, orain, eskanda- 
lu hori dela medio, Audientzia Naziona- 
lean desfilatu beharko dute. Garzón epai- 
learen aurrean, Neguriko familia handi 
horietako askok. Ustez bidegabeki bere- 
tzeaz, iruzur egiteaz eta dokum entuak 
faltsutzeaz akusa ditzakete, bai eta ustez- 
ko delitu fiskalaz ere.

Ez hori bakarrik. Gainera, beren ban- 
kuaren gaineko kontrola eta pribilegioak 
galduko dituzte, BBVAko administrazio- 
ko kontseiluko kide izateari uzten ari bai- 
tzaie. Aski da ad itzera  em atea, azken 
hamar urte hauetan , d ie ta  e ta  soldata 
hutsean, bankuko eta haren enpresetako- 
ren bateko kontseilari izateagatik, lite- 
keena dela Neguriko kontseilari bakoi- 
tzak sei milioi euro inguru kobratu izana.

Francisco Gonzálezek deklaratu ostean, Uriarte eta Ybarra dira hurrenak.

Luxuzko pentsio  planez eta bestelako 
p reb en d ez  g o za tzeaz  gain ! E ta  bori 
hilean behin bankuko eta haren enpresa 
partizipatuetako bakoitzeko administra- 
zioko kontseilura joate hutsagatik.

6 4 3 .0 0 0  E U R O TIK  G O RA  
BAKOITZAK. BBVAk paradisu fiska- 
letan zeuzkan kontu sekretuak ezagutzera 
emandakoan sortu den eskandaluak jaki- 
teko bidea eman du, besteak beste, zen-

■  Luxuzko pentsioak paradisu fiskalean

Haien ordainsariak eta dietak gutxi ez direla, 20,25 
milioi eurokoa da, guztira, BBVAk lehengo BBVko 
kontseiluko 22 kiderentzat esleitutako pentsio fon- 

doa, Jersey uharteko paradisu fiskalaren bitartez Alico asegu- 
ru-etxean sortua. Fondo horren bidez, bankuen bat-egitearen 
ondoren BBVko kontseilariek Argentariakoen aldean zuten 
ordainsariko diferentzia konpentsatu nahi zen. Bat-egitearen 
une horretan, urteko 450.759 euroko kopuru batez bestekoa 
finkatu zuten, BBVko kontseilariek jasotzen zutena baino txi- 
kiagoa. 2001. urtean batez besteko ordainsaria handiagoa 
izan bazen, mozkinen gehitzeagatik izan zen.

Fondo opaku horien onuradunak (dolarretan kuantifika- 
tuak eta hemen eurotan bihurtuak), Espainiako Bankuko 
ikuskatzaileen txostenaren arabera, BBVko Administrazioko 
Kontseiluko kide hauek izan ziren (horietatik zortzik, apiri- 
lean, BBVAko kontseiluaren barman segitzen zuten, baina, 
egun hauetan, karguak utziz joango ziren): Emilio Ybarra, 
presidentekide ohia (3,13 milioi euro); German Collar, presi- 
denteorde ohia (2,26 milioi euro); José Domingo Ampuero, 
presidenteorde ohia (2,16 m ilioi euro); Eduardo Aguirre, 
kontseilari ohia (1,57 milioi euro); Pedro Luis Uriarte, kon- 
tseilari delegatu ohia (1,40 milioi euro); Juan Urrutia, kon
tseilari ohia (1,27 milioi euro); Luis Lezama Leguizamón, 
kontseilari ohia (905.124 euro); Luis M aria de Y barra y 
Zublria, BBVAko kontseilaria (825.190 euro); Andrés Vila-

riño, kontseilari ohia (776.508 euro); José Angel Sánchez 
Asiain, presidente ohia (770.498).

Luxuzko pentsio fondo horien onuradun izan ziren, hala- 
ber, kontseilari hauek: Ricardo M uguruza, kontseilari ohia 
(721.214 euro); Ram ón de Icaza, BBV A ko kon tse ilaria  
(71.520 euro); Oscar Fanjul, BBVAko kontseilaria (611.229 
eu ro ); José  M aría  C oncejo , k o n tse ilu k o  id azk ari oh ia  
(489.223 euro); Juan Entrecanales, BBVAko kontseilaria 
(452.562 euro); Javier Aresti, BBVAko kontseilaria (433.931 
euro); Femando de Ybarra, kontseilari ohia, zendua (421.911 
euro); A lfonso C ortina, BBV A ko kon tse ilaria  (360.607 
euro); Jose Lladó, kontseilari ohia (360.607 euro); Juan 
Manuel de Zubiria, kontseilari ohia (311.324 euro); Federico 
Liperheide, kontseilari ohia, zendua (238.001 euro); eta Plá
cido Arango, kontseilari ohia (122.005 euro).

Ybarrak Espainiako Bankuari adierazitakoaren arabera, 
fondo horiek zer gerta ere sortu zituzten, M exikoko Banco- 
mer bankuaren aurrean posizionamenduren bat hartu beharko 
balitz ere, gerora BBVAk bereganatzekoa baitzuen. Noia 
azkenean ez baitzen zertzelada hori gertatu, kopum horiek eta 
haien interesak bankura bihurtu omen ziren eta haien egoera 
fiskala 2001 eko urtarrilaren 23an erregularizatu omen zuten. 
Bertsio horrek, ordea, ez bide ditu gogobete agintariak, ez 
monetarioak, ez judizialak, eta horregatik dira, halaber, iker- 
keta judizial baten xede 0

I Bankuko 32 kontseilariek iaz 20,66 milioi euroko ordainsaria jaso zuten.

batekoak ziren BBVko nahiz BBVAko 
kontseilarien  ordainsari galantak eta 
haien pentsio fondoetara eta aseguruetara 
esleitutako dirutzak, bai eta zenbatekoak 
ziren ere lehengo BBVko kontseilarien 
pentsio-fondoak, Jersey uharteko paradi
sa fiskalaren bitartez kontu 
sekretu  batean ezarriak .
Orain arte bankua kontro
latzen zutenen pribilegioen 
parte  bat dira. D ieta eta 
soldata moduan. 643.000 
eurotik gora kobratu zituen 
2001. urtean BBVAko 32 kontseilarieta- 
ko bakoitzak. Haien lana: bankuko admi
n istrazioko  kontseilu ra  jo a tea  hilean 
behin, edo, orobat dena, urtean hamabi- 
tan. G ainera , urte  h o rre tan  bertan , 
BBVAk beste 8.73 milioi euro esleitu 
zituen kontseilari horlen berorien pentsio 
fondo eta aseguruetarako. Hori da, behin-

tzat, orain bat egindako bi banku horien 
memorietatik ondorioztatzen dena.

1998an, Argentariako 13 kontseila
riek . d ie ta  e ta  so ld a ta  m oduan. 2,86 
milioi euroko ordainsari globala jasotzen 
zuen; hortaz, kontseilari bakoitzaren

D BBVAko eskandalua Neguriko oligarkia 
finantzarioko familien arteko borroka 

fratizidagatik azaleratu zen

urteko batez besteko ordainsaria 220.271 
eurokoa zen. Haien pentsio fondo eta 
aseguruetarako, beste 1,32 milioi euro 
esleitu zituzten. BBVko 20 kontseilariek, 
1998. urte horretan berean, Soldaten eta 
estatutuetako atentzioen kontzeptuan, 
9,87 milioi euro jaso  zituzten guztira. 
H ortaz, kontseilari bakoitzaren batez

besteko  ordainsaria  493.431 eurokoa 
izan zen. Haien pentsio fondo eta asegu
ruetarako, beste 9,18 milioi euro esleitu 
zituzten.

1999. urtean, Argentariako 13 kon
tseilariek 3,50 milioi euro jaso zituzten 
guztira. Hortaz, urteko ordainsari batez 
bestek o a  270 .455  eu rokoa izan  zen. 
Haien pentsio fondo eta aseguruetarako. 
beste  2 m ilio i eu ro  esle itu  z ituz ten . 
BBVko 20 kontseilariek  10,12 m ilioi 
euroko ordainsari globala ja so  zuten. 
Hortaz, urteko ordainsari batez bestekoa 
505.451 eurokoa izan zen. Haien pentsio 
fondo eta aseguruetarako, beste 11,92 
milioi euro esleitu zituzten.

2000. urtean, BBVAko 33 kontseila
riek, d ieta eta so ldata m oduan, 15,47 
milioi euro jaso zituzten guztira. Hortaz, 
kontseilari bakoitzaren urteko ordainsari 
batez bestekoa 468.789 eurokoa izan zen. 
Haien pentsio fondo eta aseguruetarako, 
beste 19,20 milioi euro esleitu zituzten.

Azkenik, 2001. urtean. BBVAko 32 
kontseilariek 20.66 milioi euroko ordain
saria jaso zuten orotara. Hortaz. kontsei
lari bakoitzaren urteko ordainsari batez 
bestekoa 643.083 eurokoa izan zen. Pen
tsio fondo eta aseguruengatik, beste 8,73 
milioi euro jaso zituzten guztira.

BBVAko kontseilari horietako asko, 
orain beste exekutibo batzuekin batera 
espedientatu dituztenak, gainera, BBVAk 
partizipatutako beste enpresa garrantzitsu 
batzuetako administrazioko kontseilueta- 
ko kide izan dira. Beraz, hortik ere milioi 
askoko ordainsariak jaso  dituzte. Kasu 
batzuetan, litekeena da urtean 180.304- 
300.506 euroko batez bestekoa iritsi 
izana postu horietako bakoitzeko. Hórre
la, Emilio Ybarra orobat zen administra
zioko kontseiluetako kidea beste enpresa 
hauetan: Repsol -orain dimititu du-, Cor

poración Financiera, Tubos 
R eun idos e ta  G rupo 
C orreo-P rensa Española. 
Juan Urrutia, gainera. Cor
p o rac ió n  F in an c ie ra -k o  
k id ea  da. L u is L ezam a 
L egu izam ón  h a laber 

Metrovacesa eta Recoletos enpresetako 
kidea da. Juan Entrecanales kontseilaria 
b e reb a t da C o rp o rac ió n  F in an c ie ra , 
A cc iona  e ta  G rupo C o rreo -P ren sa  
Española enpresetako kidea. Ramón de 
Icaza halaber da Participación Industrial 
2000 enpresako presidenteordea.

Era berean, José Angel Sánchez Asiáin



Prentsaren portaera

BBVAk paradisa fiskaietan zeuzkan kontu ezkutuen 
eskandaluak orobat balio izan du prentsaren portaera 
erretratatzeko ere. Gauza jakina da talde mediatiko 
handiek oso Ínteres ekonom iko eta politiko jak in  batzuei 

bakarrik erantzuten dietela. Gauza jakina da, halaber, komu- 
nikabide handi horietako administrazioko kontseiluak oso 
ideologia jakineko enpresa taldeek kontrolatzen dituztela. 
Hórrela, Espainiako Estatúan, prentsaren espektro orokorra- 
ren barruan, hiru talde dira funtsean; Grupo Prisa, ontzi 
intsignia moduan “EI País”, Cadena Ser eta Canal Plus ditue- 
na eta joeraz PSOEtik hurbilekoa; Grupo Correo Español- 
Prensa Española, “E! Correo Español”, “ABC” eta Telecinco 
dauzkana eta, gainera, bere ontzi intsignia moduan, prentsa 
erregionalaren parte handi bat kontrolatzen duena; Grupo El 
Mundo, oso Ínteres bariatuak dituena eta, kasu batzuetan, 
PPko gobernuaren tesielatik hurbil dabilena. Horietaz gain, 
hor daude TVE eta Antena 3, gaur egun PPren Gobernuaren 
interesei erantzuten dietenak.

Grupo El Mundo eta TVE eta Antena 3 telebistak, batik 
bat, PPren Gobernuaren interesei ari zaie erantzuten, eta, 
ondorioz, Espainiako Bankuaren filtrazio ofizialak ari dira 
jasotzen, bai eta BBVAko kupularenak ere, orain Francisco 
Gonzálezen eta haren Argentariako ekipoaren esku bakarre-

tan baitago. Haien informazioetatik ondoriozta litekeenez, 
BBVAn paraxutatu zen Argentariako kupulak balere zeriku- 
sirik ez bide du eskandalu horrekin. eta lehengo BBVko kon- 
iseilariak izan zirenak bakarrik ukilzen bide ditu. Hórrela, 
saiatzen ari dira eskandaluak Francisco González ez zipriz- 
tintzen, ez eta, ondorioz, PPren Gobernua ere, hark aupatu 
baitzuen Argentariako presidentetzara lehenik eta BBVAkora 
gero.

G rupo Prisa, bestalde, PSO Eren tesie ta tik  hurbilago 
bide dago, eskandalu hori ikertzeko batzorde bat eratzearen 
aldekoa baita. Izan ere, eskandalu ekonom ikoa eta finan- 
tzarioa ez ezik, politikoa ere bada -beste bat, Gescarterako- 
aren ondotik-, zeren, haiek diolenez, eskandalu berri honek 
Rato eta Aznar ere zipriztinlzen omen ditu; PPren Gober
nua, alegia.

Grupo Correo-Prensa Españolak ezin du ahaztu Emilio 
Ybarra talde horretako akziodun handienetakoa dela, hango 
administrazioko kontseiluko kidea dela eta, gainera, haren 
anaia dela hango presidentea. Taldearen informazioa, fun
tsean, Ybarraren eta haren jirakoen bertsio ofÌziala eta instilu- 
zioekin kolaboratzeko duten borondate ona ikusaraztera 
zuzendu dute. Mementoren batean, ordea, haren informazio- 
ak tirabirak sorrarazi zituen kontseilarien artean #

orobat da Instituto Valenciano de Investi
gaciones Económicas erakundeko kidea. 
Eduardo Aguirre berebat da BBVA-Pri- 
vanza, Axa Aurora Ibérica eta Berge y Cia 
entitateetako presidentea. Luis M aria 
Ybarra halaber da Corporación Financiera 
eta Grupo Correo-Prensa Española korpo- 
razioetako kidea. José Luis Segimon oro
bat da Corporación Financiera eta Finan
ciera Gran Vía koiporazioelako ahalduna. 
Javier Aresti berebat da Iberdrolako kidea. 
José María Concejo, konlseiluko idazkari

Q  BBVAko oraingo 
presidenteak ere gauza 
asko esplikatu beharko 
ditu eskandalu honetaz, 

bera ez ezik, PPren 
Gobernua ere zipriztindu 

egin baitu

ohia, NH Hoteles kaleko kidea ere bada. 
Plácido Arango halaber da Corporación 
Financiera enlitateko kidea. José Lladó 
berebat da Técnicas Reunidas enpresako 
presidentea, bai eta Sevillana de Electrici
dad eta Acerinox enpresetako kidea ere. 
Oscar Fanjul berebat da Acerinox, Técni
cas Reunidas eta Gas Natural enpresetako 
kidea. José Domingo Ampuero orobat zen 
Iberdrolako presidenteordea (orain dimiti- 
lu du) #

^  DANIEL U D A LA ITZ

www.kaixo.com

http://www.kaixo.com


E U S K A R A

H I Z K U N T Z A L A R I T Z A

Teknologia berriek, Intemetek, digitalizazioak hizkuntzen erabileran eragiten ari diren aldake- 
ten artean, agian nabarmenena, harreman informaletako erabilera idatzian sumatu da. Zibe- 
reuskara sortzen ari da eta gero eta indar handiagoa ari da hartzen, batez ere gazteen artean.

ZMZ, 2AR NN GEATK GA?

Idazteko moduak eta idazteko tres- 
nak erabat aldatu dira mende hone- 
tan. Garai batean eskuineko eskua- 
rekin  ida tz i ohi zen: lum az, 

boligrafoz... Ondoren idazmakinak asma- 
tu ziren eta bi eskuez idazten hasi zen. 
Ordenagailuek, informazioa tratatzeko

moduan eragin zuten iraultza, ez ordea 
idazteko moduan. Izan ere, idazmakine- 
tan eta ordenagailuetan, ia modu berbe- 
rean idazten da. Patrikako teiefonoekin 
ordea erabateko aldaketa gauzatu da: 
behatz bakarrarekin idatzi ohi dugu.

Teknologia berriek, hizkera berri bat 
sortu dute: ziberhizkera. David Crystalek 
iaz arg itara tu riko  "Language and the 
Internet" liburuan aipatzen duen bezala, 
"Internet iraultza baldin bada, segurue- 
nik iraultza linguistikoa izango da".

Z iberhizkera ahozko eta idatzizko 
komunikazio moldeen artean kokatzen da. 
Zalantzarik  gabe, kom unikazio modu 
berria da. Euskal Herriko gazteak duela 
bizpahiru urte hasi ziren beraien arteko 
harremanetan zibereuskara izenda geneza- 
keena erabiltzen.

In te rn e t e ta  te k n o lo g ia  b errien  
barruan, bi dira nabarmen komunikazio 
bide berri honi ateak zabaldu eta idazteko 
modu berria ezarri duten alorrak: foroak 
edo txa tak  eta  p a trik ak o en  b idezko  
mezuak. Neurri apalagoan, baina erabil- 
tzaile eta erabilera motaren arabera, posta 
elektronikoan ere presentzia nabarmena

esparru berri hauek ari dira suertatzen 
gazteen arteko komunikazio hizkuntza 
berria eraikitzeko tresnarik eraginkorre- 
nak. Berauen nortasun ezaugarri bilaka- 
tzen ari den hizkera mota berezi bat ari da 
sortzen eta erabiltzen. Gazte hiritarren 
soziolektoaren sorreraren hastapenetan 
egon gaitezke, gainera, aukera honetaz 
behar bezala baliatuz gero.

Intemeten, hitz egiten den bezala idaz
ten da, eta harremana ahozkoa balitz beza
la irakurtzen da. Ahozko kodera asko ger- 
turatzen den kode idatziaren erabilpena 
izugarri zabaldu da azken urte hauetan 
Euskal Herrian. Azken bolada honetan,

M EZU ETA N  ER A BILITAKO  LABURDURAK ETA  
CUR E PROPOSAMENAK

Orokorrean
Uj
8 zmz zer nraduz zaude?
ä zlz zelan zagoz?
s t = eta
£ sk askoCO Ih - lehen

2ar s bihar
mesdz s mesedez
eskrrtksk s eskerrik asko
jun - joan
errtzn erantzun
lengón - lehengoan
(Mn s orain
gart = gero arte
estn — esaten
j2c, j2jje s heaviya (Bizkaieraz)

Galderak

nn? _ non?
nl. ZÍ? = noia, zelan?
nr? — rior?, nora?
nz? s noiz?
zr? — zer?
zn? = zein?

Adltzak

dao s dago
9ea - gara
in za = egin zara
zun — duzun
iazun — didazun
beat, beazu s behar dut, duzu...
beartut, beaituzu - behar ditut, behar dituzu...

du zibereuskarak.
Egin kontu, gazteak direla batez ere 

teknologia berriek eskaintzen dituzten 
kom unikaziorako aukera berri horiek 
darab iltza ten ak , e ta  E uskal H errian ,

{ Euskara sailaren babeslea:

Bizkaiko ForuAldundiak ere
Bizkaiko Foru 
Aldundia
KuMura Saita

I

Diputación Feral 
de Bizkaia
Departamento de Cultura

zonalde euskaldunetako gazteen arteko 
harreman ez formal idatziak ia erabat kode 
honetan gertatzen dira.

ZIBEREUSKARAREN ITURBU- 
RUAK. Jaso ditugun mezu idatzietan, txa- 
tetako elkarrizketetan edo ikasleek elkarri 
pasatako ohar idatzietan, 3 iturburu nagusi 
azaltzen dira: euskara batua, euskalkiak eta 
erdarakadak. Zibereuskararen barnean 
euskalkiak biziberritu egin dira. Euskal- 
kien erabilera ordea, nahasia da, euskal- 
kien arteko hibridazio fenomenoak gertatu 
dira, baita euskalkien eta euskara batuaren

artekoak ere: herriko euskalkia, beste eus- 
kalkiak eta batura hurbiltzen diren forma 
berriak nahasten dituzte. Horrek esplika- 
tzen du gipuzkera mintzo den zonaldeeta- 
ko gazteen artean bizkaierazko form a 
bakan batzuk azaltzea (telebistaren eragi- 
nez batez ere) edo Bizkaikoetan gipuzke- 
razko formak.

Joera hau, are nabarmenagoa da, herri 
edo eskualdeetako euskarazko komuni- 
kabideetako foroetan. Eztabaida gune 
horietan, gero eta ugariagoak dira herriko 
euskalkian oinarrituriko idazkerak. Bes
teak beste, www.uztarria.com, edo eibar- 
tarra posta zerrenda (w w w .eibar.org) 
aipa daitezke.

P U LTS A ZIO E N  EKO NO M fA .
Internetek eta kom unikazio bide berri 
hauek, hizkuntza guztietan eragin duten 
beste ondoriorik ikusgarriena laburdurak 
dira. Mezuak erdaraz bidaltzean "q" eta 
"k" besterik ez ikustera ohitu gara, baina 
zer ari da gertatzen euskararekin? Gurean 
ere, gero eta gehiago idazten da laburdu- 
ren bidez, term inologia hau finkatzeke 
badago ere. Ikus dezagun Tolosan jasota- 
ko adibide bat:

"Apa! Zmz? Ze in ber dezu gaur atsal- 
den? Jung al gea Donsti aidea? Bestia zar 
jutn gea. Muxux! Erntzn!" (Aupa! Zer 
moduz? Zer egin behar duzu arratsaldean? 
Joango al gara Donostia aldera? Bestela 
Zarara joaten gara. Muxux! Erantzun!)

Gipuzkoa eta Bizkaiko hainbat ikaste- 
txetan bildutako materialen arabera, gaz
teen erabileran honako joera nagusi hauek 
antzeman ditugu: ahalik eta bokal gutxien 
erabiltzea, hitzetan "bat", "bi", "sei" sila- 
bak egokitzen direnean zenbakiak erabil
tzea, edo erabateko laburdurak erabiltzea. 
Idazkera normalean minuskulaz egiten da 
(pultsazio bat gutxiago) eta maiuskulak 
hitza nabarm entzeko  e rab iltzen  dira. 
Ahozkotasuna islatzen duen ortografia 
ageri da: "uiiii! lepa!" Puntuaziorik berriz, 
apenas.

Jasotako materialekin, Antton Olaria- 
gak "Zakilixut"en bidez aurkeztutakoe- 
kin eta guk geuk landutako proposamen 
batzuekin, erabilgarria eta orientagarria 
gerta daitekeen taula bat osatu dugu. Hiz- 
kera m ota hau denon a rtean  so rtuko  
dugula jakinik bestalde, zuen ekarpenak 
eta p roposam enak  "M antxut" fo ro ra  
bidal ditzazuen animatu nahi zaituztegu 
(www.argia.com/mantxut) 0

KIKE AMONARRIZ

A r t u r o r e n  k a ì e r a

HERRI URRATS MAIATZAREN 12AN
“Hizkuntza herriaren hatsa” lelopean, XIX. Herri Urrats 

egingo da Senperen. Aurten bilduko duten dirua Hazpamen 
eta Donibane Garazin bi ikastola berri eraikitzeko erabiliko du 
Seaska Iparraldeko Ikastoien Elkarteak. Urterò bezala. haur. 

gazte eta helduentzako ekitaldi andana izango da Senpereko aintziraren inguruan.

LANBIDE HEZIKETA EUSKALDUNTZEN
Euskararen egoera kaskarra da lanbide heziketan. Hori dela eta Hetelek (EAEko 

Lanbide Heziketako itundutako 20 ikastetxeren elkartea) eta Ikaslanek (56 ikastetxe 
publikoren elkartea) “Lanbide ekimena” hitzarmena sinatu dute Jaurlaritza. BBK eta 
EAEko hiru diputazioekin. Hala, bi elkarteek Lanbide Heziketako 80-90 testu eus- 
karatu dituzte datozen hiru urteetan. Irailetik aurrera lau lanbide arloetako hamabost 
zikloetan euskaraz ikasi ahai izango da hainbat ikasgai.

NUP-EKO ITX IALDIA  ETEN ZUEN POLIZIAK
Joan den astean euskararen aldeko kan- 

paidia egin zen Nafarroako Unibertsitate 
Publikoan, Euskal Adarra taldeak deituta. 
la berrehun lagun zeuden baimenik gabeko 
kanpaldian eta polizia bitan izan zen hura 
desegiteko. Bigarren aldiz joan zenean, 
dendak kendu zituen. Asteazkenean bildu
tako ikasle eta gurasoek itxialdiari ekin 
zioten eta segurtasun goardiek joateko esan 
arren , bertan  gera tzea  erabak i zuten.
Gauean poliziak itxialdian zeuden 124 pertsona joanarazi zituen eta 97 lagun atxilo
tu. Ondoren, aske utzi zituen.

HELDUEN EUSKALDUNTZEAREN JARDUNALDIAK
UEUko Glotodidaktika sailak. HABErekin lankidetzan, Helduen Euskaldun- 

tzearen V. Jardunaldiak antolatu ditu “motibazioa ikas-prozesuaren eragile" gai har- 
tuta. Maiatzaren lOean komunikazio ugari aurkeztuko dituzte egun osoan zehar Bil- 
boko Euskalduna jauregian. Matrikulatzeko epea maiatzaren 3an bukatzen da.

U r r e a

H  Lan munduan eta lanbide heziketan 
euskarak duen presentzia eskasa gainditzeko 
asmoz, “Lanbide Heziketa eta lan mundua 
euskaraz” jardunaldiak egin ziren apirilaren 27an Eibarren. 
LABen ekimenez. Besteak beste, Elhuyar, Euslab eta 
Jaurlaritzako ordezkariek parte hartu zuten.

%
I k a t z a

H  Ez da arraroa El Corte Inglés merkataritza 
gunean euskararen falta nabaritzea. Horren 
adibide dugu eskuinean ikus dezakezuen 

argazkia. Ordutegia gaztelania hutsean dago eta beste 
hainbeste gertatu ohi da etiketa eta bestelako karteletan. 
www.eIcorteingles.es web gunea ere gaztelaniaz dago.

http://www.uztarria.com
http://www.eibar.org
http://www.argia.com/mantxut
http://www.eIcorteingles.es


ISBESr

T U R I S M 0  A

M aleta eskuan eta traje dotorea jantzita, detektibe despistatuak balira bezala  
paseatzen dute Donostiatik. Baina ez dira zelatari misteriotsuak, Donostian antolatzen  

diren biltzar anitzetako parta ideak baizik.

GORBATADUN TURISTAK 
DONOSTIAN

I Biltzarkideak denbòra gutxian diru asko gastatzen duten turistak dira.

Donostia munduko herririk ede- 
rren e tak o a  de la  benetan  da 
egia eta hau ez dugu guk esa- 
ten, kanpotik datozen milaka 

eta  m ilaka tu ris tek  b a iz ik . G ero eta 
gehiago dira, itsasoa, mendi dotorea eta 
lasaitasun paregabea ezagutzera gertura- 
tzen direnak. Euskal H erriko "perlak" 
gordetzen dituen sekretu guztiak ezagu- 
tzeko irrikaz.

Turistek beraz, Donostiak eskaintzen 
dituen gozamenen zerrenda amaigabea 
ezagutzen dute eta euren begiekin ikuste- 
ko aukera ez dute inolaz ere galdu nahi. 
Baina badira ere, "Easo Ederra"k eskain
tzen d ituen  aukerak  euren  lana egin 
ostean gozatzen dituzten turistak. Biì- 
tzarkideetaz ari gara, azkenaldian Donos
tia eta bere inguruko herriak betetzen 
dituzten gorbatadun turista berezietaz.

D O N O STIA  C O N VEN TIO N  
BUREAU. Duela hiru urte Kursaal Jau- 
regia Zurrióla hondartzaren zaindari leial 
b ihurtu  zenetik , b iltza rrek  eratu tako  
tu rism o a  hazten  jo a n  da D o nostian . 
Turismo mota berezi honetaz Donostia- 
San Sebastián Convention Bureau entita- 
tea arduratzen da, 1988an Donostiako 
U dala, Gipuzkoako Foru A ldundia eta 
Gipuzkoako Merkataritza, Industria eta 
Itsasketako Ganberaren ekimenez sortua. 
Egun, zerbitzuen sektoreko 150 enpresa 
pribatu aritzen dira lankidetzan Conven
tion Bureaurekin eta hiriaren eta lurral- 
deareh irudia hedatzea eta topagune gisa 
sustatzea da bere helburua. Lan horren 
baitan, kongresuek eratzen duten turismo 
berezia bultzatzeak garrantzia handia 
hartu du azken urteetan, biltzarkideak 
baitira Donostiak izan ditzakeen turista- 
rik onenak. Zergatik? Biltzarrek eratzen 
duten turismoa, erdi-goi mailako turis
moa, oso interesgarria delako.

TURISTA DOTOREAK... Hau da,
denbora gu tx ian  d iru  asko gasta tzen  
duten  tu ris tak  d ira , euren  lanb ideek  
behartuta edota euren ibilbide profesio- 
nala hobetzeko helburuz, biltzar batera 
etortzen  diren tu ristak , alegia. Angel 
Alvarez Convention Bureauko gerenteak 
adierazi digunez, Donostiara gerturatzen 
diren biltzarkide gehienek lanbide libera- 
lak dituzte, orokorrean adin ertainekoak 
dira eta ez dituzte gau asko hirian pasa- 
tzen. Oso atzean geratu dira Hondarri- 
bian egiten ziren 15 eguneko egonaldiak, 
hori egun ez da ohikoa. Aisiaren gizar
tean murgildurik bizi gara gaur egun eta 
bizimodu azkar eta m ugikor horrek ez 
die turista dotore hauei toki batean den
bora asko pasatzen uzten. Esan beharra 
dago, ordea, biltzarretara gerturatzen den 
jendea ez dela beti berdina, kongresuetan



Ostatua non
Hotelak
Gainerakoak

Hotelak

Besteak

ere ikasle gazte askok 
hartzen baitu parte eta 
hauek ez dute erosteko 
ahalmen handirik. Bil- 
tzarkidetzat eurek zer 
hartzen duten  arg itu  
digu Angel Alvarezek:
"B iltzarkide batek, bi 
gau baino gehiago iga- 
rotzen ditu hirian, zerbi- 
tzu mota ja k in  ba tzuk  
erabiltzen ditu eta 270 
euro inguru gasta tzen  
ditu egunean. H ori da 
b iltza rk ide  ba ten  
perfila".

Lehen aipatu dugun 
gure egungo a is ia ren  
gizarte honi loturik, bai 
lan kontuengatik eta bai 
p laze rrag a tik  eg iten  
diren bidaiak mugikor- 
tasun eta azk arta su n  
ideiei loturik egon ohi 
dira. Hau da, ahalik eta 
denbora gutxienean zen
bat eta toki e ta  gauza 
gehiago ikusten  d iren  
höbe: egun bat hemen, 
hurrengoa han , b ih a r 
toki batean lo egin, etzi ondoko herrian... 
horrelako bidaiak dira egun indarrean 
daudenak, toki asko tara  h eltzea  gure 
bidaia aprobetxatzeko  m odu bakarra  
izango balitz bezala. Convention Bureau 
entitateak hau alda dadin lortu nahi du, 
hau da, Donostiara etortzen diren turistek 
bost edo sei gau igaro ditzatela hirian. 
Izan ere, Donostiak zehazki eta Gipuzko- 
ak orokorki, egonaldi luze bat egiteko 
moduko hamaika aukera eskaintzen du, 
puntu geografiko konkretu batean lo egi- 
nez, inguruko paraje polit ugariak bisi.ta- 
tuz. Gainera, Donostiaren edertasun ikus- 
garriena itsasoa  eta  bere  hondartzak  
badira ere, Angel Alvarezek barrualdea 
gero eta gehiago baloratzen dela argitu 
digu, mendiak, zelai berdeak eta herrixka 
txiki maitagarriak, hiriburu handi eta gri- 
setan bizi direnentzako am ets bat dira 
eta.

...ETA PRESTATUAK. Aipatutako 
edertasun eta lasaitasun hori oso garran- 
tzitsua da biltzar bat egiteko tokia auke- 
ratzeko mementoan. Izan ere, biltzarrean 
parte hartzera datorren turista , turista  
prestatuagoa da, batezbestekoak baino

BILTZARREK ERAKARRITAKO TURISTA  
“GORBÂTADUNAK” DONOSTIAN

Blitzarrak Donostian

Antolatzailea (EAE)
EAEko biltzarkideak 

Antolatzailea (Espainia) 
Espainiako biltzarkideak 

Antolatzailea (Nazioartekoak) 
Nazioarteko biltzarkideak 

2001eko biltzarrak 
2CX)1eko biltzarkideak

17
5.042

22
14.002

4
398

43
19.442

% 95
% 5

%20
% 70

% 9
%1

Biltzanrak egiten diren tokiak
Biftzar Jauregiéik 
Uniberlsitateak 
Hoteletako aretoak 
Gaineratoak (kultur guneak, 
erakunde pribatuak, azokak, 
elkarteak)

Biltzar motak
1  MedikuntTaftiswaina ^BTekrwlogla
l= IZ)entzia CZD Sektore Pubiaasa
H K u R u ra  C Z ] Bconomia/Merkaiarltza
H  Unibertsttatea (= )BestsBk

% 49
%7
%7

%37

Alslaldlan gustukoen dituzten eklntzak
• Kultur ekKalcfìak (museoak, kontzertuak, erakusketak...)
• Erosketak
• Gastronomia
• T u rí^o a  egitea (txangoak)
• Kirolak: golra, tenisa, squashsi, paddlea, igeriketa eta ur kirolak (bela, urpekaritza)

Rurria: Convenüor) Bureau. 2001 eko datuak.

hezkuntza maila altuagoa duena eta baita 
erosahalm en handiagoa ere. G ainera, 
orokorrean, jakingura handia dute, dau- 
katenarekin edo dakitenarekin ez dira

k o n fo rm a tzen  eta  
g e h ia g o - ik a s i nahi 
du te . Ja k in g u ra  eta  
kuriositate hori, bizi- 
tzako beste alor guztie- 
tara hedatzen da, euren 
aisialdia aprobetxatzea 
atsegin  duten pertso- 
nak izanik. H orra hor 
Convention Bureauren 
eg in k izu n a : lanari 
eskaintzen dioten egun 
z a tia  b u k a tu tak o an , 
euren garun urduri eta 
g e ld ie z in a k  ase tu k o  
dituzten eginkizun eta 
zerbitzuak eskaintzea. 
Baina turista moderno 
honen p erfila ri beste  
adjektibo bat ere gehitu 
behar zaio: exigenteak 
d ira . E ta  e x ig e n tz ia  
maila horri hiriak ema- 
ten dion erantzuna oso 
ona d e la  e san  d igu 
Angel Alvarezek.

B ia rritze ra  b isita , 
Guggenheim  museora 
b is ita , b a rru a ld e k o  
h e rr ix k e ta ra  b is ita , 

Oñatiko museora bisita, kirolak, antzez- 
lanak, kontzertuak, arte erakusketak eta 
abar. H am aika aukera daukate tu rista  
dotore hauek euren garun azkarrak ase-

■  Kursaal Jauregia Zurrióla hondartzaren zaindari leial bihurtu zenetik, bil- 
tzarrek eratutako turismoa hazten joan da.



IBatezbeste 270 euro gastatzen dute egunean.

tzeko. Baina Ange! Alvarezek oso argi 
esan digu, egun D onostiak eskaintzen 
duen zerbitzurik garrantzitsuena kultura 
dela, hau da, batik-bat mundu kulturala- 
rek in  erlaz io n a tu  nahi dela  h iribu ru  
g ip u zk o arra ren  eska in tza . H ala ere, 
memento honetan kultur eskaintza hori 
ona bada ere . C onvention  B ureauko 
gerenteak probintzia osoko eremu ezber- 
dinen arteko koordinazio handiagoa egon 
beharko lukeela uste du, "Gipuzkoa Kul- 
tural" horren ideia oraindik gehiago bul- 
tzatzeko helburuz.

MIRI T X IK IA , A ZP IE G ITU R A  
UGARI. Kongresuek eratutako turismo 
dotore honek, duela urte gutxi eman zuen 
gorakada Donostian. Izan ere, Kursaal 
Jauregiaren eraikuntzarekin batera hasi 
zen turismo mota hau ugaritzen, duela 
hiru bat urte. Arrazoi nagusia Kongresu 
Jauregiaren edukiera izan zen, Miramar 
Jauregia edota Miramongo Parke Tekno- 
logikoak ez baitute Kursaalak duen edu
kiera fisikoa. Beraz, Kursaala izan zen 
Donostia biltzarrak egiteko hiri egokie- 
tan egokiena ikusten hasteko falta zen 
pieza. Egun, hiriak dituen azpiegiturak 
onak dira. Baina, hala ere, D onostiak 
hazten  ja rra itz en  du: "Egun ez dago  
berritzen ari ez den hiririk. Hor ditugu, 
Valentzia, Iruñea edo Tarragonaren  
kasuak, denak daude euren lurraldea  
eraberritzen, eraikin modernoak altxa-

tzen eta proiektu berriak 
presta tzen . D onostiak  
ere hala ja rra itzen  du, 
baina nire ustez, Donos
tia aurretik  doa, beste  
askok orain egiten  ari 
direna egina du dagoe- 
neko Donostiak. Nire iri- 
tziz gainera, puntu bate- 
taraino bakarrik berritu 
behar da, ezin da eten
gabe hazi", adierazi digu 
Angel Alvarezek.

H otelak  ere ondo 
p resta tuak  egon behar 
dira biltzarkideak jaso-

5 tzeko. Telefono mugiko- 
g rra, ordenagailu pertsona-
1 la eta lan egiteko beste
2 hainbat maleta eta karpe- 
g taz beterik. turista hauek 
^ lantoki txiki bat antola

tzen b a itu te  hoteleko  
gelan. Hotelak horretara

ko prestatuak ote daude? Convention 
Bureauko gerenteak azaltzen digunez 
Donostiak hotel eskaintza oso ona dauka, 
batzuetan plaza gehiago beharko lirate- 
keen arren. Hirian dauden lau izarretako 
hotel guztiak guztiz prestatuak daude bil
tzarkide eta lan bidaietara etortzen diren 
pertsonen beharrak asetzeko. Baina Angel 
Alvarezek esaten digu ez direla hasieratik 
hotelik garestienak betetzen: "Hasiera 
batean erdi mailako hotelak betetzen dira, 
gero garestienak eta azkenik merkeenak. 
Plaza batzuk gehiago edukitzea ez litzate- 
ke gaizki egongo, batzuetan probintziara 
desplazatu behar baitugu jendea".

IKASTEN ALA LANEAN ZABIL- 
TZA? D onostian  egiten  diren biltzar 
gehienak medikuntzaren alorreko gaie! 
buruzkoak izan ohi dira. Adibidez, 2000 
urteko datuei begira, urte osoan egindako 
biltzarren % 65 medikuntza alorrekoak 
izan ziren eta 2001 urtean, berriz, % 37. 
Medikuntzaren atzetik sektore publikoari 
dagozk ion  k o n g resu ak  daude, 2001 
urtean kongresu guztien %16 sektoce 
horretakoak izan baitziren. Bi sektore 
hauen pare enpresaritza sektoreko biltza
rrak daude, unibertsitate sektore eta sek
tore teknologikoarekin batera. Aipatuta- 
ko biltzar hauetan guk orain arte aipatu 
ditugun biltzarkide dotoreek parte har- 
tzen badute ere, ikasleak ere etortzen dira 
kongresuetara, euren ikasketak osatzeko 
helburuz.

Guztira 32 biltzar egin zirei^Donos- 
tian 2001 urtean eta biltzar hauek 17.372 
ordezkari ekarri zituzten h irira . 2000 
urtearekin alderatuz, Donostiara gertura- 
tu diren pertsona kopuruaren hazkuntza 
bat eman dela ikus dezakegu: urte hartan 
38 kongresu burutu baziren ere, 12.507 
ordezkarik bisitatu zuten hiria. Biltzar 
hauek onuragarriak dira Gipuzkoaren- 
tzat. Zergatik? Angel Alvarezek argitzen 
digun bezala, turista mota onena direla- 
ko. Diru gehien gastatzen duten turistak 
dira eta era berean, gutxien "hondatzen" 
dutenak. Hau da, herri turistiko batek 
m ilaka e ta  m ilaka  pertso n a  jaso tzen  
dituenean, diru asko ateratzen du turista 
horietatik, baina era berean, ingurumen, 
lasaitasun eta lurralde galera handia ema- 
ten da. Gorbatadun turista dotore hauek, 
2010 urteko turistak kontsidera daitez-

I Donostian egiten diren biltzar gehienak medikuntz^aren alorrekoak dira.



keenak, herri guztiek nahi lituzketenak 
dira, hirian dim asko utzi eta ingurumena 
oso gutxi hondatzen baitute.

Munduan dagoen pobrezia ikaraga- 
rriaren erdian, gizarte europarraren ego
era oso bestelakoa da. Eta gizarte euro- 
par horretako b iztan leriaren  %40 oso 
baldintza onetan bizi da, m aila ekono- 
miko eta kultural handiko pertsonak iza- 
nik. Egun, gizartearen %40 hori erakar- 
tzeko izugarrizko esfortzua egiten ari 
dira herri eta h iriak , m odako turism o 
dotore honek eskaintzen dituen onura 
anitzen bila.

PADDLE PA R TID A  ETA  
ANTZERKIA. Turista berezi hauei gus- 
tuko dituzten kuhur ekintza, kirol ekintza 
eta eska ditzaketen gurari guztiak eskura 
ipini behar zaizkie. Honela, lanera dato
zen arren, aisiald irako  am ua botatzen 
zaie biltzarkideei, euren eginbeharrak 
egin eta gero, euren aisialdia Donostian 
ongi aprobetxatzeko. Eta noski, beste bi 
egun gera daitezela lortuko balitz askoz 
ere hobeto, Euskal H erria ezagutzeko 
aukerak bikoiztu egingo lirateke eta, eta 
hori oso ona izango litzateke Donostiaren 
irudi eta edukiak bultzatzeko.

Ekintza kulturalak dira biltzarkideek 
euren jakingura asetzeko gehien kontsu- 
mitzen dituzten produktuak. Museoetara 
bisitak, kontzertuak , erakusketak  eta 
beste hainbat ekintza, orokorrean gehien 
hautatzen direnak dira. Ekintza turistiko- 
ak ere asko eskatzen dituzte, hala noia, 
ibilaldiak, herrixketara bisitaldiak eta 
abar. M aila berean dago eskaintza gas- 
tronomikoa, Euskal Herriko edozein txo- 
kora heltzen den edonork goraipatu eta 
miresten duen gure sukaldaritza. Biga
rren mailan daude kirol ekintzak. Hauen

IMiramongo Parke Teknologikoak ere blitzarkide anitz biltzen du.

artean, golfa, tenisa, squasha, paddlea, 
igeriketa eta ur-kirolak dira eskatuenak.

C o n v en tio n  B ureauko  g e ren teak  
behin eta berriz errepikatu digu kulturak

D  2001. urtean 32 
biltzar egin ziren eta 
guztira 17.372 ordez- 

kari bildu ziren. 
2000. urtean aldiz 38 
biltzarretan, 12.507 

ordezkari bildu ziren

indar handia duela, gero  eta  gehiago. 
T uristak  D onostian  bertan  aurkitu  du 
bere mahuka. Lehen, turistek eguzkia eta 
eguraldi ona bilatzen zuten euren bidaie- 
tan. Egun, hori baino askoz ere gehiago

eskatzen dute, eta are gehiago, gure erre- 
portajearen protagonistak diren gorbata
dun turistek.

MUNDU OSOTIK, DONOSTIA-
RA. Orain Donostian egiten diren biltzar 
gehienen antolatzaileak Aragoi, Katalu- 
n ia eta M adrilgo erkidegoetakoak dira 
eta Espainia kanpotik etortzen diren par- 
tehartzaile kopurua %2 besterik ez da. 
Beraz, Alvarezen ustez, Europan promo- 
z io  g eh iag o  eg in  b eh ark o  litz a io k e  
Donostiari, Europan bame merkatua ira- 
bazten hasteko. Gainera, modak aldatzen 
doaz, eskaintza eta eskaera moldatzen 
joaten da eta jendea betiko tokietaz neka- 
tzen ari da. Horregatik jatorri anitzetako 
bisitariak edukitzea komeni da, merkatu 
ugari eta ezberdinen artean hautatzeko 
aukera edukiz #

ANDREA RUIZ



J o s e  A n t o n i o  N i e l f a ,  “ La  O t x o a ”

“Jose Antonio eta La Otxoa, 
biak dira elkarren osagarri”

P E R F I L A

Jose Antoniok berak dionez, kasualitate hutsez utzi zituen futboleko botak, takoizko zapatak 
janzteko. Hórrela jaio zen “La Otxoa” pertsonaia, gonadun umorista. Ordutik hamaika antzoki eta 

herriko jaietan barrena dabil, ikusleak probokatzen, bere abesti eta umorearen pikardiaz. 
Lentejuelak eta lumak debilidade, bere trajeak Bilboko Otxoa tabernako eskaparatean ditu 
erakusgai. Jose Antonio barra atzean bada, astegun buruzurian ere manbo galanta dago.

Testuak: Estitxu Eizagirre /  Ixiar Eizagirre /  Argazkiak: Alberto Elosegi

K antua eta um orea tarteka- 
tuta eskaintzen dituzu ikus- 
kizunak, em akum ez jantzi- 
ta . Ik u sk iz u n  m ota  
horretan, “M adam e Arthurrek” asko 

m arkatu omen zintuen.
Bartzelonan ezagutu nuen Madame 

A rthur, 1967an. Estim u handia nion.

D iktadura garaian transform ism oaren 
oinarria izan zen. Garai hartan, zerbait 
ezberdina egin nahi zuten guztiak sorgin 
ehizean sartzen zituzten. Miguel Moli- 
nak, esaterako, erbestera joan behar izan 
zuen, torturatu egiten zutelako. Mehatxu- 
peko egoera hartan, Madame Arthurrek 
kasaka handiak janzten zituen, ilea tinda-

tzen zuen, galtza estuak janzten zituen... 
Nik, Bartzelonara heldu nintzenean 16 
urte baino ez nituen, eta hango gauek 
txundituta utzi ninduten.

B anek ien  k an tu ra  d ed ik a tu  nahi 
nuela; artista izan nahi nuen, kantatu, 
a rrak as ta  lo r tu ... n ire  m undua zen. 
Horrekin ja io  egiten da. Eta denborak



um oregile izaera  em an 
zidan. Ez nuen g ara ik o  
abeslariak bezalakoa izan 
nahi (ez nuen Adam o edo 
Rafael izan nahi). Ez nuen 
eszenatokira traje eta gorba- 
tarekin irteten den abeslari 
bat izan nahi, oso asperga- 
rria iruditzen zitzaidan hori.
Abesteaz gain ikuskizuna 
eman behar zela pentsatzen 
nuen.

Bartzelonan aurkitu nue- 
nak ideiak eman zizkidan, 
ikuskizun haiekin identifi- 
katua sentitzen nintzen. Eta 
hórrela, “La Otxoa” abesla- 
riaz gain Otxoa ikuskizuna 
ja io  zen. E ta  g e ro  O txoa 
eskandalua: bizi genituen 
injustizia haiek, odol bero- 
koa naizenez, ezin nituen ametitu.
■  Noia so rtu  zen O txoa”  pertso- 
naia?

Nik uste, zure alorra edozein dela ere, 
debekupean zaudenean buruak hobeto 
funtzionatzen dizula, gauzak sortzeko. 
Madame Arthurretik abiatuta, ptxkanaka 
“La Otxoa”ren pertsonaia garatzen joan 
nintzen. Futbolaria izan nintzen, eta bal
dar hutsa nintzenez, pentsatu nuen hobe 
nuela ez inortaz mozorrotzea, estropezu-

ka ibiliko nintzen-eta. Andreek beti esa
ten zidaten hanka politak nituela (harri- 
tzekoa, futbolariek oker askoak izan ohi 
ditüzte-eta!), eta pertsonaiari minigona 
ja rri nion. Pertsenaiak  jad a  baditu  30 
urte, eta denboran zehar beti jarraitu du 
garaiko moda, arropa eta m usika. Oso 
abangoardista da.
■  Beraz *‘L a  O txoa’% ikuskizunerako 
sortu  duzun pertsonaia da, edo zuretik  
ere zerbait badu?

•Jaio: Bilbon, 1947. urtean.
• Bizi: Sópela herriko Larrabasterra auzoan.
• Abeslarl eta umoregiie transformista. Bllboko Otxoa tabernako

nagusia.
• ib ilb idea: 60ko hamarkada bukaeran hasi zen emankizunak

eskaintzen Bartzelona, Madril eta Torremolinosen. 1981. urteko 
Bllboko Aste Nagusian, “Liberate” kantuak ezagun egin zuen. Bere 
ikuskizunetan “La Otxoa” pertsonaiak hitz egiten du, luma, 
lentejuela, kantu eta umorez gainezka.

• Diskoak: ’’Libérate” (1981); ‘Todas al fútbol” (1983); “Bilbao-Biibao”
(1984); “Genio y figura” (1990); “Quiero ser de la Jet Set” (1992); 
“Vivir de noche” (1995); “Sexual y autoritaria” (1996); “Glamour” 
(1997); “Porque me lo pide el cuerpo” (2001).

• Telebista programak: beste askoren artean, programa hauetan
parte hartu du: “Vivir cada día”, “Y sin embargo te quiero”, “Gatos 
en el tejado”; “PlastI-Plasti"; “Vips”; “Hablando se entiende la 
gente”; “Pero ésto qué es” eta abar iuze bat.

• Zinea: Imanol Uriberen “La muerte de Mikel” filman aritu zen.
• Antzerkia: Besteak beste, antzezlanotan parte hartu du: Karraka

taldearekin “Bilbao-Bilbao” antzezlanean, “Santa Otxoa que estás 
en los cielos” monologoan, eta “Maravillas de Madrid” (Paco 
Clavel, Las Virtudes eta Pedro Reyes-ekin batera).

Ik u sk izu n erak o  so rtua  
da. Jak ina, “Lxi O txoa”ren 
atzean José Antonio ezkuta- 
tzen da; baina José Antonio 
oso lo tsa tia  da (g e ro  e ta  
gu tx iago  izan ag a tik ). “La 
O tx o a” , b e rr iz , lo tsagabe  
galanta da, probokatzailea. 
Alegia, ez dugula zer ikusi- 
r ik . A ld ag e lan  sartu  e ta  
makillatzen hasi orduko, era- 
bat eraldatzen zait nortasuna. 
L o tsa  g a ltzen  d u t. A gian 
horrexegatik ez zait traje eta 
gorbatarekin  irtetea gusta- 
tzen, eszenatoki gainean pre- 
sio handia sortuko lidakeela- 
ko ; h o rre g a tik  b eh ark o  
nituen gisa honetako trajeak.
■  Z e r  eg in  d e z a k e  
O tx o a ^ k , Jo s é  A n to n io k  

egin ezin duenik?
Ikuskizunean asko sartzen naiz entzu- 

leekin, hain justu zuzenekoarekin goza
tzen dudalako gehien. Ikusieak proboka- 
tzen ditut, euren partehartzea eskatzen 
dut, pasadizoak kontatzen ditut, istorio- 
ak... A ntzerk i e ta  m usika ikusk izuna 
denez, “La Otxoa” oso jenio bizikoa da, 
indar handia eskatzen dio. Neroni seguru 
asko ez nintzateke gai izango hori egite
ko, eta aldiz “La Otxoa”rekin lotsagabe 
hutsa bihurtzen naiz, neurria galtzen dut.

Bixkiena bezala da gertatzen zaidana: 
batak alde zintzoa eta besteak aide gaiz- 
toa duen bixki horiena bezalakoxea da 
n ire  kasua ere. Josa  A nton io  eta  “La 
Otxoa”, biak dira elkarren osagarri.
I  E m akum ez ja n z te a k , zer gehitzen 
dio ikuskizunari?

M ota honetako ikuskizunak niretzat 
fantasia bezala dira, magia da. Pertsonaia 
batez janzteak lotsagabetzeko balio dit; 
baina gainera ikusleei aldaketa hori asko 
gustatzen zaie. Beraz, ikuskizunari sal- 
tzerako unean fantasia eta magia handia 
ematen dio, ikusleari iritsi egiten zaio.

Gizon bat em akum ez jan tz ita  ikus-

‘Aldagelan sartu eta 
makillatzen hasi 
orduko, erabat 
eraldatzen zait 

nortasuna. Lotsa 
galtzen dut”



“Debekupean 
zaudenean buruak 

hobeto funtzionatzen 
dizu, gauzak sortzeko"

teak, ikusleari ezbaia sortzen dio. Mundu 
honekiko ezjakintasun handia dago gai
nera. Transformistak ikusi, eta transexua- 
lek in  nahasten  g a itu z te  a sko tan , e ta  
"emakume gorputza” dugula esango dute 
Concha Velascoren programan. Bestalde, 
badaude ik u sk izu n e ian  M assie l edo 
Rocio Juradoz m ozorrotuta play-back 
egiten duten gizonak ere, eta ni horiekin 
konparatzen  nautenean sutan ja rtzen  
naiz. Nik ez dut play-backik egiten, ez 
beste inor imitatzen; nik neronek sortuta- 
ko kantuak abesten ditut. Alegia, emaku- 
mez janzten garen guztiok zaku berean 
sartzen gaituztela , horixe da askotan 
sumatu dudan ezjakintasuna.
I  Jantziak berak zer garrantzia du?

Jantziak artistikoki onak izatea bila- 
tzen dut, jantziek ere hitz egin dezatela, 
alegia. D iseinatzaile ezagunek egiten 
d izk id a te  e ta  lum ak, len te ju e lak  e ta  
kanutilloa atsegin ditut gehien. Ikuskizu- 
na dena da azkenean , b a ita  jan tz iak , 
makillajea eta ileordeak ere. Hori dena 
kontu handiz zaindu behar da.
■  Abestietako hitzak irakurrita, biga
rren zentzua oso garatua duzuia naba- 
ri da...

Tira. Diktadura garaitan hitzak ondo 
hautatu behar ziren, zentsurari adarra 
jotzeko. Nik uste andreei horregatik gus- 
tatzen zaizkiela hainbeste nire kantueta- 
ko hitzak, garai batekin identifikatuak 
sentitzen direiako. Injustizia politikoak, 
sozialak, hipokrisia eta gezurra salatzea 
gustatzen zait, hum ore puntu batekin 
beti.
I  T ab ern atan  oso oh ikoak  ez  d iren  
m usika estiloak dira zure bizio...

Zoratzen naute boleroek, rantxerek, 
pasodobleek... azken batean, horixe da 
nik bizi izan dudana. M ota guztietako

musika gustatzen zait. Entzuteko nahiago 
dut musika lasaia. Eszenatoki gainerako, 
berriz, nahiago dut martxa duena, jenio 
bizikoa naizelako eta indarra behar duda- 
iako, mugitzeko espazioa eskaini behar 
didalako.
I  H orregatik sartu duzu m usika dis*
koa?

Ez da horregatik izan. Garaiarekin bat 
egiten duelako da, eta jakina, abangoar- 
dista izan eta eguneratu egin behar duzu. 
Jendeak oso gustuko zuenean “lanbada”, 
abesti bat egin nuen “lanbada’Ven errit- 
mora; berdin salsak indarra hartu zue
nean. Une horretan jendeari gustatzen

“Zerbaitegatik lortzen 
baduzu arrakasta, 

formula horretan segi, 
ez aldatu. Jendeak 
lehengoa eskatuko 

dizu-eta”

i



b i z i t z a r e n  
P A S A R T E A

T iffa n y’s-en ari n in -  
tzen ikuskizuna eskain
tzen, orain 25-30  urte. 
Andre bat etorri, eta esan 
zidan: "Zu beza lakoxe  
seme bat dut". Eta nik: 
"Artista?", eta berak "ez, 
marikita".

zaiona b ila tu  behar duzu , ba in a  beti 
hitzetan zure zigilua mantenduta.
I  H orrek ez al dakar “kom ertziaike- 
rían’’ erortzek o  arrisk u a?  N on  d ago  
jen d eak  esk a tze n  d u en a ren  e ta  zn k  
egin nahi duzunaren arteko m uga?

Ikuskizuna lana da azkenean. Ilusio 
handia em aten dizu ideia berri batekin 
zoazenean; semea erditzea bezalakoa da. 
Gero arrakasta izatea edo inork ez kon- 
tuan hartzea, ikuslearen gustuen arabera- 
koa da. Baina nahiz eta entzuleek bazter- 
tua izan , zuk berd in  m alte  duzu zure 
ikuskizun edo zure kantu hori, zuk jarri 
duzulako ilusioa eta zuk erditu duzulako. 
Eta batzutan ez duzu ulertzen. Badira 
gauzak zuri zoragarriak iruditzen zaizki- 
zunak eta jendeari gustatzen ez zaizkio- 
nak, eta badira pitokeriak, kasualitatez 
egiten dituzunak eta arrakasta dutenak. 
Ikuskizunaren munduan inoiz ez da jaki-

B E R T S O A

Doinua: Bogart eta Bilintx

La Otxoaren ikuskizuna 
emanez han eta hemen, 

hainbat jende la hainbat ¡xreía 
topatuko zenituen. 

Tiffany*s-eko andreak seme 
“marikita” omen zuen, 

baina garaiak eta jarrerak 
ñola aldatu ohi diren 

gaur egun harro kontatuko du 
zein ondo onartu zuen.

Aitor Mendiiuze

ten  ze in  den a rra - 
kastarako  form ula 
zehatza. Z iur daki- 
dana da, zuk zerbai- 
ten g a tik  lo rtzen  
baduzu  a rrak as ta , 
ho rre tan  segi egin
behar duzula. Ez duzu aldatu behar. Fol- 
klorikoa bazara eta jendea zirikatzea gus
tatzen bazaizu, ez zaitez “Mari Trini y 
Los Panchos”ez mozorrotu, jendeak bori 
ez baitizu onartuko, eta kito. Zuk zeure 
bidean Jarraitu behar duzu, horixe da eta 
jendeak zugandik nahi dueña.
I  Eta zer da zure ikuskizunean arra
kasta izan dueña? A legia, zer da alda- 
tuko ez duzuna?

A rgi du t “La O txoa” p e rtso n a iak  
jarraitu egingo duela. Uste dut beti ahal 
duen neurrian hobetuko duela bai jantzie- 
tan, b itx ie tan ... abangoard ista  izaten 
jarraitu dezala, baita musikan ere: estu
dio  hobeak daude, d isko  azale tarako  
m aketatzaile hobeak ere bai, eta gauza 
horietan puntako jendearekin lan egiten 
saiatu behar duzu. Baina funtsean lehen
go bera izango da, horixe da-eta jendeak 
nigandik nahi dueña.
■  J a rrera  irek ia  d u zu , b eraz . H ala  
ere , a ld ak etaren  b a t on artzea  k osta- 
tzen zaizu?

Betiereko gaztea naiz, oso gazte sen- 
titzen naiz. Abangoardista izateko kalean 
egon behar duzu, ikuskizun berrietara 
jo an  eta jan tz ie tan  m odan zer dagoen 
jakin. Jarreraz ere oso pertsona tolerantea 
naiz; garrantzitsua da sinestea denek era- 
kutsi diezazuketela zerbait, izatez halaxe 
da-eta.

Baina benetan onartzen ez ditudan 
gauzak ez ditut aldatzen. Nik gauzekiko 
nire kontzeptua dut, eta kontzeptu horren 
gainean noa aldake- 
tak  in teg ra tzen .
Baina berritasunen 
bat niri gustatzen ez 
b a z a it, nah iz  e ta  
jendeak hori eskatu, 
nik ez du t egingo.
E z za it g u s ta tzen  
ikusleekin erasoko- 
rra  izatea, ez asta- 
k irten a  izatea; eta 
ho rrek  fu n tz io n a- 
tzen  du , b ad iru d i 
je n d e a r i  m orboa 
ematen diola zabar- 
k e riak  a u rp eg ira

“Jantziak artistikoki 
onak izatea bilatzen 
dut, jantziak ere hitz 
egin dezala, alegia”

esateak. Baina hori 
ez dator nire izae- 
rarekin bat. Gusta
tzen  z a it d en e tik  
ederrena  hartzea, 
alegia nik edertzat 
ulertzen dudan hori

hartzea.
■  Z u re ík ü sk izu n ak  esk a in tzen  hasi 
zinenean, zer erreakzio izan zuen jen 
deak?

1981eko B ilboko  A ste  N agusian , 
"Libérate" (edo “aska zaitez” ) kantua 
atera nuenean, iraultza bat ekarri nuen. 
Euskadi osoak pegatina bat jantzi zuen, 
“por fin libérate" (“bazen garaia, aska 
zaitez") zioena. Hori behar baten adieraz- 
garri zen, zapalduta zegoen jende guztiak 
"arm airutik  irtengo naiz" (gaur esaten 
zaion bezala) esateko zuen beharraren 
adierazgarria zen. Eta ez dut ulertzen zer- 
gatik esaten den gaur "armairutik irten" 
delakoa: gaur apaizak, militarrak eta dan- 
tzariak  "arm airutik  irteten" badira , ni 
nondik irten nintzen, Etxebarriako tximi- 
niatik ala? Ez dut ulertzen zergatik ema
ten zaion halako garrantzia oraindik ere 
hom osexual iz a te a ri;  asko  au rre ra tu  
duzula uste, eta gero jabetzen zara orain
dik ere notizia direla halako kontuak, eta 
sekulako depresioa sartzen zait, nagike- 
ria ematen dit. Egia da aurreratu ere asko 
egin dela. Garai batean bi aldiz sartu nin
duten kartzelan, behin Bartzelonan eta 
hurrena Bilbon, eta ez inongo ekintzatan 
harrapatu g intuztelako, besterik  gabe, 
kopatxo bat hartzen ari g inela  baizik. 
Sozialki, gauzarik txarrena homosexuala 
izatea zen. Eta oraindik orain, paperetan 
idatzia daram at kartzelako egonalditxo 
hu ra , e ta  ed o n o ra  b id a ian  n o a la  e re , 
m ugalariei beti em an behar izaten diet

“Ezjakintasun handia 
dago. Emakumez 

janzten garen denok 
zaku berean sartzen 

gaituzte”

kartzelan saitu izanari buruzko azalpenen 
bat!

Ikuskizunaren munduan, bere bumari 
homosexuala dela onartu dion lehenen- 
gotakoa izan naiz; begira Rafael, Igeldo 
mendia baino luma handiagoa zuen, eta 
aldiz erregimenaren abeslaria zen.
■  D enek  bezala , g izartek o  eskem ak  
b arn eratu ak  ¡zango zen itu en , noski; 
m utilek  erak artzen  z in tu z te la  zeure  
buruari onartzea kosta egin zitzaizun?

Niri ez zitzaidan balere kostatu. Garai 
hartan ez nuen inolako inform aziorik, 
gaur bezala ez zen gaiari buruz hitz egi
ten, eta beraz uste nuen ni nintzela muti- 
lak erakargarri zitzaizkion mutil bakarra. 
Baina Bilbon barrena paseatuz homosex
ual bikoteak ikusita, eta gaiaz hitz eginda 
gauza nórmala zela jabetu nintzen, ni ez 
nintzela bakarra. Orduan 16 urte nituen, 
halaxe jaio nintzen eta nire egiarekin joa- 
ten nintzen edonora, naizen bezalakoa 
naiz eta ez nuen zer ezkutaturik. Beraz 
neure buruarekin ez, jendearekin nituen 
arazoak. Gaur jende askok txalotzen du, 
baina orduan debekatu  eg iten  zuten , 
badakizu zer aldakorra den jendea. Etapa 
sozialak dira azkenean.

Gaur jendeak maite ñau, ez dut arazo- 
rik. Baina era berean, zure umorearen 
araberakoa da jendeak ematen dizun tra- 
tua. Edukazio oneko pertsona bazara eta 
jendea errespetatzen baduzu, inork ez 
dizu ezer esaten. Gainera nik uste Bilbo 
h iri irek ia  dela, m ende hasiera tik  ere 
denari irekia egon delako: portua izan du, 
baita auzo txinoa ere (Bartzelonakoare- 
kin batera Europako gune garrantzitsue- 
netakoa zen) eta beraz, jendeak jarrera 
irekiagoa izan du edozeren aurrean. Nire 
karreratik atera dudan ondorioa da Eus- 
kadi oso tolerantea dela, eta bere jendea 
asko maite duela.
■  M adri! ere ezagutzen  duzu. Ñ ola- 
koa da M adrileko "movidilla"?

Oso hipokrita da. Gaur jan egiten zai- 
tuen eta bihar zutaz akordatzen ez den 
jendea dago. Oihan bat da. Jendea hara 
bere postua lortzera doa, eta lehena iris-



ten denak atzekoari ostikada eman eta 
Manzanaresera botatzen du. Eta gero 
amatxo eta aitatxoen seme titikum e 
horien belaunaldia dago, harramazka 
dabiltzanak beti; telebistara zoaz, eta 
zure aurretik 17 entxufatu dituzu. Oso 
zaila da Madril lanerako. Jakina, bada 
jende zoragarria ere. Nik uste, Bilbok 
duen berotasuna zaila dela beste inon 
topatzea. Madrilek ere badu berotasun 
hori, Bartzelonak baino gehiago behin
tzat. B artze lonan  oso  bereak  d ira. 
Baina Madrilen toki guztietako jendea 
dagoenez, beroa du, niri gustatzen zait.
I  JVfusika m unduan, ik usk izun ak  
behera egin du edo indarra hartu du?

Iku.skizunak behera egin du. Gazte 
jendeak gutxiago exijitzen du egun. 
Multinazional eta kaxa tontoan sortzen 
dira "izarrak", eta jendeak dena irentsi 
egiten du. 60-70eko ham arkadatan 
ikuskizun zoragarriak zeuden, arropa 
txundigarriekin, dantzariek ere bere 
garrantzia zuten... dena asko zaintzen 
zen. Gaur hori dena galtzen ari da. 
Lehen Madril, Bartzelona, Torremoli- 
nos eta baita Bilbo bera ere plazer bat 
ziren. Egun Bilbon badira ikuskizune- 
tarako tabemak, baina dantzarena arrê
ta deitzeko erabiltzen da gehiago, jendea- 
rentzat amu gisa, eta nire ustez funtsean 
ez du ezer berririk ekartzen.
I  Bistan denez, “Operación Triunfo” 
ez duzu gehiegi m aiteko...

Ezta batere ! Asko sufritzearen pode- 
rioz egiten da bat artista. Grazia egiten 
dit “Operación Triunfo”renak: mikroak 
jartzen d izkiete, m usika bera ere bai, 
ikuslegoa ekartzen diete... ikusiko dute 
herriko feste tan  udalak  an to la tu tako  
plaza gogor horietara joan behar dute- 
nean!

“Operación Triunfo”rena sormena- 
ren aurkako atentatu bat da, ez baitute 
inolako ekarpen ik  eg iten . A zkenean 
pentsatuko dugu edonor egin daitekeela 
ezagun, eze r e sk a in i gabe. S erra ten  
“Lucia” kantua abesten entzuten dituda- 
nean, a leg ia  S erratek  berak  sortu  eta 
kantatzen duen perla hori, lotsa ematen 
dit. Hori al da herri eta gaztedi honek 
duen kriterioa? #

‘Operación Triunfo’rena 
somrienaren aurkako 

atentatua da”

Juan Luis Zabaiak hona- 
koa zioen “Euskaldunon 
Egunkaria"n Joseba Sarrio- 
nandiak jasotako Kritika 
Sariaren inguruan: 
“Madrilen min egin du. itxu- 
raz behintzat, Joseba Sarrio- 
nandiak. ‘Lagun izoztua' 
nobela dela bide. Espainia
ko Literatur Kritikarien 
Elkartearen eskutik euska- 
razko narratibaren alorreko 
Kritikaren saria jaso izanak. 
Etzanarazi egin ditut jaso 
eta eskutik hitzak, berez sari 
hori irabazten duten idaz- 
leek ez baitute inoren esku
tik deus ere jasotzen; libu- 
ruak hartzen duen buhzada 
mediatikoa da, berez, saria
ren funts bakarra, nik daki- 
dala behintzat. Beharrik! Ez 
dut pentsatu ere egin nahi 
zer izenburu idatziko zituz- 
keten bestela.
Ez zekitela Sarrionandia 
eiarra zenik esan behar izan 
dute, kazetariek larritasune- 
raino estututa, Espainiako 
Literatur Kritikarien Elkar- 
teko arduradunek, obra bat 
saritu dutela, ‘inondik ere ez 
idazlearen ibilbide politi
koa’. Pilar del Castillo 
Espainiako Kultura minis- 
troa, berriz, ‘harrituta’ ager
tu da, eta ‘zuritzen zaila’ iri- 
tzi dio saridun Sarrionandia 
izendatzeari. Ez zaio. itxu- 
raz, burutik pasatu ere egin 
erabakiaren egokitasuna 
epaitu aurredk ‘Lagun izoz
tua’ gaztelaniaratuta irakurri 
beharko lukeela esatea. 
Errespetua eta lotsa, auzoan. 
Ez dago zirrikiturik, ezta 
komeni denean ahoa bete- 
bete eginda goratu ohi duten 
sormen literario librearen- 
tzat ere

OTEIZA FUNDAZlOA BERRIRO
OTEIZA Fundazioarena ohiko gaia bihur- 

tzen ari da orrio tan . Gai korapilatsu  honen 
azken atalak Nafarroako Hezkuntza eta Kultura 
kontseilari Jesus Laguna eta Jorge Oteizaren 
ordezkari Carlos Catalan ditu protagonista. 
Lagunak Catalani eta Fundazioko patronatuko 
beste hainbat kideri Oteizaren lanen salmenta 
euren etekinerako erabili izana leporatu zien. 
Catalanek kontseilariaren esanak gezurtzat jo 
eta salmenten etekinak Fundazioaren ekiirjene- 
tarako erabiltzen direla adierazi du. Eta bide 
batez Fundazioaren geldialdia kritikatzeko era
bili zuen agerraldia. "Ez dugu Oteizaren eskul- 
turentzat mausoleo bat nahi, museo bizi bat bai
zik" esan zuen.

BERTSOLARITXAPELKETA BI
BIZKAIAN Eskualdeetako Txapelketa jarri 

du abian Bizkaiko Bertsolari Elkarteak. Sei bai- 
laratako 63 bertsolarik hartuko du parte sailka-

GIPUZKOAKO ESKO 
22.BERTS0LARI TX

I Gipuzkoako Eskoiarteko Lehiaren kartela.

pen saioetan eta eskualdeko txapelke- 
tan. Irabazleak zuzenean pasako dira 
Bizkaiko Txapelketa Nagusira.

Gipuzkoan berriz, Eskoiarteko 22. 
B ertso lari T xapelketa  an to latu  du 
Ikastolen E lkarteak eta bat-bateko 
finala ekainaren 7an egingo da Zuma- 
rragan.

DANTZA, BATETIK BESTERA
ESCENA 2002 dantza ja ia ld ia  

abian da Nafarroan. M aiatzaren 26a 
hitarte dantza ikuskizun ugari ikusi 
aba! izango da N afarroako hainbat 
herritan. Dagoeneko bi dantza ema- 
naldi izan dira Iruñean. M aiatzaren 
lOean jaialdiak Zizur Nagusiko kultur 
etxera egingo du jauzi, bertan "Piezas 
mentirosas" eskainiko baitu Angels 
Margaritek. Halaber, System Balleten 
"Aragón" eta Nats Nutsa Danzaren 
"Siete" haurrentzako ikuskaria izango 
dira eszenatoki gainean. Bestalde edi- 
zio  honetan  hainbat estilo  b iltzen  
dituen A rtinex dantza gala ekoitzi 
du te  e ta  L izarran , Z angozan , Los 
A rcosen, V altierran  eta  A blitasen 
ikusi ahal izango da taula gainean.

LIBURU EGUNAREN 
ONDORENA

IRAKURKETA bultzatu asmoz esperien- 
tzia pilotua jarri zuen abian Eusko Jaurlaritzako 
Kultura Sailak Liburuaren Nazioarteko Egu
nean. Mariasun Laudaren "Elefante txori-biho- 
tza" liburna eta Mikel Vaiverde ilustratzaileak 
eginiko kartela ardatz hartuta, 280 liburutegi 
publikotan eta 20 liburu azoketan haur eta gaz- 
teak erakartzen ahaleginduko dira. Kanpainaren 
emaitzak onak badira, Euskadi Literatura saria 
irabazitako liburu eta egileen laguntzaz antzeko 
kanpainak egiteko asmoa agertu dute.

H I T Z  B I T A  N
• Jean H aritxelhar euskaitzainburuaren hitzak dira hauek “Euskaidunon Egunkaría’ k̂ 
jasoak: “Ez naiz bide seinaleak beiztearen aide, baina bere garaian egin ez balitz, ez zen 
euskara agertuko bide seinaleetan^'.
• Victor Villanueva, Circuito Coliseoko gerenteak zera zioen “El M undo”n euskal zinema- 
ri buruz: “Euskal film eek zirkuitu m ugatuetan bukatzen dute, eta, gainera, denbora oso 
laburrez egoten dira hauetan’'.



L A K

DESAGERTUTAKO LANBIDEAK
"LANBIDE zaharrak" izena du Gipuzkoako 

Foru Aldundiak argitaratu berri duen liburuak. 
Izenburua ezaguna da, duela ez hainbeste Eus
kal Herrian desagertu diren lanbideak hizpide 
dituen seriearen seigarren alea baita hau. Aurre- 
koek bezala, egileak Carmelo Urdangarin eta 
José M ana Izaga dira eta baserri eraikitzaileak, 
aterki konpontzaileak, pirotekniako langileak, 
bizikleta konpontzaileak, zigarro eg ileak ... 
gogorarazi dizkigute.

ETXEEN GARRANTZIA
Eraikinek artearekin, 
bizimoduarekin eta lanbidearekin 
zerikusi handia dutela ari dira 
frogatzen egunotan Bilboko Udal 
Artxiboan. Bertan, Bizkaian zehar 
dauden etxebizitza moten 
errepasoa egin dute “Etxea” 
erakusketarekin. Guztira bederatzi 
multzotan sailkatu dituzte; 
baserria, dorretxea, jauregia, eliza, 
udaletxea, hilerria, arrantzaleen 
etxea, langileena eta burgesen 
etxebizitzak. Eraikin mota 
bakoitzari buruzko argazkiak, 
maketak, planoak, infògrafiak, 
museotako objektuak eta 
norbanakoek utzitako beste 
batzuk jarri dituzte ikusgai. 
Gainera, maiatzean zehar hainbat 
hitzaldi burutuko da eraikin 
bakoitzari buruzko ezaugarriak eta 
historia jorratuz. José Angel Barrio 
Loza, Juan Manuel González 
Cembellin, Alberto Santana eta 
Gorka Pérez de la Peña 
mintzatuko dira gai hauetaz.

Ziklomotor egileak Eibarren.

* Jorge Jim enezek eginiko adierazpenak dira hauek “D ela”n: ‘^Argitaietxe txìki eta ertain  
asko sortu dira beraien m erkatu zatia hartu nahian. Eta sorkuntza dem okratizatu egin da, 
hau da, gero eta gehiago pasatzen dira irakurle izatetik idazle izatera*’.
* Santi Ugalde, Trapu Zaharraic antzerki taldeko zuzendariak “Gara*’n: ‘^Euskal antzer* 
kian arriskuaren eta abenturaren espirituaren falta som atzen dut” .
* Angel Carraza eskuitorearen aburuz, “arkitekturak protagonism oa galdu duen eskultu* 
ra publikoa ordezkatu du’’. Hitzok ‘*EI Pais” n esan zituen.

■  J. Angel Irigarai. 

IZENAK
Jose Angel Irigaraik “Joan- 
jinaren labirintoan” izeneko 
poesia iiburua plazaratu du 
Pamiela argitaletxearen 
eskutik. Honakoa bere bos- 
garren poesia Iiburua da. 
Jose Maria Satrustegi eus- 
kaltzain eta idazlea izan da 
Euskalerria Irratia Elkarteak 
eman ohi duen Larreko 
Sariaren irabazlea. Saria 
euskararen aide eginiko 
lanagatik jasoko du Satrus- 
tegik maiatzaren 24an. 
Andres Nagel artista donos- 
tiarrak azken hiru urtetan 
eginiko lanak bildu ditu era- 
kusketa batean Bilboko 
Galena Colón XVIak. 
Piarres Laffìteren jaiotza- 
ren mendeurrena ospatzen 
dela-eta Elkarlaneanek bere 
hainbat lan bildu du “Kaze- 
tari-lan hautatuak” liburuan. 
Horrez gain, Donostiako 
Koldo Mitxelenan lehengo 
astean hainbat mahainguru 
burutu zen.
M ontxo A rm endarizen
“Silencio roto” filma Euskal 
Zinemaren El Mundo Sarie- 
tako lau ataletan suertatu da 
garaile. Besteak beste, 
zuzendarì onenaren atalean.

IM. Armendariz.



Umorea behar da gero (Euskal) 
idaziea izateko!

^^.jnorea, kolesterola bezala, bi eratakoa izan liteke: 
W  ona edo txarra. Umore ona, kolesterola bezala,I beharrezkoa da bizitzeko; umore txarrak, koles-I terolak bezala, bihotza -eta ondorioz bizitza-

hondatzen du. Ez dakit zeren zain dauden zien- 
tzilariak kolesterol beltza sortzeko. Umorea aspaldi sailkatu 
zuten koloretan horretaz dakitenek eta umore txarrari aurre 
egiteko, umore txarra umore onez hartzeko, ez dago umore 
beltza baino irtenbide hoberik.
Berez umore txarra duenak bere 
buniari barre egiteko umore beltza 
bezalakorik  ez  dauka. A zken  
batean, bi umoreen arteko oreka 
gordetzeko ezinbestekoa den umore 
mota da umore beltza. Nik dezente 
erabiltzen duL Bai bizitzan eta baita 
idazteko orduan ere... eta eskerrak, 
ze umorea behar da euskal idaziea 
izateko!

Umorea behar da ia inori axola 
ez zaion eginkizun batean denbora 
galtzen ari zarela jakinda, eginki
zun horretan jairaitzeko gogoa iza
teko eta zure bizitzako ardatz nagu- 
sietako bat ia inori ez zaiola axola 
onartzeko.

Arantxa Iturbe
Idaziea

NIRI IDAZTEA izugarri gus
tatzen zaiL Umore onez nagoenean 
egiten dut batipat, nekez idatziko 
bainuke Ierro bat umore txarrez.
Disfnitatu egiten dut idazten; ez 
hainbeste, ordea, idazle izaten.
Idazle izateak esan nahi baitu auzo- 
ko administradorea, jakinaren gai
nean badago, atejoka etoniko zai- 
zula gaur edo bihar eskaratzean jarri behar den oharra idazteko 
eskatzera. Idazle izateak esan nahi baitu bizilagunari amona hil 
bazaio eskela berezia zuk idatzi beharko duzula, herritar 
batzuk, estolderia hondatu dela-eta, udalean keja egin nahi 
badute zuregana joko dutela eta munduan gertatzen den edo- 
zertaz zure iritzia eskatuko dizutela, zuk iritzia garbi daukazun 
ala ez, edo iritzia emateko gogorik badaukazun edo ez galdetu 
gabe. (Inoii: ez du irakurtzen baina oraindik garrantzia gehiago 
ematen zaio idazle baten iritziari tornero batenari baino. Eta 
nik dakidala inork ez du frogatu tomeroek pentsatzen ez dute- 
nik...). Horretarako behar da umorea. Batez ere, zure idazle 
izate horrekin idazle iz ^ k o  ezinbestekoa dena egiteko betarik

“Umorea behar da Euskal 
Herritik kanpo euskal idaziea 

zarela esan, eta ahalik eta 
gozoen esplikatzeko gatazkak 
irtenbiderik izango duen ala 

ez, ez dakizulüy euskal eta 
idazle izan arren”

geratzen ez bazaizu: zuk nahi duzuna idaztekoa, alegia...
Euskal idaziea bazara, gainera, umore asko eta ona behar 

da honelako gauzak entzuteko; "Bz zenuke aditzaren forma 
hori erabili behar, ez dago onetsia”. Eta umorea behar da "Zer
gatik jäten dituzu aditz laguntzaileak?" galdetzen dizunari 
"gosea neukalako" ez erantzuteko. Hizkuntza-gaiekin erantzu
ten dizutenak ez dira oraindik jabetu ni ez naizela hizkuntzala- 
ri, eta argitaratu dudana ez dela ez gramatika bat, ezta ariketa 

liburna ere. Eta oso  umore onez 
hartzen dut nire lana euskara ikaste- 
ko tresna bezala er^iltzea. Gauden 
tokian gaude, daukagun hizkuntza 
daukagu eta daukagun hizkuntzak 
dauzkan anorm alitate arazoak  
dauzka. Nire helburua ez da, ordea, 
inoiz, hori izan. Besteak beste, ez 
nagoelako horretarako prestatua. 
Nirea beste zerbait da. Umore onez 
hartu beharreko zerbait. Ze, ez  da 
bobea norbait inguratu eta esaten 
dizunean "hilabete honetan zure 
liburna irakurri behar dugu esko- 
lan!". A üü  Izutu egiten naiz. Zeha- 
ro. Saiatzen naiz umore onez labur- 
pena eg itek o  neure burua 
eskæntzen.

U M O R E Z H A R T U  beharra 
dago idaziearen lanaren barruan 
sartzen dela idatzi duena saltzea 
ere. Idaztearekin ez dela zure lana 
amaitu. Eta umorea ezinbestekoa 
da irakurle potentziala inguratu eta 
"oso guapa atera zinen atzo telebis- 
tan, kamixeta hori oso ondo gera
tzen zaizu" edo "zer? orain ere... 

egin duzula beste ipuin bat edo... edo sariren bat eman dizutela 
edo zerbait, ezta?" galdetzen badizu erantzun egokiren bat 
mementoan asmatzeko (irakurleak irabaztea ez  da erraza 
baina, gutxienez, dauzkazunak ez galtzea garrantzitsua da).

Umorea behar da Euskal Herritik kanpo euskal idaziea 
zarela esan, eta ahalik eta gozoen esplikatzeko gatazkak iiten- 
biderik izango duen ala ez, ez dakizula, euskal eta idazle izan 
arren. Eta gehiago oraindik euskara zergatik aukeratu duzun 
adierazteko (ez dela Japonian jaio nintzelako, alegia).

Eta idazle izaten agortu ez  bazaizu, umorea behar da 
idazten duzunean ere, irribarrearekin irakurleak errazago kon- 
kistatuko dituzun ustetan #



GURE ORKESTRETAKO 
ARTISTA LANGILEAK

BUboko Orkestra Sinfonikoa eta Euskadiko Orkestra Sinfonikoa ospakizunetan murgUdu 
dira aurten, Batak laurogei urte egin ditu. Hogei bete ditu besteak. Zein da bietan errepika- 
tzen den eta Iruñeko Pablo Sarasate Orkestran, Baionako Kostaldekoan eta Euskal Herriko 
Gazte Orkestran ere ematen den ezaugarria? Musika eta musikariak. Azken hauek gabe ez 
legoke musikarik, eta musikaririk gabe zjaU da orkestrarik irudikatzea. Hain zuzen azken 

horiei erreparatu diegu hurrengo lerroetan. Entsegu orduak, zuzendariekiko harremanak^ 
euren arteko gorabeherak eta sentipenak jorratu ditugu, musika notarik gabe ordea.

Testuak: Lore Agirrezabal/ Gontzal Landa/ Izaskun jauregi

B
ilboko O rkestra  S infonikoak 
I922ko martxoaren 8an eskaini 
zuen leh en en g o  k o n tze rtu a . 
A urten, duela 80 urte bezala, 

Arriaga antzokian bildu dira urtem uga 
ospatzekp. Orkestrako zuzendari izan zen 
Aranbarriren doinuek, Bemaolarenek eta 
Dvorakenek hartu zuten Bilboko antzo- 
kia joan den martxoaren 8an. Adinekoa

izan arren, espíritu gaztea eta nekaezina 
erakusten du BOSek. Horren adierazgarri 
dira urtemugaren egunean bertan inaugu- 
ratu zuten webgunea (www.bilbaorkes- 
tra.com), eta datorren hilean Orkestraren 
historian buruz argitaratuko duten lana.

E uskad iko  O rkestra  S in fon ikoak , 
berriz, urteurren eguna Bartzelonan igaro 
du, apirilaren 20an M oneoren auditorio

berrian kontzertu bikaina eskainiz. Hala 
ere, ospakizunak ez dira egun horietara 
mugatu, izan ere, denboraldi oparoa pres
tata dute. Madrilen izan dira dagoeneko, 
eta udan Alem aniako musika jaiald irik  
garrantzitsuenera gonbidatu dituzte, Sch
lesw ig-H olstein  ja ia ld ira , hain zuzen. 
N azioartean egingo duten zortzigarren 
bira izango da hori. Baina horrez gain.



euskal konpositoreen lanekin disko bil- 
duma bat ari da osatzen EOS, eta aurten, 
Francisco Escuderoren doinuekin disko 
bikoitza atera dute.

Urteen poderioz, 80 urteko aitona 20 
urteko biloba bezain gazte sentitzen da, 
eta b iloba a itona bezain heldu. Egun 
EOSen zuzendari den German Ormaza- 
balen hitzetan, Euskadiko Orkestra Sin-

zaharrenetarikoak atzera begiratu eta oso 
bestelako garaiak gogoratzen ditu. Rasie
ra  batean  m usikari iza teak  beste  lan 
batzuk egitea ere eskatzen zien Orkestra- 
ko kideei, hilaren bukaerara iritsi nahi 
bazuten. Musikari askok lan sinfonikoez 
gain, klubetan eta beste hainbat lekutan 
jo  behar izaten zuten. Patronatoa sor- 
tzean hasi ziren gauzak aldatzen, eta gaur

1985ean, etorri zen Errumaniatik Bilbo- 
ko Orkestra Sinfonikora. "Hogeita zortzi 
urte nituela etorri nintzen. Errumanian 
kontserbatorio nagusiko ikasketak amai- 
tu eta hango orkestra sinfonikoan host 
bat urte eman nituen, baina pixkanaka 
hura behera zihoala ohartu nintzen eta 
handik irtetea erabaki nuen", adierazi 
digu. Bilboko Orkestra Sinfonikoak bizi

EOSen zenbakigrafia

Hogei urteko historian, 2.000 kontzertu baino gehiago 
eskaini ditu Euskadiko Orkestra Sinfonikoak. Emanal- 
di horietara, 1.752.000 ikusle inguru hurbildu dira. 
Euren jarraitzaileetatik, egun, 6.000 dira abonatuak.

Orkestraren gidaritzak badu meritua, baina horrez gain, kopu
ru horiek m usikarien lanari zor zaizkie. Baina nolakoak dira 
musikari hauek? EOSekoei dagokienez, batez beste 41 urte dituz
te, zaharrenak 60 ditu eta gazteenak 26. %65 atzerritarra da eta 
euskal herritarra berriz, %35. %25 da emakumezkoa eta %75 
gizonezkoa. Ezaugarri hauek dituzten m usikariek osatutako 
orkestrak 20 disko inguru plazaratu ditu %

egun, beste edozein langi- 
lek  d ituen  ab an ta ilak  
d itu z te  m u sik ariek . 
BOSeko prentsa ardura- 
dun Iñigo Z ub izarre tak  
adierazi digunez, aldake-

izan dituen gorabeherak gertutik ezagutu 
ditu eta egoerak hobera egin duela dio: 
"Garai batean maila oso ona izan zuen, 
baina gero dezente ja itsi zen, eta orain 
berriz hobetzen ari gara. Musikari gaz- 
teak sartzeak ere lagundu du''.

E
Mundu guztiko Bilboko orkestra

^ uskal Herrian dauden orkestren mestizajearen lekuko, 
laurogei urte dituen B ilboko O rkestra Sinfonikoa 

^dugu. Bertan, 15 errumaniar, 19 poloniar, 8 britainiar, 
3 italiar, 38 euskaldun eta espainiar, 2 argentinar eta Uruguaiko, 
Estatu Batueiako, Txileko, Peruko, K olonbiako, Boliviako, 
Islandiako, Eslovakiako, Alemaniako eta Frantziako musikari 
bana dago. Bitxia da gainera, errumaniar eta poloniar gehienak 
biolin joleak direla.

Adinez zaharrenetarikoa den orkestrak, 65 urte egiteke duen 
musikaria du denetatik helduena. Gazteenak berriz, 24 ditu 0

fonikoa gaztea baina ondo finkatutakoa 
da: "Hogei urte ez dira asko orkestra  
batentzat, baina nahikoa bai izaera pro- 
pioa izan dezan eta Estatu mailan errefe- 
rente sinfonikoa dela ziurtatzeko".

L aurogei urte ere ez d ira  a lfe rrik  
igaro BOSentzat. Espainiako Orkestrarik

2 tank handiena profesiona- 
lizazioan eta musikarien 

jatorrian eman da: "Hasiera batean guz- 
tiak hemengoak ziren, baina 80ko hamar- 
kadan Europa E kia ldeko  m usikariak  
mundu guztiko orkestratara gerturatzen 
hasi ziren, eta Bilbokora ere ugari etorri 
ziren".

A ra C iv id ian  ham arkada  hartan .

Euskadiko Orkestra Sinfonikoa 80ko 
ham arkadan  (1 9 8 2 an ) sortu  zen eta 
nabarmena da bereziki garai hartan sartu 
ziren musikari atzerritarren presentzia. 
Ara Cividian bezala, Karl Francis Pipkin 
ere 1985ean etorri zen Euskal Herrira eta 
bera da EOSeko ipar amerikar bakarra. 
Bere iritziz, Euskadiko Orkestra Sinfoni
koa ere asko aldatu da: "Orain gaztea-



Bertako konpositoreak kutunenak

Moda kontuek ez dute leku handirik orkestra sinfo- 
nikoetan. Boladak izaten dira konpositoreen urte- 
mugek eraginda, baina gehiagorik ez.

Orkestra bakoitzak bere obrak aukeratzen ditu urteko 
programa osatzeko, eta, oro har, konpositore berrien eta 
klasikoen arteko oreka bilatzen saiatzen dira. Horrez gain, 
bakoitzak bere herrialdeko konpositoreen lanak interpreta- 
tzen ditu. B ilboko Orkestra Sinfonikoa, adibidez, euskal 
m usikariei e ta  k o n p o sito ree i em an d ien  tra tam en tuak  
nabarmendu du beti.

Euskadiko O rkestra S infonikoak ere estre inald ietan  
euskal konpositoreen lanak jo  ohi ditu, eta bi urtetik behin, 
euskal konpositoreren bati obra bat enkargatzen dio. Gero, 
horrekin diskoa grabatu ohi dute dokumentu gisa gordetze- 
ko. 1997an hasi zuen EOSek euskal konpositoreen bildu- 
ma, eta dagoeneko, Jesus Guridi, Jose Mari Usandizaga, 
Jesus Aranbarri (BOSeko zuzendari izandakoa). Andres 
Isasi eta Francisco Eskuderoren lanekin disko bana argita
ratu dute.

EOSek urtean, batez beste, 175 obra interpretatu ohi 
ditu, eta 50 bat programa osatzen ditu. Programak hainbat

obraz osatutako em analdiak izaten dira. Normalean. aste- 
betean lantzen dituzte hiriburuz hiriburu kontzertuak eskai- 
niz.

Hogei urte hauetan ham aikatxo konpositore eta obra 
landu dituzte, baina badira batzuk Orkestraren konpositore 
kutunak bihurtzen ari direnak, besteak beste, Guridi, Arria
ga, B ee thoven , M ozart, R av e l, S ch u b e rt, S chum ann , 
Strauss, Usandizaga...

Obra klasikoak dira gehien lantzen dituztenak bi orkes- 
tratan, baina gauza berriak sartzen ere saiatzen direla esan 
digute. Euskadiko Orkestra Sinfonikoak larunbatetan egi
ten dituen M iram ongo Eguerdien zikloan gauza berriak 
egiten saiatzen direla esan digu M iren Elosegik: “'Aurten, 
adibidez, bi estreinaldi egin dituzte: Anton Garcia Abrili 
enkargatutakoa eta Gonzalo Tejadaren ‘Fiesta de Luna'". 
Horrez gain, Javier Perez Azpeitiak sarri kolaboratzen du 
EOSen, eta, besteak beste, zine-mutua eta musika uztartzen 
dituen obra bat prestatu  du aurten. "Eguerdietan gauza  
politak egiten dira hemen, esperimentatzeko aukera izaten 
da, eta a lde horre ta tik  gure m usikariak  asko m ugitzen  
dira", azaldu digu ^

goa da, kontzertuetan  eta a finazioan  
kalitate hobea lortu  du, eta horretan  
zuzendariak zerikusi handia du".

Gilbert Varga eta Christian Mandeal 
dira EOSeko zuzendari artistikoak, eta 
Juanjo M ena B O Sekoa. O rokorrean  
m usikariek haiek in  duten harrem ana 
nahiko hotza dela diote, baina miresten 
dituzte. "G ilbert Varga oso zuzendari 
ona da, hotza eta gogorra, baina lanera 
etorri da hona, ez lagunak egitera", esan 
digu Pipkinek. Ortzi Oihartzabal EOSeko 
kidea ere bat dator berarekin: "Izugarri Karl Francis Pipkin.

guetara lasaigarriak hartuta joan behar 
izaten zuen. Jose Miguel Martinez klari- 
nete joleak eta EOSeko batzordeko presi
dente ohiak esan digunez, Orkestraren 
zuzendaritza instituzionaletik eta zuzen- 
daritza artistikotik hainbat presio jasan 
behar izan dute. '"Hobekuntza artistiko  
bat lortu nahi izan dute musikariak pre- 
sionatuz. Eta hórrela, epe motzera emai- 
tza onak lortzen dira, baina luzera, musi- 
karien bajak etorri dira”. Hain zuzen ere, 
Martinezek esan digunez, arrazoi psiko- 
logikoak eta fisikoak direla medio, musi-

Ortzi Oiharizabal. Ara Cividian. Alberto Urretxo.

eskatzen digu eta biziki serioa da. baina 
zuzendari batek errespetuz mintzatu behar 
du musikariekin eta profesionalki zerbait 
interesgarria eman behar digu".

Iritzi kontrajarriak daude ordea. Izan

ere, azken hilabeteetan Euskadiko Orkes- 
trako hainbat kidek komunikabideetara 
jo  zuen jasaten zuten “jazarpen psikolo- 
gikoa” salatzeko. Orduan agerian utzi 
zenez, EOSeko m usikari ugarik entse-

kari askok hartu behar izan dute baja. 
Jaza rp en  h o rren  ad ib id e  da, h o g e ita  
hamar urtetan lehenengo biolina izan den 
eta  ham azazpi u rte tan  EO Sen jardun  
duen musikaria. Kontzertu batean bakar-



Gure orkestren historia luzeak

EUSKADIKO ORKESTRA SINFONIKOA: AGENDA GAINEZKA
ehenbiziko entsegua 1982ko apirilean burutu zuten musikariek. Jaurlaritzares 
magaleko orkestraren aurkezpen ofiziala, ordea, urte bereko San Joan eguneai; 

^eg in  zen Irunen. Hurrengo urtean uholdeek kaltetutakoei laguntza emateko asmoi 
Euskadiko Orkestra Sinfonikoak Bartzelonan kontzertu bat eskaini zuen, eta baita Espainia- 
ko hiri nagusienetan ere. Estraineko bira honek, orkestra jaioberria ezagutzera emateko bailo 
izan zuen. Halaber, musika klasikoak berebiziko indarra duen Alemania eta Austria bertatik 
bertara ezagutzeko aukera izan zuten musikan, zuzendari eta enparauek.

1986an europarlamentariek ere Euskadiko Orkestra Sinfonikoaz gozatzeko aukera 
izan zuten, jaioberria zen Europako Parlamentuko irekiera ekitaldian musikan euskalhe- 
rritarrek kontzertua eskaini baitzuten.

Agian orain arteko emanaldirik garrantzitsuena 2000n Buenos Aireseko Teatro Colo
nen eskainitakoa izan zen. Adituek diotenez, zortzi pisuko eta 110 palkoko antzerki 
zahar hau da musikaren "katedrala". EOSeko musikariek argi zuten gau hartan froga zail 
bat gainditu beharko zutela. Biharamunean Argentinako egunkari nagusienek kontzertua 
goraipatu zuten ^

ARRIAGA A N TZO K ITIK  EUSKALDUNA JAUREGIRA
1922ko martxoan Bilboko Orkestra Sinfonikoak aurkezpen ofiziala egin zuen Arria- 

gan. Hasieratik diru kontuek buruhauste franko eragin zuten, erakunde publikoek jarrita- 
ko dirua eta abonatu bakoitzak ordaindu 3,50 pezetak nahikoak ez zirelako, eta beraz 
aberatsen borondatearen esku egon zen.

Jesús Arámbarrik hogeita hamar urte baino ez zituen orkestra zuzentzeari ekiterako- 
an, eta orduan bizi izan ziren garairik goxoenak, kontzertu berezietan Rubinstein estatu- 
batuarrak eta Maurice Ravel lapurtarrak batuta hartu eta musikari bizkaitarrak zuzentze- 
ra ino . B aina jo an  den m endeko 30eko ham arkadako  eg o era  sozio -po litikoa  
gaiztotutakoan BOSek berak ere igarri egin zuen. Apirilaren laugarrenean, BOSek azken 
kontzertua eskaini zuen faxistak Bizkaiko hiriburuan sartu aurretik.

Gerra osteko Bilboko lehen alkate José María Careagak BOS udal orkestra bihurtzea 
g agindu zuen, eta 1939ko apirilaren 25ean aldi berriko estraineko kontzertua eskaini 
§ zuten Euskal Herritik aide egin behar izan ez zuten musikariek.
1 Joan zen gizaldiko 70eko hamarkada ez zen batere gozoa izan, diru sarrerak inoiz 
^ baino murritzagoak zirelako eta soldatak ordaintzeko arazo larriak zituztenez, hogeita
2 bost musikarik orkestra utzi zuten. Areago, urteak ziren orkestrarako musikariak presta- 
g tzeaz arduratzen zen Bizkaiko Musika Eskolak ez zuela fruiturik ematen.
Q Behin egoera baretuta, 1985.ean gaztetxoei zuzendutako kontzertu didaktikoei ekin 
§ zion BOSek, Euskal Herrian eta Espainian aitzindariak alor honetan. Halaber, zenbait 

disko grabatu zituen. Udalak eta Foru Aldundiak osatzen duten Patronatoari esker, egun 
Juanjo Menak zuzentzen duen orkestrak profesionalizazioaren bideari ekin dio 0

■  Goian, EOS “Bajo truenos y 
relámpagos” eskaintzen. Behean, 
Buenos Aireseko kontzertua, 2000n.

■  Bilboko Orkestraren kontzertu bat 
1922. urtean.

ka jotzen aritu ondoren, kamerinora dei
tuta, ‘"‘Zure solo horrek negar gura sortu 
d i t ' \  esan zion G ilbert V argak. H itz 
horien guztien ondoren, berriz ere esze- 
nategira bueltatu behar izan zuen.

Komunikabideetan sortutako zalapar- 
taren ondoren, Vargak berak barkamena 
eskatu omen zien musikariei. "eta literal- 
ki esan zigun batzuetan burua galtzen  
zuela, eta tratamendu baten pean zcgoe- 
la '\ aitortu digu Martinezek.

M usikarien eta zuzendarien arteko

harremana zaila izan da beti, Euskadiko 
Orkestran behintzat. Baina arazoak larri- 
tu egin ziren German Onmazabal eta Gil
bert Vargasen zuzendaritzapean. Egun, 
Kulturako Sailburuarekin hitz egin eta 
gero, harremanak baretu egin omen dira.

BELAUNALD) BERRIEK ALDA- 
KETA D AKARTE. M iren E losegi 
EOSeko prentsa arduradunaren ustez, 
O rkestra sortu zenean Euskal Herrian 
musika hezkuntzaren maila ez zen Euro

pako beste hainbat herrialdetakoa bezain 
ona. Orain izugarri hobetu dela dio, eta 
horren lekuko d ira  O rtzi O ihartzabal 
edota Oihana Kontxeso, iazko abuztuan 
postua lortu zuten bi gazte euskaldun. 
"Baina hasieran bestelakoa zen egoera 
eta atzerritar dezentek atera zuten plaza; 
polon iar eta fra n tses  asko sartu ziren  
garai hartan", adierazi digu. Bere ustez, 
musika hezkuntzak urrats handiak eman 
ditu baina Europa Ekialdeko herrialdee- 
kin alderatuz gero, aide handi samarra



PABLO SARASATE, ZAHARRENETAN ZAHARRENA
1879an sortua, egun Euskal Herriko eta Espainiako orkestrarik zaharrena da. Hasie- 

ran Santa Zezilia Orkestra deitzen zioten, baina gero sortzaileen artean izandako Pablo 
Sarasate biolin jolearen omenez izena aldatu zuten. Hasieratik irakasle eta musikari 
bikainez osatutakoa. Musikariek Joaquín Maya izan zuten zuzendari musikal, eta batez 
ere sanferminetan eskaini zituzten emanaldiak.

1997an Pablo Sarasate Fundazioa sortu zuten orkestraren kudeaketaz arduratzeko, 
eta bertan Nafarroako Gobemuko, Iruñeko udaleko eta Santa Zezilia Kontzertu Elkarte- 
ko ordezkariak aritzen dira. Pablo Sarasate Orkestrak denboraldi bakoitzeko laurogei bat 
kontzertu eskaintzen ditu, eta Espainiako orkestra onenen artean dago. Ostegunero eta 
ostiralero nahi duen orok orkestra nafarra entzuteko aukera du Gayarre antzokian. Era 
berean, zortzi eta hamabost urteko haurrei zuzenduriko emanaldiak eskaintzen ditu, txi- 
kienei Ravel lapurtarraren, Beethoven nahiz Stravinskyren lanak hurbiltzeko asmoz #

BAIONAKO ORKESTRA: M USIKA GOSEA ASETZEN
Lapurdiko kostaldean musika klasikoarekiko zaletasuna handia dela soma daiteke, 

agian Maurice Ravelek eta Igor F. Stravinskyk konposaturiko lanei esker. Aditu asko- 
ren ustez, Ravel ziburutarra izan da Euskal Herriak inoiz eman duen musikaririk finena. 
Stravinskyri, Miarritze hiri polita iruditu eta bertan idatzi zituen hainbat musika lan.

Zaletasun honetaz oharturik-edo, Baiona, Angelu, Miarritze, Donibane Lohizune 
eta Hendaiako musikazale zenbaitek orkestra eratu zuten 1975ean. Xabier Delettek 
hartu zuen musikariak zuzentzeko ardura orain bost urte, eta Mozart orkestra bat eratu 
zuen, hau da, 35 lagunez osatutako taldea. Hala, jo  behar duten tokien ezaugarri fisiko- 
etara egokitu daitezke. Gainera, talde txikiak aproposagoak dira barroko garaiko obrak 
eskaintzeko. Hala ere, obra erromantikoak eskaintzen dituztenean, musikarien kopurua 
bikoizten da, eta abesbatzaren bat lagun izaten dute. Izan ere, Baionako Orkestrak eskain- 
tzen duen egitaraua oso anitza da, operak eta lan garaikideak ere prestatzen baititu, Philip
pe Chamouard nahiz Peio Cabalette musikagileek batuta eragin bitartean.

Baiona eta Bilboko orkestrek aspalditik harreman estuak dituzte, eta baita estutu ere 
BOSn hiru urtez aritu Gorka Roblesek Baionakoaren lehendakari kargua hartu zuenetik %

EUSKAL HERRIKO GAZTE ORKESTRA
Euskal musikari gazte askok 1997an sortu Euskal Herriko Gazte Orkestran jotzea 

amesten dute. Bertan 16 eta 27 urte bitarteko musikariek soilik parte har dezakete, eta 
urteroko berriketen ondoren, 95 musikari geratzen dira. Izan ere, froga gogor batzuen 
ondorioz, orkestrara kide berriak sartzen dira. Beste batzuek, ordea, utzi behar izaten dute.

Gabonetan eta udan, hiru aste igarotzen dituzte elkarrekin. Nazioartetik etorritako ira- 
kasleen aholkuak entzun eta, azken astean, Hego Euskal Herriko lau hiriburutan eta herri 
batzuetan kontzertuak eskaintzen dituzte. Espainia aidera ere osteraren bat egina dute, Ciu
dad Realera, hain zuzen. Guridi, Garbizu eta Wagnerren zenbait obra taularatu dute dagoe
neko. Gazteok Donostian orain 34 urte jaiotako Juan José Ocón dute zuzendari 0

Pablo Sarasate Orkestra.

I Baionako Kostaldeko Orkestra.

I Gazte Orkestra, sortu berritan.

nabari dela dio. Iñigo Zubizarreta, BOSe
ko pren tsa  arduradunaren  iritz iz  ere, 
"gauzak aldatzen doaz; egunetik egunera 
gure ikasleen mailak gora egin du eta, 
batez beste, orkestran  lanean hasten  
diren gazte berrien artean erdia baino 
gehiago izango dira etxekoak".

Etxekoen artean, Alberto Urretxo 29 
urteko arrasatearra dago BOSen. 1998an 
lortu zuen postua, eta tronboi bakarlaria 
da gaur egun. Donostiako eta Baionako 
kontserbatorioetan egin zituen ikasketak

eta Estatu Batuetan ere ibili zen. Bere 
ustez, Europan, oro har, hobeto presta
tzen  d itu z te  m u sik a riak . "N ahiz eta  
hem engo m usikariek  geroz eta maila  
hobea eman, atzerritarrak hobeto presta- 
tuta daudela uste dut", adierazi digu.

Dena dela. M iren Elosegiren ustez, 
g u z tia  ez da m a ila  k o n tu a , izan  ere , 
orkestra gehienak bertako eta atzerriko 
musikariek osatzen dituzte. "Musikaria 
mundu zabalekoa da eta hasieratik daki 
batetik  besterako bizim odura egokitu

b eharko  duela , horrekin  b iz i da, eta  
badaki ez dakiela non amaituko duen".

Hilabete honetan bertan hutsik geratu 
diren hainbat postu betetzeko lehiaketa 
egin dute EOSen, eta hainbat atzerrita
rren  artean  Sao Pau loko  neska batek  
hartu du parte. Normalean, postua lortzen 
d uenari u rteb e tek o  ja rra ip e n a  eg iten  
diote plaza behin betirako eman aurretik. 
Hala ere, sartzeko frogak nahiko gogo- 
rrak direla esan digu Karl Pipkinek: "Nik 
zortea izan nuen, baina jende asko dago



¥

Irudi polit baten atzean

Musikarako eta musikagatik bizi diren musikarien iru
dia polita da zinez. Baina horren atzean makina bat 
arazo dago, tarteka agerian geiditzen dena.

Hori da orain hilabete batzuk Euskadiko Orkestra Sinfo- 
nikoan gertatu zena. Orduan Orkestrako Batzordeak komuni- 
kabideen aurrean salatu zuen “jazarpen psikologiko” bat jasa
ten ari zirela bai zuzendaritza instituzionaletik  (German 
Ormazabal) bai zuzendaritza artistikotik (Gilbert Varga).

Adibide ugari aipatu digu Jose Miguel Martinez batzorde
ko presidente ohiak. Esaterako, dentistan zita izateagatik 
entsegu batera joan ez zen musikariak zuzendariaren karta 
bat jaso zuenekoa. “Presioaren bidez maila artistikoa igotzen 
saiatu dira. Baina ezin duzu talde bat osasuntsu mantendu, 
torturatzen baduzu”, adierazi digu Martinezek. Presio media- 
tikoaren eta kultur sailburuarekin izandako harremanen bitar- 
tez, egoera lasaitzea lortu dute. Batzordeak Gilbert Vargari 
kontratua ez berritzea eskatzen zuen, baina beste hiru urterà- 
ko luzatu diote. Gertatutakoarengatik barkamena eskatu zien 
zuzendariak musikariei, eta arazo psikologikoak zituela onar
tu zuen. Horren guztiaren atzean, zera omen dago: “Postu

artistikoak ezaugarri politikoko pertsonekin bete direla. Ara
zoa ez da gure zuzendariak txarrak direla, baizik eta lan 
horretarako gai ez direla”.

Ezkutuan mantentzen den beste hainbat arazo bada ordea. 
Esaterako, EOSek urtean 300-400 obra kontratu egiten ditu, 
hauetako gehienak astebete eta bi aste bitarteko eperako. 
Martinezek dioenez, Euskadiko Orkestra erdi mailako orkes
tra bat da, baina orkestra handiago baten egitaraua egiten du. 
Horretarako horrelako kontratuak egiten dituzte, sairi, euskal 
musikari gazteei. Iturri batzuen arabera gainera, kontratu 
horiek Aldi Baterako Lan Enpresen bitartez egiten dira.

H ainbat gazte saiatzen da plazak ateratzen lehiaketa 
publikoetan. Jakin dugunez ordea, lehiaketetan puntuazio bera 
iortuta ere, Euskal Herritik kanpoko musikariei eskaintzen zaie 
postua, hemengoei eskaini beharrean. Iturri berdinen arabera, 
hori epaimahaietan Orkestrako kideak daudelako gertatzen da, 
eta horietako asko ez da euskal herritarra. Arrazoi batengatik 
edo bestearengatik, ondorioa bera da: gazte askok Espainiako 
orkestretara jotzen dutela, izan ere, Martinezek dioenez, “inon 
ez dituzte musikariak hemen bezain gaizki zaintzen" 0

bere titu lua besapean duela lan bila. 
M usika tresnarekin gogor entseatzeaz 
gain, psikologikoki ondo prestatuta eto
rri beharra dago, best eia...".

Alberto Urretxok Euskadiko Orkestra 
Sinfonikoan estra gisa jardun zuen hain
bat urtean, eta duela lau urte atera zuen 
plaza BOSen. Zorte ona izan duela dio, 
eta berarekin bat dator Ortzi Oihartzabal 
e re . 26 u rteko  b a io n a rra  E uskad iko  
Orkestra Sinfonikoko musikari gazteene- 
tarikoa da. lazko  abuztuan sartu zen, 
baina aurretik  Londresen jardun  zuen 
ikasten, eta etxera itzuli aurretik, Madri
len, Espainiako Orkestra Nazionalean, 
egin zuen lan. Atzerrian gustura ibili dela 
dio, baina etxean behin betirako lanpos- 
tua izateak lasaitasuna ematen dio.

Lasaitasun hori ordea, euskal musika
ri gazte gutxik lortzen du egun. Hainbat 
iturrik aitortu digunez, lehiaketetan kan- 
p o ta rra  iza tea  hobesten  da sa rri. E ta 
horrelako kasuak ezagunak omen dira. 
Jose Miguel M artinezek esan digunez, 
“orain aste batzuk lehiaketa publikoan  
Irungo musikari batek eta frantses batek 
puntuazio bera lortu zuten. Baina fran- 
tsesa aukeratu zuten. Eta hori askotan 
gertatu da”. Kataiuniako Orkestrarekin 
alderatuz adibidez, aldeak nabarmenak 
dira. Hangoak, lehiaketetan bertakoa iza
tea hobesten du. Arrazoiengatik galdetu- 
ta, Martinezek zera aitortu digu: “Kanpo- I EOSen entseguaren une batzuk.

tar askok ez dute orkestra eurena bezala 
sentitzen. Hemengoek berriz lan hobe- 
kuntzak eskatzen d ituzte, orkestraren  
maila igo nahi dute, eta a b a f\

A razo  ba t g eh itzen  za io  g a in era , 
plaza lortzeko berezko zailtasun horri. 

^ O rkestran  dab iltzan  gaz tee tako  asko 
ordezkapenak egiten dabiltza, eta sarri, 

S Aldi Baterako Lan Enpresek kontratatu- 
2 ta. Beraz, askok, etsita, Espainia mailan 

beste orkestretara jotzen dute azkenean.

ENTSEGUAK. E guneroko lanak 
diziplina handia eskatzen die musikariei. 
Egunean lau edo sei bat orduz entseatzen 
dute orkestrarekin, eta gero, bakoitzak 
bere kasa landu behar izaten du etxean. 
"Ez da m usika tresna jo tzea  bakarrik, 
irakurtzea eta musika entzutea lagunga- 
rria da, eta horrez gain, eskalak eta egu
neroko entseguetan lantzen ez ditugun  
beste  ha inba t gauza ere landu behar  
dugu", adierazi digu Urretxok.

EOSen kasuan, astebete ematen dute 
egunero en tseatzen  eta  hurrengo aste 
osoa G aste izen , B ilbon , Iruñean  e ta  
Donostian ematen dituzten kontzertuei 
eskaintzen diete. Oihartzabalen iritziz, 
errutina batean sartzen dira eta musika 
lanbide gisa hartzen dute. Karl Pipki- 
n en tza t o rdea , lan  ho ri p iaze rra  da: 
"Aste Santuan hamabost egun libre izan 
d itu g u , eta  izu g a rr izk o  gogoa  nuen



berriz ekiteko; oso gustura sen titzen  
naiz entseguetan; obratik obrarako tar- 
teetan xuxurlaka eta txisteak kontatzen 
ib ili oh i ga ra , g iro  ona  dago  gure  
artean".

Haizezko sekziokoen eta harizkoen 
arteko harrem ana ona om en da, baina 
beren artean trufan ere ibiltzen dira eta 
horien jomuga biolak direla diote Ortzik 
eta Karlek. "Biola oso tresna berezia da; 
inoiz ez doa melodiarekin batera eta nahi- 
ko ezatsegina da bakarrik  entzuteko. 
Baina zein abantaila du biolak bibolinaren 
aldean? Sutan gehiago irauten duela".

MUSIKAK BATZEN DITU. Egu- 
neroko lanak eta orkestra hauetan sor- 
t-zen diren arazoak gorabehera, musikak 
batzen ditu guztiak. Alberto Urretxoren- 
tzat musika bizitza da. "Adierazpide bat

musika irteten da, hitzen bidez komuni- 
katu ezin den zerbait da". Karl Pipki- 
nentzat, berriz, erronka bat da, batzue
tan obra zailak jo  behar izaten dituzte 
eta ondo egiteak izugarri asetzen duela 
dio.

D  ‘̂Musikarìa mundu 
zabalekoa da eta hasiera- 
tik daki batetik besterako 

bìzimodura egokitu 
beharko duela” 

MIREN ELOSEGI

Musika klasikoa da orkestra sinfoni- 
koetan gehien lantzen dutena. M alher, 
Bach, M ozart, Strauss, Brahams, Stra-

Musikari hauek etxean dituzten disko 
sorten artean ordea denetariko m usika 
aurki dezakegu. Alberto Urretxok, esa
terako, jazza, brassa, eta euskal musika 
asko entzuten du. Musikoek irekiak izan 
behar dutela uste du, "musikaz gozatzen 
dugu  e ta  badugu  s e n ts ib i l i ta te  bat, 
ag ian , m u s ik a r i ez d en a k  g a ra tu  ez 
duena".

Musikarekiko lotura horrek orkestra- 
tik kanpo beste zerbait egitera bultzatu 
ditu m usikari asko. O rtzi O ihartzabal, 
adibidez, Lapurdiko Zapozain taldean 
ib ilia da. Eta Karl Pipkinek salsa talde 
batean teklatua jotzen du.

Orkestren barruan ere hainbat talde 
txiki sortu direla diote bi orkestretako 
prentsa buruek. Askotan kamera taldeak 
sortzen dira, eta orkestratik bertatik bul- 
tzatzen dira ekintza horiek. Garrantzitsua

Egunean lau edo sei orduko entseguak dituzte orkestratako musikariak. Goian, BOSen entsegu bat.

da; uneoro garatu nahi dudan zerbait. 
Barruan daramagu, eta kanporatzeko  
beharra sentitzen dugu. Antzerkian edo 
beste edozein arte adierazpenetan beza- 
la, norbaitek zerbait esateko gogoa due- 
nean bide bat aurkitzen du horretarako, 
gurea musika da". Ara bat dator berare- 
kin: "Hitzak nahikoa indar ez duenean.

v in sky , Schum m an, B e rn s ta in ... E ta  
unearen eta gorputzaldiaren arabera bat 
edo bestea interpretatu nahi izaten dutela 
dio Karlek. Berak oso gustuko du Leo
nard Bemstainen "West side story", eta 
hori jotzeak izugarri alaitzen eta lasaitzen 
d uela  dio. O rtzi O ihartzabalek  C olin 
Davis miresten du izugarri.

deritzote hirukoteak, boskoteak eta abar 
antolatzeari; lan sinfonikoetatik at, beste 
musika mota batean sakontzeko aukera 
ematen baitu horrek.

Elosegi eta Zubizarretaren iritziz, urte 
hauetan  bi o rkestren  inguruan oinarri 
sendoa osatu da eta musikariek ekarpen 
izugarria egin dute #

LEIOA eta URRETXU
• L e i o a n :  M a i a t z a r e n  9 t i k  1 2 r a ,  B o u l e v a r d e a n

• U r r e t x u n :  M a i a t z a r e n  l O e t i k  1 9 r a ,  A r e i t z a g a  
k a l e b a r r e n e a n

•  Euskal eta  erdal nobedadeak

• Euskal m usika

•  % 10eko beherapena

E U S K A D I K O  L I B U R U  G A N B A R A



____________________________________J O N  A L O N S O ____________________________________

Liburu ba t ezean, b i ditugu hizpide oraingoan. '*Agur, Darwin^ eta  beste arkeologia batzuk"' 
saioa eta “Euskal Karm a  ”  eleberria, Jon Alonso idazlearenak. Saioa 2001eko “Juan Zelala  
Sarta''ren irabazlea izan zen, Pam ielak argitaratua. Eleberria, berriz, Susak kaleratua da.

“LITERATURA ARKEOLOGIA 
IZATEKO BIDEAN EGON DAITEKE”

■  “Eztabaidaren aitzindaria ‘Obabakoak’ obraren inguruan sortutakoa izan zen, plagioari buruzkoa. Harrezkero, 
ordea, orijinaitasunaren kontzeptu hori nahiko erlatiboa bilakatu da, ez da uste genuen bezain erabatekoa”.

Berandu plazaratutako idazle ote 
den bo ta  d iogu  sup ituk i Jon 
Alonso iruindarrari: “Hogeita  
hamazazpi urte nituen lehenda- 

biziko  liburua argitaratu nuenean, ez 
dakit berandu ote den. Niri beste idazle 
batzuek goizegi argitaratu dutela irudi- 
tzen zait. Badago jende oso gazteari Ubu- 
ruak eta liburuak eskatzeko joera . Ez 
dago gaizki ere, baldin gazte horrek libu
rua zinez idatzi nahi badu. Baina, bestela, 
nire adina ez dut txarra zenik uste ere 

Saiakerak eta eleberriak tartekatzen 
dira Jon Alonsoren literatur ibilbidean. 
“Idiaren eraman handia” saioa eta “Kate- 
begi galdua” nobela, baita genero híbrido 
gisara paratua ere, “Camembert helburu” 
saio nobelatua, kasu. lazko amaieran.

garai berean, “Agur, Darwin, eta beste 
arkeologia batzuk” saioa, eta, “Euskal 
Karma” eleberriak plazaratu zituen.

D  ^^iteratur hizkuntza 
normalduta ez egotearen 
horren zantzuak askotxo 
izan daitezke, baina nik 
bat aipatzen dut: hiztegi 
baten falta. £gun dugun 

gaitzik larriena’

■  G enero bakoitzak liburu bat, baina 
liburu biak osagarriak.

Eikarren osagarriak direla esaten dut 
nik ere bai. Azken urte hauetan eduki 
ditudan kezkak eta egindako gogoetak 
paratu ditut. Nahiz tratamendu diferentea 
izan duten, bi liburuek gai komuna-edo 
agertzen dute.
■  S a ia k era  g en ero a k  a u rre ir itz ia k  
jaso ohi ditu: genero aspergarrìa dela, 
“roiloa” dela-edo.

Aide batetik, egia da, ongi irabazitako 
fama hori du saiakerak. Izan ere, idazle 
batzuek nolabait, espezialisten arteko dia
logo gisa erabiltzen dute saiakera, edo 
m unduari erakusteko  zein jak in tsuak  
diren. Beraz, aide horretatik merezi du 
fama txar hori. Horregatik, nire gustura- 
ko, saiakera izanda ere, ahaleginak egin 
behar ditugu atsegina izan dadin.



■  “Ira k u rk e ta  e g ite a n  o s a tz e n  d a  l ite ra tu r  e k ¡m e n a , b e s te la  e z  d a g o  l i te ra tu ra r ik ”

Nafarroako administrazioan ari zara itzultzaiie lane- 
tan. Idazle gisa, berriz, zure tokia egiten  ari zara  
euskal literaturan. Idazle g isara aritzeak  zertan  

laguntzen dizu?
Bizitzen laguntzen didala esan ohi dut. Ez dut uste idatzi 

gabe burutik larri ibiliko nintzenik -edo batek daki zer den 
gaizki egotea- baina horixe laguntzen didala bizitzen, nire 
burua argitzen, nik neuk ikasten... Itzultzaiie gisa lan sistema- 
tiko baten barruan ari naiz, eta idaztean, berriz, buruan izaten 
ditudan kezkak lasaitzen ditut nire baitan.
I  Eleberria rapsodia gisara idaztean zer bilatu duzu?

Gerrikoa askatuta idatzi nahi nuen aide batetik, eta aldi 
berean, posible den neurrian, irri egitea, irakurlearen konplizi- 
tatearekin, jakina. Ni irakurlea naiz, eta literatur jarduna ira- 
kurleak irakurtzen duenean osatzen da. Irakurketa egitean osa
tzen da literatur ekimena, bestela ez dago literaturarik.
H  “Pergutada” edota ‘‘afrusa” hitzak, kasu, erabili ditu
zu.

Asisko Urmenetaren liburuxketan agertzen dira -Asisko

laguna dut eta lagundu diot liburna egiten- eta iotsagabe tarte- 
katu ditut eleberrian. Belaunaldi berria hitz horiek askatasu- 
nez erabil ditzaten gonbidatu nahi dugu, hizkuntza honetan 
irri egin dezaten, ahal bada m etaforak sortuz. Lokuzioak 
asmatzen eta memento jakin batean erabiltzen badira, arrakas- 
tatsuak izan daitezke. Euskarak aurrera egiteko metaforak eta 
testuinguruak behar ditu, besteia galduz joango da.
■  K oldo M itxoleta , G u eb okind er A rtxim andrita  edota  
Bribón Parasela pertsonaien ìzenak direla-eta, haserretu  
al zaizu inor?

Ez dut uste inor haserretu denik. Broma inozoak dira, ez 
da inoren kontra joatea, ez amorruz ez m inik egin nahian, 
Badago ironia puntu bat, eztenkada moduan, eztenkadak onar
tzen ikasi behar dugu.
■  Polem ika pixka bat behar ote du euskal literaturak?

Polemika behar da, baina ez gaiztoa, herra edo odol gaiz- 
toa sortu dezakeen polemika. Hitz egitea eta eztabaidatzea ona 
da, tonu polemikoan ere bai, baina garraztasunik gabe, asko
tan sortzen den garraztasunik gabe ^

■  Bi liburuetan, bi eratara, literatura 
duzu gaia eta abiapuntu. Zein xedetan?

Euskal literaturari buruzko gogoeta bat 
egitea izan dut helburu. Azkeneko urteotan 
literaturari buruzko hainbat iritzi zabaldu 
da gure eremuan, eta orduan, nik, neure 
apalean, nirea egin dut. Euskal literaturari 
buruzkoa bada ere, ez da bakarrik euskal 
literaturari buruzkoa, literaturari berari 
buruzkoa baizik. Hori azpimarratu nahi 
dut. Beste batzuek gogoeta hori egin izan 
dutenean euskal literaturari bakarrik begi- 
ratu baitiote. Eta ez da hori bakarrik begi- 
ratu behar n ire ustez, 
baizik literatura oroko
rrean.
I  A r k e o lo g ia  al da  
literatura?

L iburuan dagoen 
gakoetako bat hori da.
Literatura gaur egun arkeologia dela esatea 
oso gogorra egiten zait, baina horren gogor 
esan gabe, badugu nahiko datu arkeologia 
bihurtzen ari ote den susmatzen hasteko, 
edo laster bihurtuko ez ote den, bederen. 
Hori da nire gogoeta. Hain zuzen ere, eus
kal literatura ona edo txarra den eztabaida 
izan denez, nik hortik abiatu nahi izan dut 
gogoeta. Horretarako jak in  behar dugu 
zein diren literatura onaren ezaugarriak. 
Kanon esaten zaion horren barruko liburna 
izateko, bi ezaugani aurkitzen ditugu batez 
ere: batetik, orijinala izatea, eta unibertsala

bestetik. Orijinaltasunaz nahiko eztabaida- 
tu da joan deneko urteetan. Eztabaidaren 
aitzindaria Atxagaren “Obabakoak” obra
ren inguruan sortutakoa izan zen, plagioari 
buruzkoa. Harrezkero, ordea, orijinaltasu- 
naren kontzeptu hori nahiko erlatiboa bila- 
katu da, ez da uste genuen bezain erabate- 
koa, nolabait esanda, kili-kolo gelditu ote 
den irudipena daukat.
■  B igarren ezaugarria, unibertsalta- 
su n a r i b u r u z k o a , k o lo k a n  ja r tz e k o  
m oduko balore bat dela diozu?

Unibertsaltasuna esaten denean, ideo-

Q  ‘T îteratura onaren ezaugarrì nagusiak 
orijìnaltasuna eta unibertsaltasuna izanìk, biak 

kolokan izanda, kolokan dena literatura bera da”

logiaz aritzen da gehienbat, eta batez ere, 
alderdi humanoaz aritzen da, baina gene- 
tikaren aldetik datozen aldakuntzak dire- 
la -eta , p o lik i-po lik i ikusten  ari gara, 
hum ano ízate  hori posib le  dela  beste 
m odu b a tekoa  iza tea , garai hori uste 
baino lehenago irits litekeela, alegia.

H orren ondoren, lite ra tu ra  onaren 
ezaugarri nagusiak orijìnaltasuna eta uni
bertsaltasuna izanìk, biak kolokan izanda 
ere, benetan kolokan dagoena literatura 
bera da, eta ez soilik euskal literatura, 
baizik literatura bera.

Literatura betidanik izan dituen fun- 
tzio batzuk galtzen ari dela esan geneza- 
ke, eta galtzen ari da, literaturak lehia 
handia duelako beste komunikabideekin 
edo beste eragileekin. Orduan, poliki- 
poliki, geratzen ari zaion funtzioa leku- 
kotasuna ematearena da, alde horretatik 
diot, arkeologia izateko bidean egon dai- 
tekeela. A legia, liburu  bat idazten ari 
zara eta harrizko aizkora bat lurperatzen 
ari ote zaren inpresioa izan dezakezu, edo 
nik halakoa izaten dut behintzat.
I  E uskal h itzen  form ez baino euskal 

hitzen esanahi zehatzez  
arduratuta  zau d e, bes
talde.

Bai, horixe da kon- 
tua. L iteratura arkeolo
gia denaren  o n d o rio ra  
iritsi bagara, ‘eszenato- 

ki’ (modaz dagoen hitz hori erabiliz) hori 
onartuz gero, hauxe da galdera: “Euskal 
litera tura  zein  kondizio tan  iristen  da 
‘eszenatoki' horretara?”. Erantzuna da 
euskal literatura literatur hizkuntza nor- 
maldu gabe iristen dela literatura izatera, 
dagoeneko, arkeologia den ‘eszenatoki’ 
horretara.

Literatur hizkuntza normalduta ez ego- 
tearen horren zantzuak askotxo izan dai
tezke, baina nik bat aipatzen dut: hiztegi 
baten falta. Gaur egun dugun gaitzik larrie- 
na. Niri hitzen esanahia ezagutzea intere-



■  “Patologia hitza fuertegia da. Euskararen alor 
guztietan hori bizi dugula esatea gehiegitxo da, 
baina literaturaren eremuan badago patologia 
moduko bat, arazo bat”.

satzen zait, eta ez hainbeste “tz”z, “h”z edo 
“j ”z idatzi behar ote den. Ni hitzen esanahi 
zehatza jakin beharrean bainago. Horrek 
eragiten d ie irakurketa prozesuari nire 
ustez. Jendeak ez duela euskaraz irakur
tzen kexatzen gara, baina, 
batzutan, baldin eta ez bada- _
kizu benetan hitz batek zer k
esan nahi duen, oso zaila da 
irakurtzea.
I  H itzen  o n d o e za  b iz i 
dugu.

Hori da. H iztegi arau em ailerik  ez 
dugu, eta oraindik ere funtzionatzen ari 
gara duela 50 urte eta 100 urteko hizte- 
giekin, Plazido Mujika eta Azkueren hiz- 
tegiarekin, kasu. Nahiz aspaldikoak izan, 
operatiboak dira, erabiltzen ditugu, hori 
da gure arazo handienetako bat.
H  Bestalde, ‘̂Euskal Karma” nobeiari 
“Rapsodia” ipini diozu azpian. Zerga- 
tik?

T itu lu tik  bere tik  
asmo ironiko bat ager
tu nahi izan dut. Litera
turan beti ibiltzen gara 
generoen arteko bereiz- 
keta egiten eta eztabai- 
datzen, hau da, liburu 
bakoitza zein generota- 
koa den, bere defini- 
zioa eman nahian, bere 
ezaugarriak zein diren 
bilatu nahian... Bada
go, jo e ra  k ritik o  eta 
teo riko  b a t, b iak  
bereiztu aldera, eta bes
talde, badago generoa 
bereiztea zentzurik ez 
duela dioen beste joera 
bat. Nik broma bat egin 
dut horrekin. Rapsodia 
-h iz teg iak  dioenez- 
beste idatziekin egiten 
den pastichea da. Libu
ru honi azpititulu hori 
egokitu  zaio, halako 
ukitu bat duelakoan.
■  “ A g u r  D a r w in ” 
s a ia k e r a r e n  g a ia  
n o b e la tu a  a l d a , 
ausaz?

“A gur D arw in”en 
dauden arazoak  edo 
gogoetak egiten nituela- 
rik, serio itxuran-edo, 
bere lehorrean , aldi 
berean horri guztiari 

bazegoela beste forma bat ematea pentsatu 
nuen, arrazoitu gabe, elementu narratiboak 
sortuz eta sartuz, liburu esperpentikoa edo 
parodia bat sor nezakeela bururatu zitzai
dan.

U  ^^Kanona behar ote den baino, 
nik orijinaltasunari buruzko eztabaida 

neukan buruan”

B  Berean ere kanonaren gaia erab il
tzen duzu.

Kanona, narrazioa edo akzioa abia- 
razteko aitzakia besterik ez da. Kanona 
behar ote den baino, nik orijinaltasunari 
buruzko eztabaida neukan buruan. Eus
kal literaturaren barman eztabaida horre
tan parte hartu badugu ere -arestian esan 
bezala-, anartean, AEBetan ere sortu zen 
eztabaida hori. Euskaraz ez dut aztama-

rik aurkitu eztabaida berari buruz, ordea. 
Eztabaida hori gaztelaniaz ezagutu dut. 
Hori aitzakiatzat hartuta abiatu nuen ele
berria, baina kanonaren -behar den edo 
ez- gaian sartu gabe.
■  “Euskal K arm a” ìrakurri ondoren, 
eu sk aldu n ok  eu sk ararek in  patologia  
m oduko bat bizi ote dugun nago.

P ato log ia  h itza  sobera fuertea  da. 
Euskararen alor guztietan hori bizi dugu
la esatea gehiegitxo da, baina literatura
ren eremuan badago patologia moduko 
bat, arazo bat. Adibidez, hizkuntza litera- 
rioa ez dela erabat normalizatua diogu, 
eta hori fenomeno honen adierazgarria 
da. Esate baterako, liburu baten elkarriz- 
ketak hartzen ditugunean, hizkuntza sen- 
doek dialogoen akotazioetan aditz jakin 
batzuk erabiltzen dituzte, modu jakin 
batean e rab iltzen  diren aditz  lokuzio 
batzuk, kasu, badute dialogoak akotatze- 
ko sis tem a oso bat. H izk u n tza  jak in  
horietako irakurleak batere zalantzan 
ja rri gabe irakurtzen ditu elkarrizketa 
h o riek , d ia lo g o ak  ak o ta tzek o  m odu 
horiek, ohituraren poderioz funtzio bat 
dutelako, nahiz eta irakurleak, beharba- 
da, horretaz ez diren horren kontziente.
■  Adibidez?

Gaztelaniazko irakurleak musitó, mas
culló, prorrumpió, inquirió, hitzak ez ditu 
e rab iltzen  eguneroko  ja rd u n  norm al 
batean, sekula ez edo oso gutxitan erabili- 
ko ditu, baina liburu baten dialogo batean 
normal irakurtzen ditu. Bestalde, adibidez, 
fruncir el ceño edo encogerse de hombros 
bezalako lokuzioak barra-barra erabiltzen 
ditu idazleak inolako arazorik gabe. Eus- 
karara pasatzen zara, eta holakoak erabil
tzen badituzu dena problemak dira. Adibi
dez, otutzen zaizu “ihardetsi” erabiltzea 

“erantzun” hitzaren partez, 
eta bat hasiko da bere bai
lan: “ííaM ez du t e za g u 
tz e n ”. B este  bat, 
berriz: “Hitz hori ñola da, 
'ih’z edo’j ’z? Zergatik ‘ih’z 
eta ez j ’z? Ihardun hitzetik 

badator, zergatik ez ‘h ’z ”- Beste batek 
esango dizu:'W<?/a arraio idatz dezakegu 
‘ihardetsi’ Gipuzkoako Goierrin gertatzen 
den nobela batean? Goierrin ez da sekula 
hórrela esan ”. Beste hizkuntza batean ez 
da hori gertatzen, euskaraz baina, gerta
tzen da. P ato log ia  den edo ez den, ez 
dakit, baina hori traba bat da liburua egite
ko eta irakurtzeko #

MIKEL ASURMENDI



M U S I K A

Musika taldeak eta beraien lan berriak prom ozionatzeko egin ohi d ira bideoklipak. 
N azioarte m ailan 80ko hamarkadan eman zen doinua eta irudia uztartzeko bide honen 

lorapena. Gaur egun euskal talde gutxi ausartzen da bideoklip ba t egitera,

BIDEOKLIPAK EGITEA 
LUXUA DENEAN

B etidanik single-a izan da, nor
malean abesti batez osatutako 
d isk o a , d isk o e tx eek  m usika 
banden lan berriak promoziona
tzeko bide nagusia. Kanta berdina irrati 
guztietara bidaltzen dute eta modu horre- 

tan denek abesti berdinarekin lan egiten 
dute. Hortaz, jendeak lehen notak entzun 
orduko badaki zein talde eta zein abesti 
enizuten ari den. Taldeak ezagutarazteko 
bide moduan, batez ere, 80ko hamarka
dan hasi ziren bideoklipak egiten. Gaur 
egun, Euskal Herrian diskoetxe eta banda 
gutxi ausartzen dira promozio bide hori 
jorratzen. Sortzaileak ere, bideoklip egi- 
leak, urriak dira eta normalean ez dira lan 
horretara zehazki dedikatzen. Horixe da, 
hain zuzen ere, Iñaki Beraetxe eta Iñigo 
Kintana edota A sier A ltuna eta Telmo 
Esnalen kasua. Beraetxek eta Kintanak 
hobby bezala dute bideoklipak egiteare-

na. Orain arte zenbait labur egin dute, eta 
sariak jaso dituzte gainera. Dokumental 
txiki bat ere egin dute. Bestalde, oraingoz 
bideoklip bakarra egin dute, berriki gai- 
nera. Sen taldearen “Metropolian” abes- 
tiarena. Asier Altuna eta Telmo Esnalen 
kasua ere antzerakoa da. A sier Altuna 
ETBko “Sorginen Laratza” programako 
errealizadorea da eta azkeneko Korrikara- 
ko abestiaren bideoklipa egin zuen Telmo 
Esnalekin batera. Kantak “Big B eñat” 
zuen izena eta Fermin Muguruzak abestu 
zuen. Hasiera bateko asmoa telebistarako 
Korrikaren bideo promozional bat egitea

zen. Azkenean bideoklipa ere argitaratu 
zen.

BIDEOKLIP GUTXI EUSKARAZ.
Zarama taldearen garaitik egin izan dira 
bideoklipak Euskal Herrian. Oso gutxi, 
ordea. Euskaraz abesten dutenen artean 
Uga, H em endik At, eta orain  Sen edo 
Baneteuanba dira azken urteotan zerbait 
argitaratzen ausartu direnak. Bestalde, 
Asier Altuna bergararrak dioen bezala, 
talde guztiek dute bideoklip domestiko bat. 
Izan ere, beti dago mundu hori gustuko 
duen ezagun edo lagunen bat. Dena dela, 
euskarazko diskoak argitaratzen dituzten 
diskoetxeek normalean ez dute taldea pro
mozionatzeko urrats hori ematen. Joseina 
Etxeberriak, Euskadi Gazteako esatariak 
eta ETBko Eklipsea programako aurkez- 
leak dioen bezala, "'kasik ez baitago horre
tarako merkaturik”. Eklipsean diskoetxee-



tatik heltzen zaizkien euskal bideoklip 
guztiak jartzen dituzte. '‘Herri mailako 
telebistek ere emititzen dituzte, baina hor
tik aurrera ez dago beste irtenbiderik", dio 
Etxeberriak. Hortaz, euskal diskoetxeei ez 
zaie interesatzen ia diskoak bezain beste 
kosta diezaiekeen produktu bat ekoiztea. 
Izan ere, ia ez baitute material hori argita
ratu ahal izateko biderik.

MANOLO GIL ETA ENRIQUE  
URDANOZ. M anolo Gil eta Enrique 
Urdanoz nafarrek aski ongi ezagutzen dute 
mundu hau. Urdanoz telebista mundutik 
dator, Manolo Gilek, aldiz, errealizadore 
lanak bere kasa ikasi zituen. Gilek taberna 
bat zuen Iruñean eta antolatutako kontzer
tuak kamera txiki batez grabatzen zituen. 
Gero zuzeneko haiek taber- 
nan bertan emititzen zituen.
Garai hartan Gilek Kortatu 
eta Barricada bezalako tal- 
deen diskoak d iseinatzen  
zituen. Une hartan ezagutu 
zuen U rdanoz, berarek in  
elkartu eta bideoklipak egiten hastea den
bora gutxiko kontua izan zen. Dagoeneko 
hamahiru urte daramatzate mundu honetan 
murgilduta. Urte horietan guztietan ehun 
eta hogeita host bideoklip inguru egin 
dituzte. Euskal Herriko bandei dagokie- 
nez, besteak beste, Kortatu, Barricada, 
Delirium Tremens, Zarama eta Hertzainak 
taldeekin lan egin dute. Estatu mailan, 
aldiz, beste batzuen artean Tam Tam Go 
eta Rosana izan dituzte bidelagun. Bestal

de, Gil eta Urdanoz ez dira estatu mailako 
artistekin asetu eta nazioarteko musikarie
kin grabatzeko jauzia ere eman dute. Izan 
ere, Andrés Calamaro argentinarrarekin 
eta Compay Segundo kubatarrarekin ere 
lan egin baitute. Manolo Gil eta Enrique 
Urdanozek sari dezente irabazi dituzte 
egindako lanekin. Gasteizko Bideo Musi- 
kalen Jaialdian bost sari ihardetsi dituzte, 
lau Negu Gorriak taldearen abestiekin eta 
beste bat Cojon Prieto y Los Huajalotes 
taldearen kanta batekin. Pasa den urtean 
Grammy Latinoetarako nominatuak izan 
ziren La Oreja de Van Gogh taldearen 
“Paris” bideoagatik. Orain gutxi, aldiz, 
Seguridad Social talde valentziarraren 
azken diskoko abesti baten bideoa egin 
dute. Eta orain gau eta egun buru-belarri

□ “20 
daude

.000 ale saltzen dituzten talde gutxi 
eta kasu horietan da errentagarria 
bideoklipa” MANOLO GIL

saituta daude Bartzelonan bizi den Lucre
c ia  kubatarraren  bideo berria  egiten. 
Manolo Gilen ustez, gaur egun duela urte 
batzuk baino zailtasun gehiago daude 
bideoklipak ekoizteko. “M erkatua oso 
dibertsifikatuta dago, hogei mila ale sal
tzen dituzten musika talde gutxi daude eta 
kasu horietan izaten da errentagarria  
bideoklipa", diosku Gilek. Nafarraren esa- 
netan, Euskal Telebistak horrelako lanak 
ikusteko programa gehiago sortu beharko

■  Celtas Cortos, Compay Segundo, 
Andres Calamaro, Fermin Muguruza 
eta Tam Tam Goren bideoklipen iru- 
diak. Guztiak gurean eginak dira. 
Bertako talde gutxik ematen du 
bideokliperako pausoa, baina kan
poko talde eta kantari batzuek 
hemengo errealizadoreen esku 
uzten dute euren kantuei irudiak 
gehitzeko lana.

lituzke. Izan ere, Gilek dionez, hori baita 
diskoetxeek horrelako lanetan ez inberti- 
tzearen arrazoi nagusia, ez dagoela mate- 
riala non argitaratzerik, alegia.

EXTREMODURO, FITO Y LOS 
FITIPALDIS... Zarama taldearen “Bos- 
tak bat” bezalako abestiak bideoklipeatuz 
murgildu zen Mikel Clemente bizkaitarra 
mundu honetan. Ikasketaz kazetaria da 
Clemente. Unibertsitatean zegoela Euskal 
Telebistan hasi zen gidoilari lanetan. Eta 
bertan eman zituen lehen urratsak edita- 
tzen. “Aurrenekoz nuen bideo aparailu 
bat nire begien aurrean, betacamaren  
gurpilari eman nion eta aluzinatu egin 
nuen", dio Clementek. Bilbotarraren esa- 
netan, gaur egun bere lana hiru esparru 

ezberdinetan banatzen da, guz
tiak  ere ikusentzunezkoak: 
te leb is ta rak o  produk tuak , 
bideoklipak eta dokumentalak. 
Azken alor hau da, hain zuzen 
ere, gehien atsegin duena. Sari 
d ezen te  ja so  d itu , gainera , 

egindako lanengatik. Euskal Telebistan, 
adibidez, “Doctor Livingstone, supongo” 
programan lan egin zuen. Zinean, ordea, 
making o#deritzonak egiten ditu. Alegia, 
film een  errodajeak  azaltzen  dituzten 
bideoak egiten ditu. Esparru horretan, 
kasurako, Ibarretxe anaiekin egin du lan. 
Eta berak egin zuen Alex de la Iglesiaren 
“El día de la bestia” filmaren making ojf&. 
Hala eta guztiz ere, bideoklipak egitea 
d ib e rtig a rria  dela  uste du. '^N iretzat



D ̂ ^Bideoklípak egiten 
hasi nintzenean boom 
bat egon zen. Baina 

serioago hasi eta merka- 
tuak beherantz jo zuen” 
MIKEL CLEMENTE

bideoklipa bizitzeko dirua irabaztearen 
eta sormenaren artean dago", diosku 
errealizadore bizkaitarrak. Azken bost 
hilabeteetan, gainera, gelditu gabe dabil 
Megavideo, Clementeren lan taldea. Biz- 
kaitar hauek izan dira Kepa Junkeraren 
“Bok-Spok” kantaren bideoa m untatu 
dutenak. Orduz geroztik, ekainetik, Extre- 
moduro taldearekin bi lan egin dituzte eta 
hirugarren bat egitekotan dabiltza; Fito y 
Los F itipald is ta ldearek in  ere bi egin 
dituzte eta hirugarrena egitera doaz orain; 
eta horrez gain, Siniestro Total talde gali- 
ziarraren kanta batekin ere badihardute. 
Duela urte batzuk, gainera, SGAEk ema
ten dituen Premios de la Música saria jaso 
zuten Extremoduroren “So payaso” kan- 
taren bideoklipagatik. “M  bideoklipak  
egiten hasi nintzenean boom bat egon 
zen, telebista pribatuak sortu ziren eta 
lan asko arg itara tzen  zituzten . Baina  
serioago hasi ginenean merkatuak behe
rantz jo  zuen”, esaten du Clementek. Biz- 
kaitarraren esanetan, memento hartan Los 
Cuarenta P rincipales-en  m onopolioa 
heldu zen. Hortaz, zerrendetan agertzen 
ziren taldeen lanak soilik argitaratzen

ziren. Lan oso gutxi egin zuten garaia 
izan zen hura. “Eta lan egiten zenuenean, 
agian, okerrago zen, gero egindako pro- 
duktua ez baitzen inon ikusten eta diskoe- 
txeek ilusioa galtzen zuten", dio bilbota- 
rrak. Mikel Clementeren ustez, gaur egun 
egoera aldatzen ari da. DVDa sortu da eta 
banda asko eta askok bideoak musikare- 
kin batera CDan sartzen ditu. Clemente- ^ 
ren iritziz, “modu horretan ziur zaleek % 
bideoa ikusteko parada izango dutela. ^ 
Lehen, ordea, b ideoklipak ikusi gura  S 
zituzten eta ezin zuten". Satélite bidezko 
telebistak ere lagundu dio ikusentzute 
esparru honi, egun osoan bideoklipak 
em ititzen dituzten kateak baitaude eta 
herri m ailako te leb is tek  ere bu ltzada 
eman diote.

KAM ERA ETA ED ITA TZE K O  
M A HAIA . B ideo kam era eta  irud iak  
m untatzeko m ahaia dira bideoklip  bat 
egiteko oinarrizko tresnak. Hortik aurre- 
ra diruaren arabera baliabide gehiago 
erabiltzeko aukera izango du bideo egi- 
leak. Manolo Gil eta Enrique Urdanozek 
bi m uturrak ezagutu dituzte: batzuetan 
b a liab id e  m in im oekin  egin  dute lan; 
beste batzuetan, aldiz, garabiak eta heli- 
kopteroak ere erabili dituzte. Manolo Gil 
errealizadore nafarraren arabera, hilabete 
bat da bideoklip bat egiteko eperik ego- 
kiena. Eta ekoizpena film txiki baten edo 
labur baten antzekoa da. Normalean dis- 
koetxearen deia da guztiaren abiapuntua. 
M usikariek errealizadoreei abestia aur- 
kezten diete eta guztia martxan jartzen

Megavideo, Mikel Clementeren taldea.

■  “Big Beñat” Korrikarako azken 
kantaren bídeokiiparen errodajea.

da. M anolo Gilen esanetan, musika tal
deen %5ak proposatzen du ideiaren bat. 
Beste guztiek denbora epe batera esku 
artean proiektu bat edukitzea nahi izaten 
dute: gidoi bat, story board bat... Klipean 
zer e ta  noia kontatuko den adostu eta 
gero, diskoetxearekin aurrekontuak era- 
bakitzen dira. Errodaje datak zehazten 
dira, lokalizazioak hautatzen dira, graba- 
tzeko baim enak eskatzen dira, klipean 
parte hartuko duten aktore edo figuran- 
teekin harremanetan jartzen dira... Gilen 
arabera, denboraz ibiliz gero, bi edo hiru 
egun erabiliko lirateke errodajea egiteko 
eta beste hamabost bat post-produkziora- 
ko. Bestalde, nafarrak onartzen du kasu 
askotan aste batean egin behar izaten 
dela lan guztia. Prozesu hori guztia aurre- 
ra eram ateko kam erak eta edizio gelak 
behar dituztenez, errealizadoreak ikusen- 
tzuteko enpresekin edo partikularrekin 
jartzen dira harremanetan. Enrique Urda- 
noz eta Manolo Gilen kasuan, Urdanozen 
enpresa, ITP, arduratzen da baliabide 
tekniko guztietaz.

Iñaki B eraetxe eta Iñigo K intanak 
b eza lax e . M anolo  G ilek  eta  E n rique  
Urdanozek story board bat egiten dute 
hasieran. Mikel Clementek, ordea, urrats 
hori aide batera  utzi du eta  zuzenean 
akziora pasatzen da. Clementeren hitze
tan, S to r y  board-ak, besteak beste, disko- 
etxea eta taldea zure proiektua ona dela 
konbentzitzeko balio du. “Story board-a 
erabilgarria da. Cure kasuan zuzendari 
laguntzaileak egingo luke lan hori, baina 
OSO ongi konektatzen dugunez albo bate
ra uzten dugu", dio bilbotarrak. Clemen- 
te hasieratik taldearekin jartzen da harre
manetan, hitz egin, nahi dutena buruan 
behar bezala irudikatu eta aurrera jotzen 
d u «

JON GURRUTXAGA



ARGIA O P . X I N  D E L X  3 0  U R . T 6

Maiatza erdialdeko aleak, hirugarren adineko pertsonen inguruko editoriala 
zuen. Bertan zaharrak zaintzeko beharra azpimarratzen zuen egileak.

Zaharrekin zer egin?
ARGIA

“ERTiZKA" ZORTZIKOTEA
oeeie-arteke 1*1mb skri* ozaindik eiam iiabasi do

_ _
--------

■  Editorialgíleak honela zioen: “Gu, geu, gazteok ari gera geurontzat illobía 
egiten. Gu bait gera biharko zaharrak”.

____

B IH A R K O A K  Q O Q O A N
"Afrikako Paul Zoungrana kardenal 

beltzaren ateraldiak ematen dit izpide", 
azaltzen zuen ezer baino lehen. Eta zer 
gauza bitxi esan ote zuen, bada, arazoz 
gainezka zegoen/dagoen lurralde afrika- 
rreko kardenal behz horrek? Dirudienez, 
honako hauxe: "Afrikan ez dago ez eska- 
lerik eta ez etxerik gabeko umezurtzik... 
Beren etxekoekin bizitzen dira eroak eta 
lep rad u n ak . T a ld eak  bab esten  ditu .

Apika titulu hori ez da gaur egun 
politikoki oso zuzentzat hartua 
izango, baina horixe baino ez 
zen 1972ko maitzaren erdian 

ZERUKO ARGIAk kaleratutako editori
al harén izenburua eta, azken batean, 
hirugarren adineko, laugarreneko edota 
adinean sartua izateak gauza bera esan 
nahi du: jaiotzen den orok duen zoria, 
baldin eta nahikoa bizitzen bada (bestela
koa okerragoa da, nahiz honi buruz ere 
egon badauden iritzi kontrajarriak). Dena 
den. garrantzitsua ez da adin handia iza- 
tea lortu duenari deitzen diogun era, nire 
ustez  b eh in tza t, pertsona  hori behin 
zahartzarora iritsiz gero, aurkitzen den 
egoera baizik. Eta hain zuzen hortaz  
mintzo zen Z. ARGIAko editorialgilea.

___ ■  Zenbat gara 72
Amatiño, 1972-V -7

B izkaitar askok daki oraingoz, "La Gaceta del Norte" egunkarian Athletic 
Bilbao deiakoaren araudiak direla eta, sortu den eztabaida lotsagarria. 
Lotsagarria diogu, ze, gezurra dirudi hain azalezko arazo batez, jendea 

berotzea eta zenbait egunetan egunkari batetako orri osoak horretaz betetzea. 
Itxura denez. Miren Edurne Salsamendi andereñoak. emakumeek ez dutela hitzik 
ez botorik elkarteko biltzarretan salatu du eta, horra hor eztabaida sortu. Batzuk 
erabateko berdintasuna behar dela gizakume eta emakumeen artean. Bestek 
ordea. emakumeek hobe dutela gizakumeen "arazotan" ez sartzea. Era guztitako 
iritzi atzerakoiak irakur ahal izan ditugu. baina. behar bada, bati deritzagu baka- 
nen eta lotsagarrien. hots, ez du ba esan Etxebarria Larreta izeneko batek. emaku- 
meek "agindu" nahi dutela. gauzak dagoeneko nahi ez dituena joan dadila pikuta- 
ra, eta tradizioa dela herri batetako gauzarik baliotsuena! Bapo. mutil. Halakoek 
ez dute, ez, zensura jasan beharrik gure egunkari xelebreetan 0



Ontan ez dugu  e u ro p a rro k  duzuen  
buruausterik".

Adierazpen horrek ukitu zuen nonbait 
editorialgilearen b iho tza. A rrazoiak, 
jarraian ematen zituen: "Aurrerapenaren 
aide egon behar dugu ezp a irik  gabe. 
Baiña ez da berriketakoa erri aurreratue- 
tan sortu dan zenbait katramilla. Zaharrei 
eta elbarriei buruz, esate baterako. Izotza 
bera baino otzagoa dan mundu bat egiten 
ari gera zaharrentzat. Zuhaitzaren gerrian 
sortu ohi dan ardagaiaren antzera, otz eta 
bakar a rk itzen  d ire la  esan  dezakegu  
zaharrak gaurko gizartean".

Eta iraku rleren  baten  baitan  "niri 
bost!” erantzuera sum atu balu bezala, 
honako hausnarketa gehitzen zion aurre
tik esandako horri: "Baiña ez dezagun 
uste izan, mundu au, gaurko zaharrentzat 
egiten ari geranik. Biharko zaharrentzat 
ari gera egiten batipat. Gu, geu, gazteok 
ari gera geurontzat illobia egiten. Gu bait 
gera biharko zaharrak".

Beraz, hasi kontuak ateratzen! Zer 
zor ote zion gizarteak adinduari, edito
rialgilearen ustez? Ez batzu-batzuek uste 
zutena, honako argibidea ematen zuen- 
eta. "Au ez dut, zaharrei aginpidea kentzen 
ari geralako, esaten. Ez dut uste zaharren 
esku egon behar dutenik erantzunkizun 
aundiko gorabeherak; ez etxean, ez lanto- 
kian, ez errian, ez elizan, eta ez iñon. Zaha- 
rrek ez dute lanik egin behar, atsedena artu 
baizik. Zenbait erantzunkizuneko leku ez 
da gaztetan egindako lanen sari eta ordain. 
Eta ontan ez da eredurik onena Eliza”.

On Jose Maria Aznarrek irakurri izan 
balio!

A D IN D U A K  M A IT A T Z E K O  ER A
Editorialgileak argi zeukan adinduta-

■  Idiazabalgo gaztari m onumen tu a _____
Jose Alkiza, 1972-V -07

diazabalgo gaztak, artzaiak aberastuko ez baditu ere, erriari sona emango dio 
behintzat. Aza-ostoan bilduta usai eta zaporerik ederrenez irauten omen du; ta 
Frantzian, hainbeste gazta-klase egiten dan tokian, ez omen da oberik. Orain 

Etxegarate gaiñean monumentu bat altxa behar omen diote. Ondo etorriko da, 
andik datozen kotxedunak, presak aide batera utzirik, gazta-zati bat jaten geldi 
ditezen, ta gero, goserik ez daukaten ezkero, Gipuzkoan zehar astiro ibil ditezen, 
besteari pasa nahian aritzeko bide estuegiak dauzkate-ta 0

I

ko pertsonen eginbeharra. "Zaharrek 
bizitzaren eskarm entua em an behar 
digute. Lanerako adorea eta poza, ez 
zailtasuna eta etsipena. Aintzakotzat 
eta gogoan artzekoak dira zaharren 
esanak eta iritziak. Enbor oien adar 
eta frutu gera. Baina, ez etxearen, ez 
lantokiaren, ez erriaren, ez gizartea
ren , ez e liza ren  e ta  ez m unduaren  
etorkizunak ez du egon behar zaha
rren esku".

Beharbada norbaitek gaizki hartu- 
ko zuela hori, eta badaezpada gauzak 
bere  lekuan  ja r tz e n  sa ia tzen  zen 
ja rra ia n : "O ri, ez da b es te rik  gabe 
zaharrak zokoratzea, zamak eta txal- 
mak kentzea baizik. Ori zaharrak mai- 
tatzea da".

Behin aurrekoa argiturik, bestela- 
ko azalpenak: "Zaharrentzat mundu 
tristea  egiten ari gerala esandakoan 
ez gara zahar-saririk  gabe edo sari 
lotsagarriz baliatzen direnez mintza- 
tzen. Orrenbeste arrantzale, nekazari, 
lan g ille  beren  p rem iak  e s ta ltz ek o  
aina diru gabe, zahartzarokorik gabe. 
Ez dago  e sk u b id e r ik . O rre n b e s te  
zahar gure errietan non bildu eta ibilli 
ez dakitela. Orrenbeste zahartegi arlo-

■  Gizonaz burua
Alkorta, 1972-V-07

Gizo n aren  g a ilu rre a n  b u rua  
dago, edo gizonaren gailurra da 
burua. Gizona buruak zuzen- 

tzen duela  esan daiteke: belarriak , 
sudurra, begiak berak ditu. Baiña ahal
men hoien jabe izanik, beste garrantzi 
haundiagokoen nagusi da: adimenak, 
oroimenak eta nahimenak buruan egi
ten dute beren lana, han barruan eme- 
tzen dituzte pentsamentu berriak, ger-

taera zaharrak gogoratzen eta eraba- 
kiak hartzen. Horregatik esan dezake
gu buruak bideratzen duela  gizona. 
(...) Burua astuna da. Ez adimenak lor
tzen dituen pentsam entuak astunak 
diralako edo asko diralako. Ez. Gauza 
segurua da, ikusia dago teilatu batetik 
erortzen diran ia gehienak buruz behe
ra jaisten direla: baita kaxkariñak ere 
( - ) •

te... Ez dago eskubiderik. Baiña ez gara 
ortaz mintzatzen. Ori guztia zuzendurik 
dagoen gizartean pentsatzen dugu".

Balizko egoera horretan, zer ordea? 
Horixe galdetzen zuen editorialgileak: 
"Zer egin behar dugu zaharrez? Zaharte- 
gietan pillatu behar al ditugu? Ez dago 
gure gaurko etxeetan zaharrentzat leku- 
rik. Zaharrak berriz, bere txokoan, bere 
errian, bere etxean bizi nahi du. Zeiñen 
tristea dan zahartegian edo etxean baka
rrik  b izi dan zaharraren bizitza! B ere 
semerik edo alabarik gabe, bere ilobatxo- 
rik gabe...".

Eta amaiera gisa: "Zer gizarte eratzen 
ari gera geurontzat?" #

^  PILAR IPARRAGIRRE

Markos Zapiain literatu- 
rako kritikariak Elkar 
arg italetxearen esku
tik  p lazara tu  duen “E rrua eta 
m a ita su n a ” lib u ru a k , eg ile  

honek egindako hogeita heme- 
zortzi idazlanen inguruko iruz- 
k inak  ja so tzen  d itu . L iburuez 
aritzeko orduan, haiek epaitzea 
baino haietatik zer edo zer ate- 
ratzea lehenesten duen M arkos 
Zapiainek, batik bat Lorea Agi- 
rre, Joxe Azurmendi, Joxe Iriar- 
te “Bikila” , Itxaro Borda, Koldo 
Izagirre, Ramon Saizarbitoria, 
Edorta Jimenez, Xabier Mendi- 
guren Elizegi, Xabier Montoia, 
Jabier Muguruza, Jose Luis Ota- 
m endi, Ibon U ribarri, Txiliku,

Txillardegi, J. E. Urrutia Capeau 
eta Juan Luis Zabalaren hainbat 
idazlanek berari zer esan dioten 
adierazten du iruzkin hauetako 
batzuetan, nahiz alditan Bernar
do Atxaga eía Joseba Sarrionan- 
diaren beste lan batzuk iradokia 
ere  a g e r tu . E ta  h o r ie z  gain , 
Seneka, Platon, Nietzsche, Bal
zac, Freud, Erich Fromm, Patri
cia Highsmith, Joyce, Chordelos 
de Laclos, Leibniz, Ford Madox 
Ford, Raimond Quenau, Xavier 
R ubert de V entos, R ousseau , 
S aram ag o , S p in o za , L udw ig 
Wittgenstein, Virginia Woolf eta 
S tefan  Z w eig  beza lakoen  lan 
euskaratuak aditzera eman dio- 
tena azaltzen du.

▼ E g i l e a r i  G a l d e z k a  ------------------------------------------------

“Epaiketa ala arrantza, hon da auziaren iltzea”

Markos Zapiain

■  Z er esan dezakezu " E rm a  eta m aita$una"z?
Funtsean, iruzkin bilduma bat dela.
I  Noia osatu behar da iruzkin bat, zure ustez?
Liburuez aritzeko orduan, batzuek epaitzea lehenesten dute; beste 
batzuek, osterà, ateratzea, atzematea. Epaiketa ala arrantza, hori 
da auziaren iltzea. Iruzkin konkretuetan nahasita datoz biak, jaki
na. Baina desberdina da liburuaren aurreko jarrera, oinarrizko 
bultzatzaile gisa bata ala bestea sentitu. Horrez gain, iruzkinak 
egiteko orduan ere bada beste arriskurik. Gerta daiteke liburuak 
iruzkingilea itotzea, eta orduan iruzkingileak ezin dio liburuari 
protesirik asmatu, eta mugatzen da liburuaren pasarteak edo sola
pa hitzez hitz kopiatzera. Eta beste arriskua da, iruzkingilearen 
nortasunak liburna bera zapaltzea, eta orduan gertatzen da libu
ruaren arrastorik ere ez dagoela bere iruzkinean, edo bestela edo
zein libururi egokitzeko moduko iruzkina dela han agertzen dena. 
I  Iruzkina egiteko beste biderik ez ote dago?
Jakina baietz. Bi gehiegikeria horien artean daude iruzkin izena 
merezi duten eskribuak. Eta niretzat iruzkin ideala da, liburuari 
ondo datorkion protesia asm atu eta Iiburua bera biziberritu , 
mugiarazi eta hegaldarazten duena.
■  Noia hautatzen dituzu iruzkina egiteko liburuak?
Ez ditut hautatzen. Batzuei egiten diet, hórrela ateratzen zaidala- 
ko, eta beste batzuei ez, zergatik ez dakidala. Liburu batzuk asko 
gustatzen zaizkit, baina ez dakit zer esan haiei buruz. Egia esan, 
ipuin liburuak-eta, zailagoak zaizkit askotan iruzkintzeko. Saiake- 
ra denean, berriz, ideiak laburbiltzearekin nahikoa izaten da asko
tan, baina ipuin liburu bati haria topatzea nahiko zaila izaten da.



A  r e  i t a  I D e  n a  k________ n ____________

L I B U R U A K

HERRI BAT, 
ZORTZI 

BEGIRADA
Batzuen artean

GATUZAIN
250 orrialde 

23 euro

MIRADAS DE 
MUJER. 

EMAKUME  
BEGIRADAK

Batzuen artean
ALTAFFAYLLA 

140 orrialde 
10 euro

ZORTZI ARGAZKILARIEN IRUDI ADiERAZLEAK

G^atuzain argitaletxeak plazaratu duen “Herri bat, zortzi begirada” liburu 
ederrean, zortzi argazkilariren begi eta kameren bitartez Euskal Herria

ren historia garaikidea ikusteko moldea azaltzen da. Christian Borderie, Jago- 
ba Manterola, Angela Mejias, Daniel Velez, Marisol Ramirez, Mixel Dhers, 
Antonio Di Bellonio eta Bob Edme ditugu aipatu argazkilari horiek, eta azken 
30-40 urteotan gure herriak bizi ahal izan dituen une zoriontsu eta itxaropen- 
tsuak, zein aldi berean jaso  behar izan dituen gertaera tam algarrien islak 
eskaintzen dituzte. Betirako joan  zaizkigunen oroim ena, presoen aldeko 
mobilizazioak, arrantzale, laborari eta bestelako langileen protestaldiak, Herri 
Urrats, Korrika, maskaradak, gas lakrimogenoaren dantza eta abar luze bat.

MARIA DE MAEZTU SARIKETAKO IRABAZLEAK

Altaffaylla kultur taldeak, Lizarrako Udaleko Emakumearen Batzordearen 
laguntzaz kaleratu du “Miradas de mujer. Emakume begiradak”, 1996 

urtetik 2001 bitartean Maria de Maeztu narratiba lehiaketako ipuin saridunak 
jasotzen dituen liburua. Maite Undianoren “Marilin eta Lorea”, Amaia Elose
giren “Zain”, Liemi Azkargortaren “Argi-itzalak”, Myrian Munarrizen “Alas 
en el corazón”, Cristina Bordonabaren “Cartas a la esperanza” , Sagrario Resa- 
noren “Nunca hay mal que por bien no venga” , María Sagrario Muguetaren 
“Ama”, Ibis Sepúlvedaren “Una lluvia de estrellas” , María José Alvarezen “La 
sospecha” eta M® Cristina Fructuosoren “Retrato de María de Maeztu” .

Y MARIA, TRES  
VECES 

AMAPOLA, 
MARIA.../ 
BILBAO. 

LAUAXETA, 
TIROS Y  BESOS 

Maite Agirre 
ARTEZBLAI 

80 orrialde 
9 euro

MUM 
rbMM

M AITE AGIRREREN Bi ANTZERKI LAN

E’ lorrio Artez Blai kultur elkarteak, bere bigarren argitalpen honetan, Maite 
/Agirreren bi antzerki lan eskaintzen ditu. Jadanik antzeztua izan da lehe

na, “Y María, tres veces amapola, María... (Pasión y exilio de María de la O 
Lejárraga)” deritzana, non I874an Errioxan jaiotako emakume horren bizi- 
tzako alderik txundigarriena jasotzen den. Izan ere, María de la O Lejárraga, 
pedagogo eta Espainiako II. Errepublikako diputatu izateaz gain, ospetsu egin 
ziren antzerki lan ugariren egilea izan zen, baina ia inork ez zuen ezagutu 
horregatik, bere lan guztiak senarraren izen eta abizenez plazaratzen zirelako. 
“Bilbao: Lauaxeta, tiros y besos” lanak, berriz, 1936ko gerra garaian kokatu- 
riko amodio istorio bat kontatzen du, eta lehen aldiz irakurri ahal izango da.

Z u re  so rp u tza k  8  o rd u ko  a tsed en a b eh ar d u . 

Z u re  b e s ie k  24  o rd u ko  la sa itasu n a .

CS»

gsTTsntutsuena. H orresatik, M u It lO p tic a fC IT  Qure produktu eta zerbitzu bakoitzean kalitate 

larik handiena cm ateko konpromisoa hartu dugu. lu n  ere, nahiko genuke zu 3U$tura Espainiako

<a-sarerik handiend<o -  M u it lO p t lc a S  -  profesionalen3an koniiantza izan duzulako

ZiNKUNEGI
M ultiO p t k a s

ZBRBITZU OPTIKO ETAN l a
Hemani, i  - DON05TIA

Argitalpenak: PILAR IPARRAGIRRE

LAPURDUM VI
Batzuen artean

CENTRE DE 
RECHERCHES 

IKER 
461 orrialde 

23 euro

LAPURDUM

LAPURDUM, EUSKAL IKERKETEN ALDIZKARIA

B aiona hiriaren izen zaharra izenburutzat daukan urtekari hau, euskara 
zein euskarazko testuak aztergai dituen Iker zentruak kaleratzen du, 
Baionako Unibertsitatearteko Euskal Ikerketen Saila lagun. Euskal eremuaz 

ardura diren unibertsitateko ikerleen lanak biltzen ditu aldizkariak, eta hama- 
sei dira “Lapurdum”en azken zenbaki potolo honek jasotzen dituenak (horie- 
tarik zazpi euskaraz). Bertan aurkituko dituzue, besteak beste, zenbait autore 
klasikori buruzko azterketak, Bemardo Atxaga eta Joseba Sarrionaindiaren 
inguruko lanak, Euskararen estatusa eta bilakaera XVII. eta XVIII. mendee- 
tan, K atolikotasuna eta euskal nortasunaren eratzea ikergai duen lana, 
“Hatsarreak eta parametroak lantzen” lanaren oinarriak, eta abar.

LA ABADESA. 
MARIA, LA 

EXCELENTA
Toti Martínez de 

Lezea
MAEVA

223 orrialde 
17,15 euro

IV
LAABADFS \

ERREGE KATOLIKOAREN SASIKO ALABA

Historian oinarritutako eleberriak idazteagatik hain ospetsu egin den Toti 
Martínez de Lezea idaziearen “La abadesa. María, la Excelenta” nobelak 

XV.-XVI. mendeetara eramaten gaitu. 1476ko udan, Gaztelako Isabel erregi- 
naren senarra zen Aragoiko Fernando Bizkaira etorri zen Foruen zina egitera. 
Gertaera horrek ondorio tamalgarriak erakarriko zituen bertako askorentzat, 
haien artean haurdun utzi zuen hamabost urteko neska euskaldun batentzat, 
Larreako Todaren familiak, bere komenentziko arrazoiengatik, errege “Kato- 
liko” horren ohea berotzera bidali baitzuen gaztea. Handik hilabete batzueta- 
ra, neskato bat izan zuen, hain zuzen ere urte batzuk geroago moja komentu 
bateko abadesa izango zen Maria Esperanza.

ZAPE, KATU  
JAUNA

Xabier Diaz Esarte
EREIN

60 orrialde 
6,55 euro

HAURRAK ANTZEZTEKO LAN APROPOSA

Xabier Diaz Esartek zortzi urtetik aurrera neska-mutikoentzat idatzi duen 
lan honen izen zehatza “Zape, Katu Jauna. Katu Jaun Txit Gorenaren 
zorionak eta zoritxarrak” da. Euskal haur-literaturan antzerkigintzarik ez dela 

lantzen ohartuta idatzi du Xabier Diaz de Esartek animalia-istorio hau, non 
•katu eta saguen pasadizoak agertzen dituen, “Estaba el señor Don Gato/ en 
silla de oro sentado...” haur-kanta abiapuntu harturik. Dena den, beste motako 
erreferentziak ere erabili ditu egileak gidoi hau egiteko orduan, hala ñola Tom
& Jerri eta Perez saguaren irudia. Testuaren zati asko bertsotan idatzita daude. 
Kantariek behin eta berriz errepikatzen dute melodia berbera eta antzerkiaren 
erritmoa kantarien eta narratzailearen menpe dago.

D I S K O A

KUTXA BELTZA
-Gailu

METAK 
5 kanta + 5 bideo 

9,5 euro

-gailu
PIL-PIL SESSIONS SAILEKO LEHENA

Metak diskoetxeak, pop, down- 
tempo, rock, hip hop, jazz eta 

dub soinu hauekin ematen dio hasera 
artista ezberdinen arteko elkarkide- 
tza eta bitxikeriak azalduko dituen 
P il'P il Sessions sail berriari, Mikel 
A brego eta Luis A ndreren artean 
landutako “Kutxa beltza” aurkeztuz. 
1997an, B ilbo h iriko  trafikoaren  
k u d eak e ta rak o  ja r r ita k o  kam era  
sareaz baliatu zen Luis André /bideo-

lan bat osatzeko, eta Mikel Abregok 
musika jarri zien irudi haiei. Orain, 
soinu banda hura birm oldatu egin 
du te , A nari, Z aloa U rain , Eneko 
A brego, Drake, Jom es, Pavi P3Z, 
Makala, DZ eta beste askoren lagun- 
tzaz , e ta  honoko  b o st kan tu  eta 
bakoitzaren bideo klipa eskaintzen 
dituzte: “Arimak lapurtuz bezala”, 
“Hotzak esnatu naiz”, “Ezin”, “Kon- 
trolari kontrola” eta “Gauez ihesi”.

CETXO maiatzak 2 
Zinema
Eduardo Mignogna 
zuzendariaren "La fiiga" filma 
eskainiko dute. Filmaren 
proiekzioaz gain, foruma ere 
izango da. Sarrerako prezioa 
2,40 eurokoa da.
Areetako Gran zinem a  
20:00

M U TRIKU  maiatzak 4 
B ertso  leb ia k e ta
Plazatik Gazteixera bertso 
lehiaketako finala jokatuko da. 
Finalean aurreko saioetan puntuazio 
altuena lortutako sei bertsolariek 
hartuko dute parte. Saioaren aurretik 
afarìa egingo da 20:30ean. 
Caztetxea 
22:30

D O N O STIA  maiatzak 7 
K ontzertua
John Hammondek. ahotsa, gitarra eta 
ahoko soinua nahikoa izan ditu iritsi den 
lekura heitzeko. Eta bide batez. 
sentimenduak urratzen dinien musika hori 
egiaz sentitzeko beltza izan beharra 
dagoen ideia gezurtatzea lortu du. 
Egiako ku ltu r etxea 
20:30

M IARRITZE ekainaren 9a arte 
E ra k u sk e ta
"8 artista paperean" izeneko 
erakusketa ikusgai dago. San Telmo 
museoa eta Asiatica museoaren 
arteko lankidetzaren ondorioz 
sortutako obrak aurki daitezke bertan. 
Asiatica  museoa.

m aiatzak 5
M ia

'12 Ordu£skuaraz" ekimenaren barruan. 
està egana^ospatuko da Elizondon. 
lkit^^àM % uerdiko hamabietan hasiko 

dira;'lrguruko heirietako dantzari eta 
musikariak ibiliko dira karriketan bama, 
14:30ean herri bazkaria izango da eta 
ondoren dantzaldia.

A g e n d a r a k o  d e i a l d i a k  h o g e i  e g u n  l e h e n a g o  b i d a l i  37  3 4  0 3  f a x e r a Agenda: KATIXA GARATE

Argii:arapen honen edizioko laguntzaile:
En la edición de esta publicación colabora

<u txa
zuri esker 
gracias a ti

gizarte ekintza 
obra social

http://www.gureagenda.com


B i z  i a
L A N D A R E A K

Odola berritzeko sasoia dela entzun ohi dugu. Osina oso egokia da honetarako, gozoa da 
gainera, baina horretaz gain osasuntsua, gem u eragile aparta eta diabeteari aurre egiteko ona.

ODOL BERRITZEKO SASOIA

Odola  b erritzek o  saso ia  dela  
esan ohi da urte-garai honetan. 
Beste udaberriren batean aitatu 
izan dugun zaingorriaren ura 

(Geranium robertianum) aurten osinare- 
kin {Unica dioica) osatzen saiatuko naiz.

O sina edo asuna oraintxe da puri- 
purian. Puja berri berde-beltz lerdenak 
ikusi eta koskaizoa emateko irrika sor
tzen du. E ta zerg a tik  ez bada em an? 
Bildu puntta berrienak, uretan ondo-ondo 
garbitu, zorten zekendua kendu eta hos- 
toaei egosald i pasadizo bat em an eta 
entsaladari, arrautzopilari, arrozari, bexa- 
m elari... nahi denari erantsi eta aho- 
sabaia gozatu.

G ozoaz gain osasuntsua da osina.

Osin-ura gernu eragile aparta da, diabe
teari aurre egiteko ona, azukrea jaisten 
b a itu , egosia  edo en tsa lad an  anem ia 
gainditzeko laguna, A eta  C bitamina 
ugari izateaz gain, burdina eta fosforea 
baititu, hostoekin batera sustraiak ilea 
indartu eta berritzeko eta zahia edo zol* 
dari aurre egiteko egokiak dira, erreuma, 
lunbagoa eta ziatika arintzeko zarbekin 
soina igurzten da.

Nekazaritzan landareen defentsak sus- 
pertu, hazkuntza sustatu eta arerioen era- 
soa atzeratzeko osin-ura erabiltzen da. Osi- 
nak egun pare batez uretan eduki eta gero 
landareak busti 0

^  lAKOBA ERREKONDO  
m andìo@ zeraìn.com

0  S A S U N A

M amografia da oraindik ere bularreko minbizia detektatzeko m etodorikfidagarriena. 
M inbizia ahal den bizkorren detektatu behar da tratamendu egokia diseinatu ahal izateko.

BULARREKO MINBIZIA DETEKTATU

Bularreko irudi bidezko diagnos- 
tikoan adituak ziren 200 espe- 
z ia lis ta  baino  gehiago bildu 
z iren  C ordoban , B u larreko  

Irudi Bidezko Diagnostikoaren VI. Ikas- 
taroan , alor horretako  tekn ikarik  eta 
aurrerapausorik  berrienak  aztertu  eta 
eztabaidatzeko: mamografia, erresonan- 
tzia magnetiko nuklearra (EMN) ekogra- 
fia edo hiru dimentsiotako (3D) ekogra- 
fia , b e tie re  bu la rrek o  m inb iz ia ren  
diagnostiko goiztiarraren bidetik.

Bularreko minbizia ahalik eta bizko
rren detektatzea ezinbestekoa da, ahal 
bada ukitzeko moduan egon baino lehe- 
nago. Gauzak ongi egiten direnean, diag
nostiko edo detekzio goiztiar horrek mas- 
tek tom ia  (edo bu la rra ren  erauzketa)

ebitatzen baitu kasuen % 60an. Eta bide 
horretan, mamografia da bularreko min- 
biziari aurre egiteko arma nagusia. Oso 
gutxi dira, zorionez, mamografia bidez 
ikusten ez diren bularreko minbiziak, eta 
kasu hauetan, beste teknika batzuk erabi
li beharko dira, EMN esate baterako.

Behin mamografiak bularrean kozkor 
bat dagoela baieztatu duenean, badira 
gaur egun k iru rg iarik  gabe bularreko 
kozkor hori gaiztoa (kartzinoma bat, nor
m alean) edota onairea ote den esaten 
diguten teknika ez hain agresiboak; bula
rreko ziztada edo puntzioak, adibidez, eta 
ondorengo biopsiak diagnostikoa ziurta- 
tuko digu, eta ondoren, biopsiaren emai- 
tza bat edo bestea izan, medikuak hurren- 
go p ro b ak  p ro g ram atu k o  ditu 
(diagnostikoaz gain, tratam endua zer- 
nolakoa izan behar duen erabakitzeko), 
g a ixoaren tzat onu rarik  gehien bilatu  
nahian. Azken finean, diagnostikoa eta 
tratam endua kasu bakoitzean modurik 
hoberenean diseinatzeko «

4  JABIER AGIRRE



Araba eta Gipuzkoako bide zaharretan: 
Artiako San Juan Benta

Çoiz fiaizetsu fwnetan, 
^raotz aidera jo dugu. Çarai 

èatean fian 6enta Sat omen zela 
entzun dugu, eta haren SUa 

joan gara èasoz, ímitzuíoz eta 
zokpgardez èetetaJ(p ingumne 
fiartara. Oñatitil^auzo ez/^tu  
fionetara fiartu dugu errepide 

estu eta zaila, eta Serial^ 
Madina Saserri muitzotif^oBia- 
tugara mif^kteeny merf^tari 

eta l^ntraSandisten garaietaf^ 
Sideetan Bameratzeí^. Sbendi 
fiaue(<i!Ara6a eta Çipuz^arm  
artef̂ o (^ u n H ^ id e  zireneiçg 
garai farta/^ arrosto èatzufi 
J^rtía^ San Juan Senta eta 

San Juan mendatefçp nüí^kteen 
etp(ea ditugu. \Araotzeko bailaran zegoen San Juan tentaren aurriak.

\ Madina baserri multzotik gara, garai batean mikelete, merkatari eta kontrabandistak ibili ohi ziren.



I San Juango portutik behera aurki daitekeen bordetako bat.

Oñatitik lauzpabost kilometrota- 
ra dago Araotz auzoa, Arantza- 
zuko santutegirako bideko des- 
bideraketa batean, hasieran oso 

estua den eta aurrerago zabaltzen den bai- 
laratxo batean. Erliebe konplexuko ingura- 
ne hau eskalatzaileen eta espeleologoen 
paradisa txikia da. Nonahi kare-haitzezko 
pareta koskorrak ikusten dira. Panel txu- 
kun batek adierazten dio iritsi berriari 
eskalada-eskola ezagunaren sektore eta 
bide ezberdinak non lekutzen diren eta 
paretotan bizi diren hegaztien inguruko 
zenbait argibide eta informazio. Eta lur 
hauen guztien azpian, lehenengo begirada- 
tik ezkutuan, leize eta haitzulo andana.

Gesaltza eta Arrikrutzeko haitzuloak 
mendi hauen erraietan gordeta daude. 
Gipuzkoako lurpeko galeria multzo han- 
diena (13 kilomètre baino gehiago) osa
tzen dute haitzulo hauek. Gesaltza eta 
Arrikrutzeko ahoez gain, badira beste bi, 
Ja tu rab e  e ta  H artzen  K oba deituak . 
“Ihesi-ren jarraitzaile fidelek agian gogo
an izango dute, orain dela denbora puska 
bat ARGIAren sail honetatik haitzulo 
hauetako batzuei egin genien bisita.

Eskalada-eskola eta pixka bat aurre
rago jarraituta, errepidearen gainaldean 
dagoen harkaizpe baten hutsunean, San-

daili edo San Elias ermita dago. Itzuleran 
egingo diogu bisita.

Araotzera bertara iritsi gabe, lehenen
go etxeetan autoa utzi (400 metro) eta 
bailararen hegi batean kokatuta dagoen 
M adinara igo gara oinez (525 metro). 
Hemen Jaturabe urtegitik datozen pintura 
zuri-horizko seinaleak (gaurko ibilbidea- 
ren zati handienean lagunduko gaituzte) 
topatu ditugu eta harrizko pista bihurtu 
da e rrep id e  tx ik ia . H or to pa tu  dugu 
M adinako baserrietako bateko aitona 
paseatzen, zakurra lagun duela. Berari 
galdetu diogu bilatzen ari garen bentari 
buruz, eta kontatu digu duela 45 bat urte
tik hona hutsa egon dela, eta berak, 80 
urterekin, ez duela inoiz hor taberna edo 
o s ta tu rik  ezagu tu  ez ta  bere  a ito n ari 
horrelakorik entzun ere; beraz, gutxie
nez, orain dela 200 urteko kontuez ari 
garela... Gizonaren argibideei jarraituz, 
aurrera segitu dugu.

Ote, laritz, pinu eta belardi txikien 
a rtean , M adinam endiren  b izkarre tik  
gora, berehala heldu gara tontor leun eta 
errazera (733 metro), Goikogañeta borda 
dotoretik pasaz. Berehala, malda eztieta- 
tik, Estepasakon deitu lepora heldu gara 
(719 metro). Izen bitxiak eztabaida eta 
txantxarako bidea eman digu: aitzina,

baten batek lepoa pasa behar
ko zuela eta, norbaitek "ez dek 
pasako" esan ote zion... Bene, 
ez dakigu, baina halako hitz 
jokoetan ari ginela, mahai eta 
au lk iz  h o rn itu tak o  bertako 
atsedenlekuan egin dugu gel- 
diunea. Bidegurutzean, seina- 
le zuri-horiek ezkerreko pista 
ha rtzen  du te , G esa ltza  eta 
Arrikrutz alderantz. Itzulera 
h o rtik  eg ingo  dugu. Guk 
gorantz doan pista hartu dugu, 
eta bihurgune batzuk eginez, 
San Juango bentaraino berta- 
raino eramaten duena. Baso- 
tik, lasterbideetatik, joan dai
teke a rin ag o , se in a le  hori 
batzuei segituz. Garai bateko 
benta zaharraz geiditzen dena 
zu tik  dauden pareta  batzuk 
besterik ez dira (790 metro). 
Behintzat pinudiaren belarrez- 
ko so ilg u n e  batean  dago, 
sasiak  jan  gabe. H em endik 
A rantzazu  beg iz ta  daiteke. 
Arabako lurretatik Oñati aide
ra edo  A ran tzazu ra  bertara 

zihoan bidaztiak leku honetan aurkituko 
zuen a tsedena eta  babesa beste  garai 
batzuetan. Horma zahar hauek hitz egin
go balute, hamaika istorio eta pasadizo 
kontatuko lukete...

Pistari heldu diogu berriz. Beti nora- 
bidez aldatu gabe, bihurgune itxi batean 
(zuhaitz batean pintura horiz adierazia 
dago) San Juan leporako bide zaharra 
hartu  dugu. P inudiak pagadi ederrari 
lekua eman dio, eta zatika, galtzada zaha
rraren arrastoak ikus daitezke. Bideak 
zuzen-zuzenean San Juan lepoaren ondo- 
ko mikeleteen etxeraino eraman gaitu, 
azken zatian basoa amaituta, goi-larree- 
tan bama. Muga zaintzeko egindako erai- 
kuntza honetaz ere, pareta zahar batzuk 
besterik ez dira geratzen. Iturri bat, Kati- 
lluiturri deitua, dago etxearen paretetako 
baten ondoan.

San Juan lepoa (1.034 metro) mikele
teen etxea baino metro gutxi batzuk gora- 
xeago dago, m ugarri batek  hornitua. 
Belaze zabalez inguraturiko mendate hau 
bi p ro b in tz ien  arteko  kom unikab ide 
garrantzitsua zen behinola, eta aide bate
ra zein bestera galtzada zaharretik zehar 
ibiltzen ziren jendeentzat A rtiako San 
Juan bentak bere egitekoa izango zuen. 
Mendi Ierro honen beste aldean Arabako

lautadako lurralde leunak aurkitzen dira, 
Barrundiako eskualdea hain zuzen ere, 
Gipuzkoako aldearen erliebe gorabehera- 
tsuarekin kontrastea eginez. Oraindik 
gogoz ibiliz gero, gure ezkerrean dagoen 
Sekillaga (1.152 metro) raendiaren gailu- 
rreraino igo daiteke hemendik. Bertan, 
lurrean etzanda, iruinarri handi bat dago. 
H em endik  Z epo leku  lepo ra  ja i ts i ta ,  
Artiako tontorra ere gertu gelditzen da 
(1.177 metro).

Itzulerako bidea lepotik  p ixka bat 
ezkerrerantz igota hasten den bide batetik 
egingo dugu. Hasieran zuhaitzik gabeko 
inguruan eta gero basoan, bide zaharrak 
zuzen-zuzenean A rtia E txabolia deitu 
bo rda  b e rritu ra  eram ango  ga itu , eta 
hemen lehen utzi dugun pista topatuko 
dugu atzera. Igoerako bide beretik Este- 
pasakoneko atsedenlekura heldu gara, eta 
bigarren geldialditxoa egin dugu. Inda- 
rrak berritu ostean, seinale zuri-horiei 
segitu diegu beherantz, eskuineko pista- 
tik. Berehala, baso ederretik behera, bide 
zaharrera  desb idera tu  gara, p in turak  
jarraituz. Seinaleak ugariak dira, norbai- 
ten aburuz gehiegizkoak, beraz ez dago 
galera posiblerik. Berriro pinudian bama, 
errekaraino jaitsi gara honela, Arrikrutz 
haitzuloaren sarreraren inguruetaraino. 
Ezkerretara, sasi artean erdi galduta, 
harrizko bi zubi txiki eder ikus daitezke 
errekaren gainean.

A rrikru tzeko  haitzu loaren  parean 
dagoen baserrira iritsita (490 metro), ber-

Sandaili erm ita

Arao tzetik  
gertu hai- 
t z u 1 o 

baten  barruan  
eraikitako ermita 
bitxia dago: San- 
da ili edo San 
E liasen  erm ita .
Bertara Araotze- 
ra doan errepide- 
tik abiatzen den 
bide batetik irits 
daiteke. Ermita- 
ren  e ra ik u n tza  
xum ea da, e ta  
tradizio handiko 
lekua da. Berta
ko fe s ta  eguna 
San Juan eguna- 
ren ondorengo  
igandea  izaten  
da, eka inaren  
bukaera aldera.
Gainera, Sandai-
lira erromes joan izan dira haurra izan 
nahi zuten em akum eak, dirudienez, 
haitzulo honetako urak emankortasuna 
emateko gaitasuna baitzuen.

Asko dira Sandailiren  inguruko

I Sandailiko ermita.

k o n d a i r a k .  
Manuel Lekuonak 
ja so ta k o  batek  
zera dio, San Elias 
N arbaxan  ja io a  
ze la , e ta  handik  
b ertak o  h e rrita -  
rrek  bo ta  egin 
zu te la , haien 
bizioak zirela eta 
kexatzen zelako. 
H arrik a tu  egin  
zuten, eta honela, 
haitzulo honetan 
gorde zen, erm i- 
tau moduan bizi- 
tzek o . Iñaki 
Zumalderen “His
toria de Oñate”-n 
ja so ta k o  beste  
is to rio  batek dio 
San Eliasen irudia 
araoztarrek  Nar- 
baxako  e liza tik  

lapurtu zutela, botere magikoak zituela 
uste baitzuten. Urte luzeetan zehar, 
Arabako herrietatik jende asko etorri 
izan da lehorte garaietan Sandailiri 
euria egin dezan eskatzera 0

tara ino  iris ten  den porlanezko  bidea 
hartu  dugu. Behean, gure ezkerrean , 
Arrikrutzeko aho ilun beltza suma daite
ke eta bertatik lurpean ezkutatzen den 
erreka, gero Jaturabera urak eramateko. 
B erehala, ezkerreran tz  eta beherantz 
egin dugu bidea utzita, egurrezko ateka 
batetik  igaroz, behean ikus daitekeen 
errepidearen bila sigi-saga, eta Araotzera 
doan errepidearen bihurgune itxi baterai- 
no jaitsi gara. Jada asfaltoan, Araotzerai- 
no itzultzea besterik ez da geratzen.

Seinale zuri-horiak, Jaturabe presa
ren parean, gure ezkerrean dagoen Madi-  ̂
narantz zuzentzen dira. Beraz, ibilbidea  ̂
burutzeko beste aukera bat Araotzetik 
abiatu ordez M adinatik bertatik bastea 
da. D ena dela, M adinarako errepidea 
arrunt estua eta malkartsua da, eta guk 
nahiago izan dugu autoa behean utzi 0

♦  ASIER AGIRRESAROBE \ 

D e n b o r a - p a s a k

rPfEXKVf

SAREAN BILDU BERRIAK

•  Errekínak egin
Depilatu (Antton)

•  Entsaladie egin
Porroa prestatu (June)

•  Txifarra bota
Eiakulazioa (Iñaki)

•  Mousea klikatu
Nesken masturbazioa (Igor)

•  (Norbait) pikatu
Garbitu, hil (Joseba)

•  Atelamato
Ezjakina (Ondarru)

•  Gangarra
Bastoa (Ondarru)

Bidali proposamen berriak "M antxut” 
foro librera: www.argia.com/mantxut. 
Agian promozionatu egingo ditugu!

K i k e  A m o n a r r i z e n  
U m o r e a

A s t e k o  L o k u z i o a

PÍNTTERDIKO JENDEA IZAN

jende eskasa izan, askotarako ez dena

P IN T T E R D IK O  JO K ftU A R IA K  D ITU N K : 
H O G E IT A H A IK A  E S K U T IK  IZ A N IK  ER E  EZ  

ZXO TEN K IN O R Z  IR A B A Z T EN

GENTE QUE NO VALE PARA NADA / UN NUL, UN NAZE / 
A WASTE OF SPACE

S A S P I A KBAT/WAn

SENARRAREN  
ABILIDADEA

Bi lagun auzoko tabeman:
- Aizu, eta zure mutilak zer moduz egi
ten du larrutan?
- B ada o ra in tx e  ez nuke ja k in g o  zer 
esan! B atzuek  oso ondo jo tzen  duela 
esaten didate, beste batzuek berriz, arras 
gaizki...

OILARRA ETA 
MERKATUA

Oilarra ostruka arrautza batekin sartu da 
oilategira. Oilo guztiak bildu, eta serio 
demonio hasi zaie hizketan, ostruka arrau
tza erakusten dieia:
- Ez nuke larritasun egoerarik sortu nahi 
baina... ikusten al duzue zer ari den ekoiz- 
ten konpetentzia?

http://www.argia.com/mantxut


}  e  n b o  r a  ■ D a  s a  k
H i t z  g u r u t z a t u a k

1 2 3 4 5 6 7 8 9
E Z K E R  E S K U I N

1.- Emakume izena. 2.- Alderdi karlista. Bibliako pertsonaia. 
3.- Nafarroako basoa. Norat atzizkia. 4.- Har ezak! 

Barazki mota. 5.- Kontsonantea. Norbaiti. Kontsonantea.
6.- Arrainen arrautza multzoa. O bikoitza.

7.- Infin., lortu. Trebea, iaioa. 8.- Naizen honek. 
Gabarra. 9.- Aurreko aide.

G O I T I K  B E H E R A

1.- Ospe, sona. 2.~ Zoro. Edari alkoholdun.
3.- Bizkaiko ibaia. Barre xumea. 4.- Hizkuntza zaharra. 

Errepikatuz, txori mota. 5.- Bokala. Anaiaren semea. 
Rontgen. 6.- Euskal fonema. Arabako biztanle.
7.- Tapiz. Bilo. 8.- Jatorri atzizkia. Burdinola.

9.- Arto irinez eginiko opila.

E k a r  b o s t e l < o  h o r i ! L e t r a  Z o p a

Ezker eskuin eta goitik behera, U A G H J K L P A U J 0 L R E M
zenbaki bakoitzean hitz bera B Z F I P U X T A R R I A L N RateraKO zaizu

1 2 3 4 5 D E T M 0 N 0 A R A B A D E B E Aurki itzazu 
8 gauza

1 F E D A I L u L S U G E F X A F biribilen

2 H G J Z I Z X I T L I H J K S B izenak.
Hitzak

3 0 I K P A A B P U U X I H 0 A U ezker
eskuin,

4 P L M s R T U R S K T K J L T G goitik

5 E S K u M U T U R R E K 0 A R X ucncra
edo

X A B z G H I G M I P I Z P A s diagonalean
I . Hegazti mota. 2. Zenbaki azalduko

bikoiti. 3. Donostiako auzoa. E D Z F L J K 0 N Z A R X U T z zaizkizu

A u rre k o  a s te k o  s o lu z io a k

B A X U K A D E R A N R S B U X
D E F G H J K L M 0 P T I z A
A B U R D Ü N T Z A L A T E B
L E D G A S T U X R A M S F J
M F J B L K Z B E P O G A D L
E 0 H R S M U A 2 A K N A D K
R P L 0 T X Z T U B H T E G M

N A D A U L A G N I R R I B
Z E B F E E J L M L J N A A B I
A D H G A K Z B A K E Z H F E

8ko txikian
I. Ululsu. 2. Amodio>k.3.Zemido. 4. [luubir.
5. Abilezia. 6. Zizuini. 7, Animalia. i. Praideak.

9. Bekiinak. 10. Bazluria. 11. Ainilaiu. 12. Ssuspenu.

O M o U O A o A O

K A T R A M I L A

0 Z E D R 0 0 K I

O A O z E R A I N D A R

M I K E L 0 N 0 A R T E

O D U R A N G 0 0 A E K

G A R 0 0 N A s A K 0 0

O N A I z O R A 0 U R O

D E I A o z I T A L A K

O Z A 0 B A N U O A T E

H itz  g u ru tza tu ak

E z k e r esku in : I. A nder. 2. A le. LA B . 3. A taka. Din. 4. 
R e . A im a ra . S. R . A czar. R . 6 .  E s iu a k . Z o . 7 , N au . 
Kalea. 8. Ink. Lan. 9 . Azkar.

G o itik  b e h e ra : 1. A rren! 2. A te. Sai. 3. A la. A tuna. 4. 
N ekatu . K z. S. D . A izak ! K. 6 . eL . M aka la . 7 . R adar. 
Lar. 8. B ir. Zen. 9. Naroa.

I T U N A

T A M A L

U M A T U

N A T Z A

A L U A K



’ D e n } 0  r a  - p a s a ■
Denbora-pasak: LUMA

I r ■ ̂ H i t z  G e z i d u n a k

Samin Y Umorezko
kolpe

Y Hitz
itsasua Y Gazte

sasoia
Y

Portu
P1-, infusio 

mota
Gure

planeta
Lotsagabe Lutezioa

► Y Y Y Y

1 Deitura ►

%
Hegazti

mota

Entzuteko
organo

Y Ohorezko
hitz

Y Errep.,
gorotza

►
Titanioa

> -

Ohore
hari

Izena Bokala Iskanbila

► ¥ Y Y
Itsasadar

Latz
bihurtu

► Afrikako
ibaia

► Y
Ergela,
kaikua

Nafarroako
herria

► Zaren hori ^  V Gor
> -

Junta-
sailua

Baita

Nori
atzizkia

> - Dozena
erdi

► Y Infin.,
ekarri

Y

Fraidea Musika
nota

Erdiaren
erdian

► Y Y lodoa
►

Bokala

Labore
hautsa

> -

Bizkaiko
herria

► Y

Pertsonaia: Abeslari ezaguna

8 k o  T x i k i a n

Erantzun guztiak zortzi letrakoak dira eta zenbaki bakoitzaren inguruan kokatu behar dira. Hitzak ordu orratzen arabera bideratu

1
12 2

11 3

10 4

9 5
8 6

7

1 Leka duena

2.- Zabarrak

3.- PL, janzki mota
4.- Entzuteko organoa
5 .' Ezko

6.- Mozkina

7.- Intsektu mota

8.- Astindu

9.- Lagun

10.- Xaloa

11.- Ezaugarrien txarteltxoak

12.- Txingurritu



A Z K E N A

PENEA GARAILE FRANTZIN!

INAKIM URUA

« Bitartekoak jarri
behar dizkiogu 
bizimodu bila 
borondate onez 
datorrenari (...j. Bai, 
denon dirutik asko 
daukagu jarri beharra 
horretarako. Eta zer? 
Ez al gara ari azken 30 
urtean gauza bera 
egiten? Beharrago 
genuen, hasiera- 
hasieran integraziorako 
urratsak nork emana 
izan bagenu, 
bitartekoak nork jarria, 
beste kuku batek joko 
liguke orain

ala gerta tu  da Fran-

H
tzian  eta  o rain  larri 
dabiltza ia denak. Ez 
da bakarra Europan, 
ordea, hor dira Austria, 
Danimarka, Espainia... 
D em ofaszism oa eta 
T o t a l d e m o k r a z i a  
nagusi dira horietan ere. Lasai beraz frantzia- 
iTok, ez zarete bakarrak moda berri hau paira- 
tzen edo gozatzen!

Baina, gogoratuko al dugu zertan oinarri- 
tu duen bere jarduna Le Pen jaunak? Familia 
eta Patria sendotzea izan dira bere bi mezu 
nagusiak. Betikoa egin du baina, zera azpi- 
marratuz: morenoak eta beltzak Mediterrane- 
ora! Eta amua irentsi egin du hamaikak, zer
gatik ote? Ez ote daukagu arrisku bera gure 
inguruan ere? Arrazistatik zerbait ez ote dugu 
gehiegik?

GIPUZKOAKO Goierrin, gu bizi garen 
paraje ederrean, gero eta etorkin gehiago 
ikusten dugu. Garai batean ere hala izan zen, 
trenbidea pasatzen den inguruko herriak etor- 
kinez bete ziren: Beasain, Ordizia, Zumarra- 
ga... Bi kulturak eta bi edo herri gehiagok 
talka egin zuten. Orduan, baina, agintean 
zegoena zegoen eta guk isilik egon behar 
gehienetan!

Egun, bestelakoa da egoera. Sekulako 
inmigrazioa bizi dugu Goierrin eta, egunez 
behintzat, oso ongi-etorri abegikorra egin 
zaie esku lan merkea direlako, egoera ekono- 
miko ezinhobean gabiltzalako eta lanik dese- 
rosoenak egiteko ere prest daudelako, bizila- 
gun berriok. Guk nahi eta behar ez dugun 
lana isil-isilik (askotan esker onez) egiten 
duten artean, denok gustura!

Uste dut, hala ere, benetako arazoa sor
tzen hasi zaigula, zer diole hainbeste moreno 
eta beltz hartzen ari diren herrietan: Zaldibi, 
Lazkao...? Ghetizazioa begien bistan ikus- 
tean zer sentitzen dute? Herri askotako auzo- 
rik pobreenek, jada, zirrikitu guztiak beteta 
aurkitu dituzte gauetik goizera! Onartzen al 
dugu lana eginez bizitzera etorri direnak ghe- 
tizazio egoera horretan edukitzea? Axola al 
digu euren bizitzak eta bizi ezinak? Arrazis- 
tak ote gara? Eta, hala ez dela garbi daukanak 
ere, zer esango ote du denbora pixka edo 
puska bat etorkinez inguratuta daramanean.

bere hizkuntza erabili ezinik, lehen zeuki 
lasaitasunik gabe, haien aldean aberats gar« 
non erosotasunak kolore nahasia hartzean, 
bizi ezinak eragindako "daukanari kentzeki 
edo harrapatzeko" joeren aurrean, belaunali 
gazteenek inguru hauetan ezagutu ez dituztei 
eskaleen aurrean... zer?

EUSKALDUNOK ere etorkin izan gara 
zenbait lekutan eta ulertu behar dugu esatea,j 
ez da inenbidea. Badakigu hórrela izan dela 
baina, hori bizitzea tokatu zaionari galdetu 
behar, zertzuk pasa zituen. Eta hobe galde- 
tzea: zer behar eta ez zuen izan egoera hartan.

Nik, hari horri tiraka, konponbide bakarra 
daukagula uste dut: integrazioa berehala. 
Bitartekoak jarri behar dizkiogu bizimodu 
bila borondate onez datorrenari ezagut gai- 
tzan eta ikas dezan guretik guk beretik ikas
ten dugun heinean. Bai, denon dirutik asko 
daukagu jarri beharra horretarako. Eta zer? 
Ez al gara ari azken 30 urtean gauza bera egi
ten? Beharrago genuen, hasiera-hasieran 
integraziorako urratsak nork em ana izan 
bagenu, bitartekoak nork jarria, beste kuku 
batek joko liguke orain!

Batetik, gero dionak bego diola erakutsi 
digu atsotitzak eta bestetik, heldu zaizkigun 
helduenak ez baditugu eskolaratzen, beste 
belaunaldi bat ari gara atzeratzen gure hiz- 
kuntzaren  berreskuratzean . Hobe dugu, 
beraz, haur eta gaztetxoekin soilik ez hastea 
presupostu eta adin aitzakiak medio. Gaine- 
koz azpira hastea hobe: helduak aurrena, 
hauek etortzen baitira lehenik eta haiek ondo
ren.

Integrazioa, dena den, eskolara mugatu 
dudanik ez bekio inori burutik pasa. Ni jabe
tzen naiz lanik zailenetakoa izango dela, bizi- 
tzeko behar duena atera ezinik dabilena esko- 
lan  "denbora galtzen" egon dadin 
konbentzitzea. Sinestarazi behar diogu gure 
eginkizuna dela berari laguntzea eta, berea, 
gure gizartea bere osotasunean onartzea eta 
bertan integratzea. Horretarako lanean, sol- 
datan, harremanean, bizimoduan... ere, inte- 
gratzeko bitartekoak eskura jarri behar diz
kiogu.

Hoixe kontue, esangoo goierritar bapaino 
gehiok baina eztaukeu beste aukeraik, eo hori 
eo txakurre ta katue bezela hasi berrize! Eta 
baator hori, hobetogo esanda, hemen dau! 0

